Монгол Улсын Их Хурлын 2009 оны хаврын ээлжит чуулганы 6 дугаар сарын 26-ны өдөр /Баасан гариг/-ийн хуралдаан 10 цаг 30 минутад Төрийн ордны УИХ-ын чуулганы нэгдсэн хуралдааны танхимд эхлэв. 


УИХ-ын дарга Д.Дэмбэрэл ирц, хэлэлцэх асуудлын дарааллыг танилцуулж, хуралдааныг даргалав.  


Өглөөний нэгдсэн хуралдаанд ирвэл зохих 74 гишүүнээс 42 гишүүн ирж, 56.7 хувийн ирцтэй байв. Үүнд: 

Чөлөөтэй: Н.Алтанхуяг, Б.Батбаяр, Ц.Батбаяр, Су.Батболд, Сү.Батболд, Ж.Батсуурь, Я.Батсуурь, С.Баяр, Г.Баярсайхан, С.Бямбацогт, Ц.Дашдорж, Г.Занданшатар, Д.Батбаяр, С.Ламбаа, Ц.Мөнх-Оргил, С.Оюун, Ж.Сүхбаатар, А.Тлейхан, Ч.Улаан, Б.Чойжилсүрэн, М.Энхболд.

Өвчтэй: З.Алтай, Э.Бат-Үүл, Г.Батхүү, О.Чулуунбат, Ө.Энхтүвшин.


Тасалсан: Р.Амаржаргал, Л.Гантөмөр, Р.Гончигдорж, Х.Тэмүүжин, Ч.Хүрэлбаатар.


Хоцорсон: Н.Батбаяр -0.50, Х.Баттулга -0.20, Д.Очирбат -0.50, Д.Энхбат -0.30.

Нэг. Монгол Улсыг хөгжүүлэх сангийн 2009 оны төсвийн тухай хуульд нэмэлт, өөрчлөлт оруулах тухай хуулийн төсөл /нэг дэх хэлэлцүүлэг/ 


Хэлэлцэж буй асуудалтай холбогдуулан Сангийн сайд С.Баярцогт, Боловсрол, соёл, шинжлэх ухааны сайд Ё.Отгонбаяр, Нийгмийн хамгаалал, хөдөлмөрийн сайд Т.Ганди, Хууль зүй, дотоод хэргийн сайд Ц.Нямдорж, Зам тээвэр, барилга, хот байгуулалтын сайд Х.Баттулга, Засгийн газрын хэрэг эрхлэх газрын дарга Б.Долгор, Монгол Улсын Ерөнхий аудитор Ч.Раднаа, Зам тээвэр, барилга, хот байгуулалтын яамны Төрийн нарийн бичгийн дарга Ж.Бат-Эрдэнэ, Эрдэс баялаг, эрчим хүчний яамны Төрийн нарийн бичгийн дарга Д.Хүрэлбаатар, Сангийн яамны Төсвийн бодлогын газрын дарга Б.Батжаргал, Орлогын хэлтсийн дарга Ж.Ганбат, Зарлагын хэлтсийн дарга Б.Нямаа, Хөрөнгө оруулалтын хэлтсийн дарга М.Батгэрэл, Нэгдсэн төсвийн хэлтсийн дарга Н.Нарангэрэл, Хууль, эрх зүйн газрын дарга Б.Ганбат, УИХ-ын Тамгын газрын Эрх зүй, хууль тогтоомжийн хэлтсийн ахлах зөвлөх С.Доржханд, Төсвийн байнгын хорооны зөвлөх Ё.Мөнхбаатар, референт Ё.Энхсайхан нарын бүрэлдэхүүнтэй ажлын хэсэг байлцав. 


Хуулийн төслийн талаархи төсөл санаачлагчийн илтгэлийг Сангийн сайд С.Баярцогт танилцуулав. 


Төсөл санаачлагчийн илтгэлтэй холбогдуулан УИХ-ын гишүүн Ц.Даваасүрэн, Р.Буд, Д.Дондог, Н.Ганбямба, Б.Бат-Эрдэнэ, Л.Гүндалай, Х.Баделхан, Д.Балдан-Очир, П.Алтангэрэл, Д.Арвин, Ц.Шинэбаяр, Д.Тэрбишдагва, Д.Оюунхорол, Н.Энхболд, З.Энхболд, Ш.Сайхансамбуу нарын асуусан асуултад Сангийн сайд С.Баярцогт, Зам тээвэр, барилга, хот байгуулалтын сайд Х.Баттулга, Хууль зүй, дотоод хэргийн сайд Ц.Нямдорж, Боловсрол, соёл, шинжлэх ухааны сайд Ё.Отгонбаяр, Нийгмийн хамгаалал, хөдөлмөрийн сайд Т.Ганди, Засгийн газрын Хэрэг эрхлэх газрын дарга Б.Долгор, ажлын хэсгээс Б.Батжаргал, Д.Хүрэлбаатар, Ж.Бат-Эрдэнэ нар хариулж, тайлбар хийв. 


Хуулийн төслийг хоёр дахь хэлэлцүүлэгт бэлтгүүлэхээр Байнгын хороодод шилжүүлэв.


Өглөөний хуралдаан 13 цаг 20 минутад завсарлав. 


Үдээс хойшхи хуралдаан 15 цаг 15 минутад эхэлж, ирвэл зохих 74 гишүүнээс 25 гишүүн ирж 33.7 хувийн ирцтэй байв. Үүнд:

Чөлөөтэй: Н.Алтанхуяг, Б.Батбаяр, Ц.Батбаяр, Су.Батболд, Сү.Батболд, Ж.Батсуурь, Я.Батсуурь, С.Баяр, Г.Баярсайхан, С.Бямбацогт, Ц.Дашдорж, Г.Занданшатар, Д.Кёкүшюзан Батбаяр, С.Ламбаа, Ц.Мөнх-Оргил, С.Оюун, Ж.Сүхбаатар, А.Тлейхан, Ч.Улаан, Б.Чойжилсүрэн, М.Энхболд.

Өвчтэй: З.Алтай, Э.Бат-Үүл, Г.Батхүү, О.Чулуунбат, Ө.Энхтүвшин.

УИХ-ын дэд дарга Н.Энхболд ирц, хэлэлцэх асуудлын дарааллыг танилцуулж, хуралдааныг даргалав.  
Хоёр. УИХ-ын гишүүн П.Алтангэрэл, Д.Ганхуяг нараас Монгол Улсын Ерөнхий сайдад тавьсан “Засгийн газраас ураны ордуудыг бусад орнуудтай хамтарч ашиглахаар хийгдэж буй гэрээ хэлэлцээрийн явц, техник эдийн засгийн үндэслэл, үр ашгийн тооцоо, судалгааны талаархи асуулга”-ын хариуг сонсох


Асуулгын хариутай холбогдуулан Засгийн газрын Хэрэг эрхлэх газрын дарга Б.Долгор, Эрдэс баялаг, эрчим хүчний сайд Д.Зоригт, Цөмийн энергийн газрын дэд дарга Ц.Дамдинсүрэн, Эрдэс баялаг, эрчим хүчний яамны Геологийн бодлогын газрын дарга Ө.Оюунбаатар, ахлах мэргэжилтэн М.Тодбилэг, Ашигт малтмалын газрын дарга Д.Батхуяг, УИХ-ын Тамгын газрын Нарийн бичгийн дарга С.Магнайсүрэн, Байнгын хороодын ажлын албаны референт Ц.Цэрэн нарын бүрэлдэхүүнтэй ажлын хэсэг байлцав.

Асуулгын хариуг Засгийн газрын Хэрэг эрхлэх газрын дарга Б.Долгор танилцуулав.


Танилцуулгатай холбогдуулан УИХ-ын гишүүн Б.Бат-Эрдэнэ, Л.Гүндалай, Д.Оюунхорол, З.Энхболд, Д.Тэрбишдагва, Д.Энхбат, Д.Ганхуяг нарын асуусан асуултад Эрдэс баялаг, эрчим хүчний сайд Д.Зоригт, Засгийн газрын Хэрэг эрхлэх газрын дарга Б.Долгор, ажлын хэсгээс Д.Батхуяг нар хариулж, тайлбар хийв. 


УИХ-ын гишүүн П.Алтангэрэл, Д.Ганхуяг нар санал хэлэв.


УИХ-ын гишүүн П.Алтангэрэл, Д.Ганхуяг нараас Монгол Улсын Ерөнхий сайдад тавьсан “Засгийн газраас Ураны ордуудыг бусад орнуудтай хамтарч ашиглахаар хийгдэж буй гэрээ хэлэлцээрийн явц, техник эдийн засгийн үндэслэл, үр ашгийн тооцоо, судалгааны талаархи асуулга”-ын хариуг 16 цаг 28 минутад сонсов.


Бусад. Эцсийн найруулга.

УИХ-ын дэд дарга Н.Энхболд “Зар сурталчилгааны тухай хуульд нэмэлт оруулах тухай” хууль /16.29/, “Хууль, Улсын Их Хурлын бусад шийдвэрийн төсөл боловсруулах, өргөн мэдүүлэх журмын тухай хуульд нэмэлт, өөрчлөлт оруулах тухай” хууль /16.30/, “Иргэдээс төрийн байгууллага, албан тушаалтанд гаргасан өргөдөл гомдлыг шийдвэрлэх тухай хуульд нэмэлт, өөрчлөлт оруулах тухай” хууль /16.31/, “УИХ-ын 2006 оны 6 дугаар сарын 15-ны өдрийн 55 дугаар тогтоолд өөрчлөлт оруулах тухай” УИХ-ын тогтоол /16.32/, “Монгол Улсын төрөөс цацраг идэвхт ашигт малтмал болон цөмийн энергийн талаар баримтлах бодлого батлах тухай” УИХ-ын тогтоол /16.32/, “Үндэсний статистикийн хорооны зөвлөлийн бүрэлдэхүүнийг шинэчлэн батлах тухай” УИХ-ын тогтоол /16.34/-ын  эцсийн найруулгуудыг тус тус уншиж танилцуулав.

Монгол Улсын төрөөс цацраг идэвхт ашигт малтмал болон цөмийн энергийн талаар баримтлах бодлого батлах тухай УИХ-ын тогтоол /16.32/-ын эцсийн найруулгатай холбогдуулан УИХ-ын гишүүн Д.Энхбатын асуусан асуултад УИХ-ын Тамгын газрын Эрх зүй, хууль тогтоомжийн хэлтсийн дарга Д.Насанжаргал хариулж, тайлбар хийв. 

УИХ-ын гишүүд дээрх хуулиуд болон тогтоолуудын эцсийн найруулгыг сонсов.

12.25-12.30 цагт УИХ-ын гишүүн Н.Энхболдын урилгаар Төв аймгийн Эрдэнэсант сумын Иргэдийн Төлөөлөгчдийн Хурлын Тэргүүлэгчид УИХ-ын чуулганы нэгдсэн хуралдааны үйл ажиллагаатай танилцав. /Нэрсийг хавсаргав./

Хуралдаан 16 цаг 40 минутад өндөрлөв. 


Тэмдэглэлтэй танилцсан:

ТАМГЫН ГАЗРЫН ЕРӨНХИЙ 

НАРИЙН БИЧГИЙН ДАРГА 



Ц.ШАРАВДОРЖ

Тэмдэглэл хөтөлсөн: 

ХУРАЛДААНЫ ТЭМДЭГЛЭЛ

ХӨТЛӨГЧ 






Б.НАРАНТУЯА
МОНГОЛ УЛСЫН ИХ ХУРЛЫН 2009 ОНЫ ХАВРЫН ЭЭЛЖИТ

ЧУУЛГАНЫ 2009 ОНЫ 06 ДУГААР САРЫН 26-НЫ ӨДӨР
(БААСАН ГАРАГ)-ИЙН НЭГДСЭН ХУРАЛДААНЫ

ДЭЛГЭРЭНГҮЙ ТЭМДЭГЛЭЛ
Хуралдаан 10 цаг 30 минутад эхлэв.


Д.Дэмбэрэл: -Засгийн газрын гишүүдийг урья. Тодотгол хэлэлцэхэд Засгийн газрын гишүүд байлцах ёстой. Тийм учраас манай Тамгын газрын хурал зохион байгуулагчид Засгийн газрын гишүүдийг яаралтай хэл хүргэж, урьж ирүүлье.


Алтангэрэл, Алтанхуяг, сайдууд цөм ирнэ, Арвин, Баделхан гишүүн, Балдан-Очир, Д.Батбаяр, Батболд сайд, Ж.Батсуурь, Я.Батсуурь, Баттулга сайд, Батхүү, Бат-Эрдэнэ, Ц.Баярсайхан, Баярцогт сайд Сангийн сайдыг урья, илтгэнэ шүү дээ. Илтгэгч байхгүй байж байдаг чинь юу билээ. Буд, Бямбацогт, Ганбямба, Гансүх сайд, Гантөмөр гишүүн, Ганхуяг гишүүн, Гүндалай гишүүн, Гончигдорж гишүүн, Даваасүрэн гишүүн, Дамба-Очир гишүүн, Дондог гишүүн, Загджав гишүүн, Занданшатар гишүүн, Зоригт гишүүн, Ламбаа сайдыг урья. Лүндээжанцан гишүүн, ер нь зааланд бол одоо.

 Одоо хуралдаан эхлэхийн урд тал дээр бол болно. За Нямдорж сайдыг урья. Сайдууд цөм байх ёстой. Төсөв хэлэлцэхэд. Одбаяр, за гишүүдийг зааланд урьж байна. Сэдванчиг гишүүн. Тэмүүжин, Улаан гишүүн, Цэнгэл гишүүн, Чойжилсүрэн гишүүн. Чулуунбат гишүүн яасан бэ. Энхбат гишүүн, Энхбаяр гишүүн, за эдгээр гишүүдийг урьж байна. 

За эрхэм гишүүд ээ, та бүхний энэ өдрийн амар амгаланг айлтгая. Өнөөдрийн чуулганы хуралдааны ирц 51.0 хувьтай байна. Ийм учраас Улсын Их Хурлын хаврын ээлжит чуулганы 2009 оны 6 дугаар сарын 26-ны өдрийн нэгдсэн хуралдааныг нээснийг мэдэгдье.

Хэлэлцэх асуудлыг танилцуулъя. Монгол Улсыг хөгжүүлэх сангийн 2009 оны төсвийн тухай хуульд нэмэлт, өөрчлөлт оруулах тухай хуулийн төсөл нэгдэх хэлэлцүүлэг. 15 цагаас Улсын Их Хурлын гишүүн Алтангэрэл, Ганхуяг нараас Засгийн газраас Ураны ордуудыг болон бусад улс орнуудтай хамтарч ашиглахаар хийгдэж буй гэрээ хэлэлцээрийн явц, техник, эдийн засгийн үндэслэл, үр ашгийн тооцоо, судалгааны талаар Ерөнхий сайдад тавьсан асуулгын хариуг сонсоно. Хэд хэдэн гишүүдийн асуулга байгаа. Энэ асуулгын хариуг бас болбол цаг гаргаж сонсох бодолтой байна.

Илтгэлийг. За Ерөнхий сайдыг урья. Ерөнхий сайд уг нь илтгэх ёстой. Баярцогт сайд илтгэж байх уу. За Ерөнхий сайдыг урья, сайдуудыг урья. Засгийн газрын гишүүд, Төсвийн ерөнхийлөн эрх захирагчид, Улсын Их Хуралд ажлаа тайлагнадаг байгууллагын удирдлагууд, төсөв хэлэлцэх үед байж байх ёстой гэсэн хуультай. Энэ хуулийн дагуу чуулганы хуралдааны бэлтгэл хангагдсан байх ёстой. Энийг урдаас сайн хэлж бэлтгээгүй учраас чуулганы хуралдаан эхэлчихээд эцэст нь хүлээх ийм байдал руу ороод байна шүү. 

Гишүүд ээ, Баярцогт сайдыг илтгүүлж байх уу. Тэгэх үү. За тэгье. Ерөнхий сайд энд ирэх байх. Тэгээд Ерөнхий сайдаас асуух зүйлийг асуугаад явчихъя. Баярцогт сайд таныг индэрт урьж байна.

С.Баярцогт: -Улсын Их Хурлын дарга, эрхэм гишүүд ээ,

Монгол Улсын 2009 оны төсвийн тухай хууль, Нийгмийн даатгалын сангийн 2009 оны төсвийн тухай хууль, Монгол Улсыг хөгжүүлэх сангийн 2009 оны төсвийн тухай хуулиудад нэмэлт, өөрчлөлт оруулах тухай хуулийн төслийг Засгийн газраас Улсын Их Хуралд өргөн мэдүүлж батлуулснаас хойш 3 сарын хугацаа өнгөрөөд байна.

Монгол Улсын нэгдсэн төсвийн 2009 оны эхний 5 сарын гүйцэтгэлээр нэгдсэн төсвийн зарлага 824.9 тэрбум төгрөг болж, төлөвлөгдсөн нийт зардлын 75.5 хувийг улсын төсвийн зарлага 665.3 тэрбум төгрөг болж нийт төлөвлөгдсөн зардлын 78.0 хувийг санхүүжүүлсэн дүн гарсан байна. Цалин, тэтгэвэр тэтгэмжийг бүрэн тавьж олгосны зэрэгцээ халамжийн сангаас хүүхдийн мөнгөний хөтөлбөрт 13.7 тэрбум төгрөг, шинээр төрсөн хүүхдийн мөнгөн тусламжинд 2.7 тэрбум төгрөг, Алдарт эхийн одонтой эхчүүдэд олгох мөнгөн тусламжинд 8.8 тэрбум төгрөг олгогдоод байна. Халамжийн арга хэмжээг хэрэгжүүлэх ажлын хүрээнд шинэ гэр бүлд олгох мөнгөн тусламжинд 6.1 тэрбум төгрөг, алдар цолтой ахмадуудад 2.8 тэрбум төгрөг, жирэмсэн, нярай эхчүүдэд 6.5 тэрбум төгрөгийг санхүүжүүлэн ажиллалаа. 

Монгол Улсын 2009 оны төсвийн тодотголоор урсгал зардлын тодорхой хэмжээгээр бууруулсан нь төсвийн байгууллагын хэвийн үйл ажиллагааг хангахад зарим хүндрэлийг учруулж болзошгүй байгаа юм. 2009 оны эхний 5 сарын байдлаар төсвийн байгууллагуудын авлага 6.3 тэрбум төгрөг, өглөг 9.7 тэрбум төгрөгт хүрч, төсөвт байгууллагуудын өр нэмэгдэх хандлагатай байгаа ч энэ хугацаанд урсгал зардал 55 тэрбум төгрөгөөр, үүнээс цалингийн зардал 12 тэрбум төгрөг, нийгмийн даатгалын шимтгэл 1.8 тэрбум төгрөг, тогтмол зардал 8.5 тэрбум төгрөг, эм хоолны зардал 7.3 тэрбум төгрөг, бусад зардал 25.4 тэрбум төгрөгөөр тус тус хэмнэгдсэн нь төсвийн ерөнхийлөн захирагчид өөрсдийн бүрэн эрх, Улсын Их Хурлын 2009 оны төсөв хэрэгжүүлэхэд олгосон урсгал зардлыг зохицуулах эрхийн хүрээнд зохицуулалт хийх замаар өр төлбөрийг барагдуулах боломжтойг харуулж байна.

Оны эхний 5 сарын гүйцэтгэлээр Монгол Улсын нэгдсэн төсвийн урсгал тэнцэл 70.2 тэрбум төгрөг, нийт тэнцэл 191.8 тэрбум төгрөгийн алдагдалтай, улсын төсвийн урсгал тэнцэл 137.1 тэрбум, нийт тэнцэл 187.2 тэрбум төгрөгийн алдагдалтай гарч байна. Эх үүсвэргүй зардал санхүүжилтийн эх үүсвэрийг Засгийн газрын бонд гаргах замаар болон Монгол Улсыг хөгжүүлэх сангийн 2009 оны төсвийн тухай хуульд нэмэлт, өөрчлөлт оруулах тухай хуулийн 6 дугаар зүйлд заасны дагуу тус сангийн эрсдлийн сангийн хэсгийн хөрөнгөөс санхүүжүүлэхээр шийдвэрлэсэн болно.

Улсын Их Хурлын дарга, эрхэм гишүүд ээ, 

Хууль хэрэгжүүлэх зарим арга хэмжээний тухай Монгол Улсын Их Хурлын 2009 оны 3 дугаар сарын 13-ны өдрийн 27 дугаар тогтоолоор авто зам, барилга, эрчим хүчний салбарт хийгдсэн хөрөнгө оруулалтын төсөл арга хэмжээний гүйцэтгэлийн явц байдлыг хянан үзэж, үнийн өсөлтөөр нэмэгдсэн зардлыг тооцож, санал боловсруулан, шаардлагатай хөрөнгийг шийдвэрлүүлэхийг Засгийн газарт үүрэг болгосон билээ.

Нөгөөтэйгүүр олон улсын валютын сантай хамтран хэрэгжүүлж буй … хөтөлбөрийн хүрээнд олон улсын байгууллага, хандивлагч орнуудтай байгуулсан хэлэлцээрээр нийгмийн халамжийн тогтолцоог сайжруулах, үүнд чиглэсэн зардлыг бууруулахгүй байх нөхцөлийг тохиролцсоныг харгалзан хэрэгжилтийг хангах үүднээс Монгол Улсыг хөгжүүлэх сангийн 2009 оны төсвийн тухай хуульд нэмэлт, өөрчлөлт оруулах тухай хуулийн төслийг боловсруулан Улсын Их Хуралд өргөн бариад байна.

Он гарсаар цэвэр зэсийн үнэ өсч, манай улсын төсвийн орлогын эх үүсвэрт эерэг нөлөө үзүүлэхээр байна. Олон улсын байгууллагуудын хийж байгаа судалгаагаар энэ оны үлдэх хугацаанд дэлхийн зах зээл дээрх зэсийн үнэ 4000 орчим ам.доллар, алтны үнэ 900 ам.доллар байхаар тооцож байгаа тул зэс, алтны үнийн өсөлтөөс нэмэгдэх орлогыг Монгол Улсыг хөгжүүлэх санд нэмж төвлөрүүлэхээр тусгах шаардлагатай байгаа юм.

Монгол Улсын Засгийн газраас алтны олборлолтыг дэмжих замаар улсын валютын нөөц, төсвийн орлогыг нэмэгдүүлэх эх үүсвэрийг нэмэгдүүлэх зорилгоор Английн стандарт банктай 100 сая ам.долларын нэрлэсэн үнэ бүхий Монгол Улсын Засгийн газрын бондыг олон улсын зах зээл дээр хямдруулсан буюу 89.5 сая ам.долларт хаалттай хэлбэрээр арилжаалахад гэрээ хийсэн юм.

Дээрх арга хэмжээний үр дүнд алт олборлогч аж ахуйн нэгжүүдэд 2009 оны алт олборлолтын хэмжээ нь 3.6 орчим тонноор нэмэгдэх боломжтой гэж үзэж байна. Ийнхүү зэсийн үнийг 595 ам.доллараар нэмэгдүүлэн, 3995 ам.доллар, алтны үнийг 50 ам.доллараар нэмэгдүүлэн 900 ам.доллараар тооцоход Монгол Улсыг хөгжүүлэх санд зэсийн үнийн өсөлтийн албан татварын орлогоор 62.9 тэрбум төгрөг, алтны үнийн өсөлтийн албан татварын орлогоор 10 тэрбум төгрөг, алт олборлолтын хэмжээ өссөнтэй холбоотойгоор 6.1 тэрбум төгрөгийн тус тус нэмж төвлөрүүлэхээр байна.

Дэлхийн санхүүгийн хямралаас үүдэлтэй төсвийн хүндрэлийг даван туулах арга хэмжээний хүрээнд санхүүгийн дэмжлэг үзүүлж байгаа олон улсын байгууллагуудтай хамтран ажиллах хөтөлбөрийг хэрэгжүүлэн халамжийн хавтгайрсан тогтолцоог халж, төрөөс халамжийн үйлчилгээг зайлшгүй хүртэх шаардлагатай иргэдэд хүргэх хууль эрх зүйн орчныг бүрдүүлэхээр ажиллаж байна.

Нийгмийн хамгаалал, хөдөлмөрийн яамнаас гаргасан судалгаагаар ядуу, нэн ядуу амьдралтай өрхөд хамаарагдах хүүхдийн тоо 650 мянга орчим байгаа бөгөөд нийт хүүхдийн 62.1 хувийг эзэлж байгаа юм. Хууль зүйн шаардлагатай зохицуулалтыг бүрэн шийдвэрлүүлэх цаг хугацааны боломж бага байгаа тул 2009 оныг дуустал үйлчилж буй хуулийн дагуу хүүхдийн мөнгийг олгох шаардлагатай байгаа юм. 

Иймд Монгол Улсыг хөгжүүлэх сангийн 2009 оны батлагдсан төсөвт хүүхдийн мөнгө олгоход зориулалтаар тусгагдсан эх үүсвэрийг 47.4 тэрбум төгрөгөөр нэмэгдүүлэхээр төсвийн тодотголд тусгалаа. Түүнчлэн дайнд оролцсон ахмад настангуудын талаар авах зарим арга хэмжээний тухай Монгол Улсын Ерөнхийлөгчийн 2008 оны 6 дугаар сарын 6-ны өдрийн 170 дугаар зарлигийн дагуу орон сууц эсвэл түүнтэй адилтгах мөнгөн тэтгэмж олгох асуудлыг зохицуулах зорилгоор 21.1 тэрбум төгрөгийн эх үүсвэрийг мөн тусгаж оруулж ирлээ. 

Хууль хэрэгжүүлэх зарим арга хэмжээний тухай Монгол Улсын Их Хурлын 2009 оны 3 дугаар сарын 13-ны өдрийн 27 дугаар тогтоолын  хэрэгжилтийг хангах зорилгоор авто зам, барилга, эрчим хүчний салбарт 2008 онд хэрэгжүүлсэн хөрөнгө оруулалтын төсөл арга хэмжээний үнийн өсөлтийн нэмэгдсэн зардалд нийт 12.9 тэрбум төгрөгийн эх үүсвэр шаардлагатай байгааг мөн төсвийн төсөлд тусгаад байна.

Улсын Их Хурлын дарга, эрхэм гишүүд ээ,

Монгол Улсын нэгдсэн төсвийн 2009 оны эхний 5 сарын гүйцэтгэлд үндэслэн төсвийн орлогын эх үүсвэрийг тооцон, Улсын Их Хурал, Засгийн газраас тогтоол шийдвэрүүдийн биелэлтүүдийг хангах, хөрөнгө оруулалтын төсөл арга хэмжээний зардал болон үнийн зөрүүг санхүүжүүлэхтэй холбоотой өөрчлөлтүүдийг Монгол Улсын хөгжүүлэх сангийн төсөвт тусгахад нэгдсэн төсвийн нийт орлого 81.6 тэрбум төгрөгөөр, нийт зарлага 91.1 тэрбум төгрөгөөр тус тус нэмэгдэж, нэгдсэн төсвийн тэнцлийн алдагдал 350.7 тэрбум төгрөгт хүрч, ДНБ-ний 5.6 хувьтай тэнцэхээр байна. 

Монгол Улсын Засгийн газраас өргөн мэдүүлж буй Монгол Улсыг хөгжүүлэх сангийн 2009 оны төсвийн тухай хуульд нэмэлт, өөрчлөлт оруулах тухай хуулийн төслийг хэлэлцэн шийдвэрлэж өгөхийг хүсье. 

Анхаарал тавьсан явдалд баярлалаа.

Д.Дэмбэрэл: -Сангийн сайдад баярлалаа. Гишүүд асуух асуулттай гишүүд Одбаяр гишүүнээр тасалж байна. За Оюунхоролыг оруулчихъя. Та нар олон дахиж дараад байна л даа. Тэр хэн хэн ороогүй байна вэ гараа өргөөд орхи. За Ганхуяг гишүүн, З.Энхболд гишүүн, Оюунхорол гишүүн, Энхболд энэ 4-ийг оруулчихъя. За Дамба-Очир тав. За Балдан-Очир, энэ дахиад дээр нээж байгаад дахиад энэ гишүүдийг оруулчихъя. Гишүүд кнопоо дарчихъя. Одоо бүгд орсон байх аа. З.Энхболд гишүүнээр тасаллаа.

Чуулганы хуралдаанд Отгонбаяр сайд, Ганди сайд, Батжаргал Сангийн яамны Төсвийн бодлогын газрын дарга, Ганбат Сангийн яамны Орлогын хэлтсийн дарга, Нямаа Сангийн яамны Зарлагын хэлтсийн дарга, Батгэрэл Сангийн яамны Хөрөнгө оруулалтын хэлтсийн дарга, Нарангэрэл Сангийн яамны нэгдсэн төсвийн хэлтсийн дарга, Ганбат Сангийн яамны Хууль, эрх зүйн газрын дарга эдгээр хүмүүс оролцож байна. Бусад ирээгүй байгаа сайдуудыг Бадамжунай, Зоригт, Долгор сайдуудыг урих хэрэгтэй. 

Төсвийн ерөнхийлөн эрх захирагчдаас бас байж байх ёстой. Аудитын Раднаа дарга. Ерөнхий аудитор ирж байна. Даваасүрэн гишүүн асуултаа тавья. Гишүүд Сангийн сайд болон бас сайдуудаас асууж болно.

Ц.Даваасүрэн: -Баярлалаа. Сая Сангийн сайд илтгэлдээ төсвийн байгууллагуудын бас өр нэмэгдэж байгаа талаар дурдлаа л даа. Сая энэ сонгуулийн үеэр орон нутагт ажиллаж байхад ялангуяа эмнэлэг, сургуулийн ажилтнуудаас тавьж байгаа гол асуудал бол та нар бол ер нь ажлын туршлага алга, амьдралын туршлага алга, зүгээр л одоо хийсвэрээр төсвийг 10-20 хувиар таначихсан байна. Энэ чинь эргээд бол одоо бидэнд их хүндрэл учруулж байна. Одоо өр зээл тавихаас өөр аргагүй байна гэсэн ийм яриа их байгаа юм байна лээ. Ялангуяа эмнэлэг, цэцэрлэгийн хувьд бол. Үнэндээ бол тэгсэн шүү дээ. Ер нь зүгээр нэг арван хувь, хорин хувь гээд ингээд шууд хийсвэр сэтгэлгээгээр ингээд хасалт хийгээд ийм популист маягаар төсвийг одоо танасан ийм арга хэмжээ чинь эргээд эмнэлэг, сургуулийг чинь хүндрэлтэй байдалд оруулчихаад байгаа юм байна шүү дээ.

Тэгээд энэ эмнэлэг, сургууль дээр үүссэн өр төсвийн эхний 5 сарын гүйцэтгэлээр ер нь хэд байна вэ. Хичнээн хэмжээний өр үүсчихээд байна. Энэ асуудлыг төсвийн тодотголоор засч залруулахгүй юм уу. Ингээд цааш нь ужигруулаад явах уу гэдэг нэг асуулт байна.

Хоёрдугаарт, өчигдөр орон нутгаас бас энэ төсвийн санхүүжилт удаашраад байна гээд хөрөнгө оруулалтын асуудал дээр ялангуяа улирлын шинж чанартай учраас энэ санхүүжилтийн асуудлыг шийдэхэд анхаарч өгөөч ээ гэсэн. Би тэгээд холбогдох шугамаараа бас шийдүүлэх талаар салбарын яамдтай ярилаа. Гэтэл танай дээр 5 тэрбум төгрөгний хөрөнгө оруулалт хүлээгдэж байна. 5 тэрбум төгрөгний. Тэгэхээр энэ хүлээгдэж байгаа хөрөнгө оруулалтыг яагаад санхүүжүүлэхгүй удаашруулаад байна, яамдаас яг хэдэнд одоо хүсэлт нь ирж, та бүгд санхүүжилтийн эрхийг хэзээ нээсэн байна, хэд хоногийн хугацаатай саатаж байна гэсэн энэ танилцуулгыг надад нэг гаргаж өгөөч ээ. Яагаад вэ гэвэл арилжааны банкууд дээр мөнгө байна. Та нар байршуулж байна. Уг нь бол Сангийн яамны хуучин бид нар бол одоо энэ төсвийн үүргээ л хэрэгжүүлэхийн төлөө л ажилладаг байсан. Тэрнээс биш арилжааны банкуудыг аврахын төлөө бид нар ажилладаггүй байсан.

Одоо бол их өөр хэлбэрээр ажил явдаг болсон юм шиг байна л даа. Тийм учраас арилжааны банкинд мөнгө байршуулчихаад төсвийн санхүүжилтээ хийж чадахгүй байнаа гэх юм бол энэ жаахан гутамшигтай сонсогдоно. Энэ асуудал дээр одоо бас та бүгд анхаараач ээ. Яагаад гэвэл улирлын ажлууд чинь одоо 7 сар, 8 сар, 9 сар, гуравхан сар. Гэтэл зарим санхүүжилтүүд сар гаруй хүлээгдчихсэн байна. Энэ асуудал дээр та бүгд одоо бас анхаарахгүй бол болохгүй нь ээ. Хөрөнгө оруулалтын ажлуудыг, ялангуяа эхлүүлэх, санхүүжилтийг нь түргэтгэх тал дээр нь бас анхаараач ээ гэж ингэж хэлэх байна.

Д.Дэмбэрэл: -За Баярцогт сайд хариулъя.

С.Баярцогт: -Даваасүрэн гишүүний асуултанд хариулъя. Эхний асуултын хувьд бол эхний 5 сарын байдлаар би нийт дүнгий нь хэлсэн байгаа. Одоогийн байдлаар төсвийн байгууллагуудын авлага бол 6.3 тэрбум төгрөг, өглөг нь 9.7. Хэмнэгдэж байгаа зардлын хэмжээ бол ойролцоогоор 55 тэрбум төгрөг төсөвт байгууллагуудын дансан дээр бол байгаад байгаа юм. Тэгээд бид нар бол зардлаар нь ангилаад хэлсэн байгаа. Ямар ямар зардлыг одоо жишээ нь хэмнээд үлдээчихсэн байна вэ, тэгээд төсвийн ерөнхийлөн захирагч болгоноор нь бид нар бол гаргачихсан байгаа. Тэгээд энэ хавсралтыг би одоо яг ингээд танд бүтнээр нь өгчихье. Тэгэх юм бол ер нь төсвийн ерөнхийлөн захирагч нарын хүрээн дотор бол зохицуулалт хийх эрхийг нь бол нээчихсэн байгаа. Тэгэхээр ийм боломж бол байгаа гэдгийг бол хэлмээр байна. 

Хоёрдугаар асуултын хувьд бол мөн хөрөнгө оруулалтын зардал, санхүүжилт дээр удааширч байгаа зүйлийн тал дээр бол тийм гомдол бол Даваасүрэн гишүүн над дээр бол ирэхгүй байгаа. Би бол өдөр болгон хянаж байгаа. Одоо надад төрийн сангийн мөнгөн урсгалын яг ингээд 24-нийхоор ингээд байж байна. Тэгээд би гарч байгаа мөнгө, одоо үлдэгдэл, зардал санхүүжүүлэх боломж, эх үүсвэрүүд нь бол хангалттай байгаа. Тэгэхээр ирж байгаа материалуудын хувьд бол хоёр талдаа л нөгөө бүрдүүлдэг материалууд нь дутуу байгаа учраас тэрэн дээр л хүндрэл үүсээд байгаа байх. Тэрнээс эрх нээсэн нөхцөлд бол урьдчилгааг бол бүгдийг нь гаргаж байгаа. За би тийм учраас харин та хүссэн шүү дээ тиймээ. Би тэр бүх зардал санхүүжилтийн эрх нээлгэсэн зардал санхүүжүүлээгүй удсан хугацааг ингээд объект объектоор нь гаргаад танд хүснэгтээр өгүүлчихье. Дээрэс нь бол өнөөдөр одоо Дэлхийн банк, Азийн хөгжлийн банктай төсвийн зээлийн гэрээг бол зурж байгаа. Японы Засгийн газартай 30-нд зурна. Бид нар бол 7 сарын 1-нд Засгийн газрын хурлаар хэлэлцээд 7 дугаар сарын 1-дээ өргөн барьчихна. Тэгэхэд бол Монгол Улсын төсөвт бол ойролцоогоор 110 сая төгрөгтэй тэнцэх мөнгө бол төсвийн дэмжлэг бол шууд орж ирэх юм. 

Тийм учраас энэ жилийн одоо зуны, намрын энэ санхүүжилтэн дээр бол ямар ч хүндрэл гарахгүй. Тэрэн дээр бол баталгаатай одоо Засгийн газар бол хэлж чадаж байна гэдгийг хэлмээр байна.

Дараагийн хоёр зүйл нь бол санал байна. Тэр саналыг бол бид нар хэрэгжүүлэх явцдаа анхаарч ажиллая гэдгийг хэлмээр байна. Баярлалаа.

Д.Дэмбэрэл: -За Буд гишүүн асуултаа тавья.

Р.Буд: -Баярлалаа. Тэгээд надад нэг хэдэн асуулт байна. Нэгэнт материал тараагүй учраас зайлшгүй асуух шаардлага гараад байна. Нэгдүгээрт нь энэ үлдэж байгаа оны үлдсэн хугацаанд орлого ер нь хэдий хэмжээгээр бүрдэх боломж байгаа юм бэ. Ямар ямар эх үүсвэрүүдээс вэ гэсэн нэгдүгээр ийм асуулт байна. Хоёрдугаарт нь хүүхэд, гэр бүлийн мөнгийг одоо он дуустал өгч чадна гэсэн ийм ойлголтыг авч байна. Энэ зөв үү. Гуравдугаарт нь, Эрдэнэсийн сан болон Монгол Улсын хөгжлийн санд өнөөдөр хэдэн төгрөг байна вэ. Эрдэнэсийн сан болон Монгол Улсын хөгжлийн санд. Эрсдлийн сан. Монгол Улсын хөгжлийн сан, Эрсдлийн санд хэдэн төгрөг байна вэ гэж.

Дараагийн асуулт нь энэ үнийн өсөлтөөс зам, эрчим хүч, барилгын салбарт тохиолдсон бэрхшээлийг тооцож, 5 сарын 1-ний дотор эх үүсвэрийг шийдвэрлүүлэх талаар Улсын Их Хурлын тогтоолын 5 дугаар заалтаар зааж, Засгийн газарт үүрэг өгөгдсөн л дөө. Тэгэхээр сая Сангийн сайд таны илтгэлд орох шиг боллоо. 12.9 тэрбум төгрөгийн нөхөн олговор олгохоор шийдэж байгаа гэж. Тэгэхээр энийг ямар хугацаанд олгох гэж байна вэ. Улсын Их Хурлаар заалгасан заалтаас хойш үндсэндээ бараг 2 сараар хоцорчихоод явж байна тиймээ. 5 дугаар сарын 1-ний дотор шийдүүлээ гэсэн тогтоолын заалттай. Өнөөдөр одоо 7 сарын 1 болох гэж байна. Зам барилгын ажил ерөөсөө үндсэндээ туйлын тааруу явж байна энэ жил. Тийм учраас энд юу нөлөөлж байгаа вэ гэхээр эдгээр компаниуд чинь өнгөрсөн жил үнийн эрсдэлд нэрвэгдсэн учраас ерөөсөө одоо нөөц хөрөнгө байхгүй, нөөц хөрөнгө байхгүй учраас барилгын материалаа бэлдэж чадаагүй бэлдэц байхгүй, ингээд ерөөсөө бүх ажил нь суучихаад байгаа юмаа. 

Тийм учраас та ярьж байна. Бас улсын төсөв боломжийн хэмжээний хуримтлал байгаа гэж. Ингэвэл энэ мөнгийг одоо ерөөсөө Улсын Их Хурал төсвийн тодотголоор шийдээд өгвөл дор нь санхүүжүүлэх боломжтой юу гэсэн дараагийн асуулт байна. Дараагийнх нь зүйл алтны Алтан дорнодоос эхлүүлээд алтны уул уурхайн салбаруудаас нэлээд мөнгө улсын төсөвт орохоор хуульчлагдсан, бас одоо ийм шийдвэрүүд гарсан. Энэний хэрэгжилт өнөөдөр ямар байна вэ гэсэн дараагийн асуулт. Валютын нөөц ер нь ямар байгаа бол. Монголбанкнаас хүн байна уу, үгүй юу. Валютын нөөц ямар байгаа юм. Монгол төгрөг, доллар хоёрын харьцаа хоорондоо бас төдийлөн буурч өгөхгүй байна шүү дээ. 1400 гарантай л байгаад байна. Энэ чинь бас их одоо хүнд цохилт болсон энэ барилгын салбарт. Тийм учраас энэ барилгын салбарт байгаа дуусаагүй үйлдвэрлэлийг дуусгах, энэ нэг гинжин урвалыг одоо олон зуун тэрбум төгрөгний түгжрэлийг арилгах үүднээс Сангийн яам, Монголбанк ямар бодлого баримталж байна вэ. Энэ асуудлыг энэ зун аятайхан шийдэхгүй бол намар одоо хоршоодын бэрхшээл, хоршооноос үүссэн хүндрэлтэй адилхан ийм зүйл одоо бий болохыг ерөөсөө үгүйсгэхийн аргагүй ээ. Олон арван иргэд хөдөлмөрчид мөнгөө төлчихөөд байраа авч чадахгүй байна. Олон арван барилгын байгууллагууд эхэлсэн барилгаа дуусгаж чадахгүй байна.

Өнөөдөр ер нь Улаанбаатар хотод кран хөдөлж байгаа барилга тун цөөхөн байна шүү дээ. Тийм учраас энэ одоо гинжин урвалыг тайлах тал дээр эдийн засгийн төв байгууллага ямар бодлого баримталж байна вэ гэсэн. За дараагийн асуулт нь сая Багануур, Шивээ-Овоогийн нүүрсний уурхайнууд тонн нүүрснийхээ үнийг нэмэх тухай асуудлыг тавьж байгаа юм байна. Энэ зүй ёсны асуудал аа. Олон жил яригдаж байгаа. Төрөөс одоо барьсаар байгаад энэ уурхайн салбар, ялангуяа нүүрсний уурхайн салбарууд чинь ер нь уналтанд орох байдалд ороод байгаа. Тийм учраас энэ үнэ, бүх юманд нөлөөлнө. Энэ үнэ бүх суурь үнэнд нөлөөлнө. Шатахуунаас гадна гол нөлөөлдөг үнэ бол энэ шүү дээ. Тийм учраас энийг одоо шийдвэрлэх талаар ямар бодлого баримталж байна вэ гэсэн асуулт байна.

Дараагийн асуулт бол Олон улсын валютын сантай 18 сарын хөтөлбөрийн программ тохирсон. Энэ хэдийнээс хэрэгжиж эхлэх гэж байна вэ. Тухайлбал тэр төсвийн тодотгол ярьж байхад энэ авто замын салбарт үүссэн 11.4 тэрбум төгрөгний асуудлыг шийдэхэд Олон улсын валютын сантай хөтөлбөр хэрэгжүүлэх гээд байнаа, энэний зүйл заалт зөрчигдөөд байнаа гээд миний саналыг татуулж байсан шүү дээ…(асуултын минут дуусав)

Д.Дэмбэрэл: -Буд гишүүн нэмээд асуучихъя.

Р.Буд: -Тэгэхээр энэ хөтөлбөр маань одоо хэзээ хэрэгжиж эхлэх гэж байна вэ. 18 сарын хөтөлбөр, нэлээн хөнгөлөлттэй зээл олгох тухай асуудал байсан. Энэ хэдийд хэрэгжиж эхлэх вэ гэж. Хэрвээ бас Сангийн яаманд тийм мөнгөн хуримтлал байгаа, санхүүжүүлэхээр ирсэн одоо зүйлүүдийг санхүүжүүлж чадаад байгаа бол ер нь томоохон объектууд дээр байна, барилга, эрчим хүч, зам дээр түлхүүр авах аргаар ганц хоёр объект дээр туршиж болохгүй юу. Дандаа ингэж хойноос нь хөөж санхүүжих биш тодорхой томхон объектууд, жишээлбэл одоо Шивээ-Овоо, Таван толгой чиглэлийн эрчим хүчний шугам ч юм уу, эсвэл энэ баруун чиглэл рүү явж байгаа Мянганы замын том хөтөлбөр дээр ч юм уу ингэж турших цаг нь болоогүй юм уу. Тэгвэл одоо үр дүн, өгөөж нь илүү гарах байх аа гэсэн энэнтэй санал нийлэх үү та гэсэн ийм хэдэн асуулт байна. Баярлалаа.

Д.Дэмбэрэл: -Сангийн сайд хариулъя.

С.Баярцогт: -Буд гишүүний асуултанд хариулъя. Ер нь бол яг энэ тараасан материал дотор бол нэгдүгээрт нь бол ер нь манай нэгдсэн төсөв бол 4 хуультай байгаа. Улсын төсөв, орон нутгийн төсөв, Монгол Улсыг хөгжүүлэх сангийн төсөв, Нийгмийн даатгалын сан гээд. Энэ удаа оруулж ирэхдээ бид нар зөвхөн Монгол Улсыг хөгжүүлэх сангийн төсвийг оруулж ирж байгаа юм. Төсвийн орлого маань бол алт, зэсийн үнийн өсөлтөөс болж тодорхой хэмжээний орлого нэмэгдэж байгаа юм. Бид нар 2 сард, 3 сард хийсэн төсвийн тодотгол дээрээ бол зэсийн үнийг 3400-гаар, алтны үнийг 850-иар тооцож тусгасан байсан. Гэтэл 5 сарын эхний байдлаар ингэж үзэж байхад зэсийн үнэ бол 3850 орчим, жилийн дунджаараа бол 4 мянгад хүрнэ гэсэн ийм прогноз бол гарчихаад байгаа юм. Тийм учраас бид нар зэсийн үнээ 595 доллараар нэмэгдүүлж, 3995 жилийн дундаж үнээ авч байгаа юм. 

Мөн алтан дээр бол бид нар унц алтаа 850-иар бодож байсан бол одоо 900-гаар тооцож орж ирж байгаа юм. Энэнтэй холбогдуулаад зэсээс нь 62.9 тэрбум төгрөг, алтнаас нь бол 10 тэрбум төгрөг, алтны олборлолт нэмэгдсэнээр 6.1 тэрбум төгрөг, хүүгийн орлогоор түрүүн Даваасүрэн гишүүн бас асууж байсан. Бид нар бол Эрсдлийн сангийн тодорхой хөрөнгийг банкнууд дээр байршуулж байгаа. Тэрний хүүгийн орлого 2.6 тэрбум төгрөг. Ингээд нийт дүнгээр бол 91.1 тэрбум төгрөгийн орлого нэмэгдэж орж ирж байгаа. Тэгээд энэ бол хоёрдугаар асуулттай нь уялдаж байгаа. Яг энэ орж ирж байгаа эх үүсвэрээр юуг санхүүжүүлж байнаа гэвэл нэгдүгээрт хүүхдийн мөнгийг улирал тутам 25 мянгаар хөгжүүлэх сангаас өгдөг байсныг бол 3, 4 дүгээр улиралд өгөх бололцоо бүрдэж байгаа юм. Энэнтэй холбогдуулж 47.4 тэрбум төгрөгийг суулгаж байгаа.

Дараа нь үнийн өсөлтийн объектын асуудал байгаа. Буд гишүүн бол 3 сарын тэр төсвийн тодотгол дээр бол цэвэр замтай холбоотой төслүүдийг оруулж ирж байсан. Энэний дараа бол Буд гишүүнээр саналыг нь татуулаад, ажлын хэсэг гаргаад, Улсын Их Хурлын дагалдаж гарах тогтоолд бол оруулж өгсөн. Зам, эрчим хүч, барилга гээд бүгдийг нь. Бид нар төсвийн бүх ерөнхийлөн захирагчид асуудлыг тавиад, 114 объект орж ирсэн байгаа юм. Ингээд 114 объектын нийт дүн бол 25.9 тэрбум төгрөг болсон. Тэгээд тэр нь. 27.9 тэрбум. Тэгээд тэрэн дотроос нягталж үзээд 2 тэрбумыг нь бол хассан. Энэ бол үнийн зөрүүтэй хамааралгүй юм байна гээд. Үнийн зөрүүтэй үлдэж байгаа 25.9-ийг нь бүгдийг нь хоёр талаасаа нягтлаад за ингээд гэрээгээр гүйцэтгэж байгаа нөхцөлд бол адилхан байгууллага бас эрсдэл хүлээх ёстой. Тийм учраас улс бол 50 хувийнх нь эрсдлийг хүлээе гээд бүх үнийн зөрүүний 50 хувийн асуудлыг нь даахаар оруулж ирж байгаа юм. Энэнтэй нь холбогдуулаад бид нар үнийн өсөлтөн дээр бол 12 тэрбум 866 тэрбум төгрөгний асуудлыг энд шийдвэрлэхээр оруулж ирж байгаа юм. 

Энийг шийдвэрлэснээр бол зам, эрчим хүч, барилгын салбар дээр хүндрэл үүсээд байгаа манай компаниудын энэ одоо 114 объект байна гэдэг бол ойролцоогоор цаана нь бас 114 компани байна гэсэн үг шүү дээ. Тэгэхээр энэ компаниудын хүндрэлийг гаргахад бол бололцоо гарч байгаа юмаа. Энийг төсөв батлагдсаны дараа шууд санхүүжилтийг нь хийх бүрэн бололцоотой. Энэ бол манай аж ахуйн байгууллагуудад бас боломж бол гаргаж өгнө гэдгийг хэлмээр байна. 

Дээрээс нь ахмад дайчдын орон сууцны асуудлыг шийдвэрлэхэд 21 тэрбум 134 сая төгрөгийг зарцуулахаар болж байгаа. Бид бол энэ 70 жилийн ойн өмнө ер нь бол энэ Халх голын дайн, хоёр дайнд оролцсон ахмадуудын асуудлыг ер нь бүрэн шийдвэрлэх зорилт тавьж байгаа. Энэ удаагийн төсөлдөө бол бид нар 20-ийг нь оруулчихъя. 10 сарын тодотголоор бол үлдэгдлийг нь оруулаад шийдвэрлэх бүрэн бололцоотой гэж ингэж үзэж байгаа. Дээрээс нь бол яг энэ Улаанбаатар хотын асуудал болчихоод байгаа 2 гүүрний асуудлыг бол бас энэ төсвөөр шийдэхээр оруулж ирж байгаа. Баянзүрх дээр Баянзүрхийн гүүр нь 920 сая, Гурвалжингийн гүүрнийх бол 2 тэрбум 80 сая. Гурвалжингийн гүүр бол хоёр гүүр давхраараа гүүр байгаа учраас гэсэн ийм маягаар.

Энэ удаагийн төсвийн тодотгол дээр бол бас зардал талдаа бол Шинжлэх ухаан техникийн их сургуулийн номын сангийн зардалд 1.1 тэрбум төгрөгийг оруулж байгаа. Төсөл арга хэмжээ өөрчлөгдсөнтэй холбогдуулж 2 тэрбум төгрөг. Хоёр шадар сайдын багцанд бол бид нар 3.5 тэрбум төгрөгийг бол нэмж суулгаж оруулж байгаа. Зардал, орлогын одоо нийт огноо бол яг ийм байдалтай байгаа. Би энэ гишүүдэд тараагдсан материал дотор тарсан байх гэж ойлгоод байна. Хэрвээ тараагүй бол би энэ хуудсыг нэмээд тараачихъя. Тэгэх юм бол асуудал бол их ойлгомжтой болно гэдгийг хэлмээр байна. 

Дараагийн асуултын хувьд бол яг энэ тодотгол дээр бол Буд гишүүний гаргаад байгаа саналыг бол хэрэгжүүлэхэд бол хэцүү. Бид нар дараа дараагийн төсвийн тодотгол дээр бол, төсвийн тодотгол болон төсвийн хуулийг хэлэлцэх үед бол бас ярилцаж болох юмаа. Энэ удаа бол зөвхөн хөгжүүлэх сан дээр нэмэлт орлого үүссэнтэй холбогдуулж хөгжүүлэх сан дээр байгаа тэр зардлыг санхүүжүүлэх үүднээс гаргаж байгаа. Тэгээд манайхан бүгдээрээ мэдэж байгаа. Хөгжүүлэх сан дээр орж ирсэн мөнгийг бол 3 хувааж байгаа. Нэг нь хүүхэд, гэр бүлийг дэмжих хэсэг. Нөгөөдөх нь хөгжүүлэх сан, нөгөөдөх нь эрсдлийн сан. Эрсдлийн сангийн жилийн эцсийн нийт дүн бол 123 тэрбум төгрөг байгаа. 3 сарын төсвийн тодотголоор бол энэ мөнгөөр төсвийн алдагдлыг хааж болох эрхийг бол Засгийн газарт өгсөн байгаа. Ийм дүн байгаа. 

Олон улсын валютын сантай хөтөлбөр тохирсон. Хөтөлбөр бол 4 сарын 1-нээс эхлээд хэрэгжээд эхэлчихсэн байгаа. Олон улсын валютын сан эхний ээлжиндээ бол манайд 96 тэрбум төгрөгтэй тэнцэх хэмжээний долларыг манай харилцах дансан дээр 4 сарын 3-нд байршуулсан. Сая 54 тэрбум төгрөгтэй тэнцэх хэмжээний 39 сая долларыг бас одоо энэ 23-нд хурал нь болсон. Энэ хурлаар бол манайх бүх үзүүлэлтүүдээ хангаж байна гэсэн шийдвэрээ гаргачихсан. Тэгээд нэмж энэ хоёр мөнгө бол хоёулаа Монгол Улсын төлбөрийн балансыг сайжруулахаар Монголбанкны дансан дээр сууж байгаа. Яг төсөвт орж ирэх ёстой мөнгө нь бол Дэлхийн банк, Азийн хөгжлийн банк, Японы Засгийн газраас орж ирнэ. Сая Азийн хөгжлийн банк, Дэлхийн банк хоёр хоёулаа 24-нийхоо… хурлаар бол, Удирдах зөвлөлийнхөө хурлаар бол манай энэ төслийг дэмжчихсэн. Одоо өнөөдөр гарын үсгээ зурна. Бид нар бол Улсын Их Хуралд нөгөө гэрээгээ бол 7 сарын 1-нд юм уу 7 сарын 2-нд оруулж ирж баталъя гэсэн, батлуулаад мөнгөө авахаар ингэж тооцоолж байгаа. Японы Засгийн газар бол 6 сарын 30-нд энэ зээлийн хэлэлцээрийг батална гэсэн ийм урьдчилсан нөхцөлтэй байгаа.

За энэ таныг нөгөө үнийн зөрүүний санал тавьж байхад бид нар нөгөө төсвийн алдагдлаа 6 хувьд барина гээд тогтчихсон байсан шүү дээ. Тэгээд таны тэр санал шууд орохоор тэр 6 хувь нэмэгдээд байсан. Одоо бол тодорхой эх үүсвэрүүд нэмэгдсэн учраас таны гаргаж байсан саналыг ингээд оруулаад шийдвэрлэхэд зардал талдаа бол хүндрэл үүсэхгүй байгаа. Төсвийн алдагдал зөвхөн 0.2 хувиар нэмэгдэж байгаа. 3 сард бид нар 5.4-өөр баталсан байсан бол одоо нийт зардал маань бол 350 тэрбум төгрөгний алдагдалтай буюу ойролцоогоор 5.6 тэрбум ДНБ-ний. Тийм учраас үзүүлэлтээ бол хангаж байгаа гэсэн үг. Манай үзүүлэлтт бол ДНБ-ний 6 хувиар барих ёстой. Баярлалаа.

Д.Дэмбэрэл: -Баярлалаа. Дондог гишүүн асуултаа тавья.

Д.Дондог: -Баярлалаа. Хоёр, гурван асуулт асууя. Бусад төсөв тодотгол хийх боломж нөхцөл ер нь бүрдэх үү. Цаашдаа тодотгол хийгдэх үү. Бусад төсөв дээр. Яагаад үүнийг асууж байна вэ гэвэл сая Даваасүрэн гишүүн цухалзуулаад орхилоо. Орон нутгийн ажил үйлчилгээ явуулдаг зардал хүрэхгүй нь ээ. Өр авлага үүсэхнээ. Зарим зардал, үйл ажиллагаа явахгүй байнаа гэж бидэнд бол нэлээн санал онол тавиад байна. Тэгэхээр энэ төсөв ч яахав энүүгээр ингээд зориулалтаараа ингээд хэлэлцэгдээд явна. Бусад дээр нь одоо ер нь орлого ер нь бүрдэлт нь ямар байгаа юм бол, тасарч байгаа нь хэдий хэмжээний өндөр хувьтай байгаа юм бол гэдэг дээр нэг тодруулга авмаар байна нэгдүгээрт.

Хоёрдугаарт бол энэ гурав, дөрөвдүгээр улирлын хүүхдийн мөнгийг төсвөөс гаргаад энэ өгдөг сангийн энүүгээр дансанд нь нэмээд бид нар тусгачихаагүй бил үү, хасаад явчихсан бил үү. Төсөв батлахад. Дутаад байхаар нь нэмж тусгаад явсан санагдаад байх юм. Хэрвээ тэр ингээд эндээс одоо хүүхдийн мөнгө рүү одоо мөнгө оруулах гэж тавьж байгаа бол тэндээс гарах эх үүсвэр нь улсын төсөв рүүгээ эргэж орж ирэх ёстой гэх мэтчилэнгээр эх үүсвэрүүд ер нь гарах боломж байна уу гэж л хайх гээд, харах гээд байна л даа.

Гурав дахь асуудал нь бол энэ нэгэнтээ л одоо хөгжлийн төсөв ярьж байна. Би саяхан энэ Боловсролын их сургуулийнхнийг урихаар нэг очсон юмаа. Тэгээд тэр 4 сургууль байдаг байранд нь очиж үзсэн чинь үнэхээр хичээл явуулахад хүндрэлтэй тийм нэг сургууль байх юм. Зун болохоор бороо орчихдог, өвөл болохоор гадуур хувцастай суугаад даараад байдаг. Тэгээд зуны улиралд ажлаа хийчихмээр байна гээд санал тавиад байдаг. Тэгээд энийг энэ дээр нэг тусгаад, одоо бололцоо байдаг бол ёстой ганц тэрбум тавиад ингэчих боломж байна уу, үгүй юу. Тэр оюутны байр, хичээлийн байр хоёроор орсон. Одоо хөдөөгийн аль ч дунд сургууль дээр, аль ч баг дээр тийм байранд хичээллэж байгаа сургууль бараг байхгүй дээ. Тийм нэг хүндрэл байх юм. Энийг нэг явц дунд боломж гарвал энэ төсөв дээр анхаарч харж үзээч гэсэн санал байна.

С.Баярцогт: -Дондог гишүүний асуултанд хариулъя. Нэгдүгээр асуултын хувьд бол ер нь улсын төсөв, орон нутгийн төсөв, нийгмийн даатгалын сангийн төсөв дээрээ өөрчлөлт хийх боломж байгаагүй юм уу гэж ингэж асууж байна. Ер нь бол манай улсын төсөв, нийт урсгал болон нийт тэнцлээрээ бол алдагдалтай байгаа. Тэгэхээр хэрвээ улсын төсөв дээрээ бид нар ямар нэгэн байдлаар тодотгол хийнээ гэх юм бол зардал бууруулах тодотгол хийх шаардлагатай болчихоод байгаа юм. Зардал бууруулах, орлого нэмэгдэх биш зардал бууруулах. Тэгээд бид нар улсын төсвөө угаасаа алдагдлаа 6 хувьтай байхаар бодож тооцсон. Бид нар 3 сард бол 5.4 хувийн алдагдалтай гээд. Тэгээд энэ эх үүсвэргүй санхүүжилтээ бол бид нар гаднаас орж ирж байгаа тэр 110 сая доллартай тэнцэх хөрөнгөөр бол санхүүжүүлнэ гээд тооцчихсон. Энэ алдагдлынхаа хэмжээнд барьж байгаа учраас бид нар ямар ч байсан 10 сар хүртлээ бол энэ байдлаа харъя. Яг одоогийн нөхцөлд бол бид нар тодорхой хэмжээнд зохицуулалт хийж чадахаар хэмжээний алдагдалтай байгаа учраас одоо бол улсын төсөв, орон нутгийн төсөв, нийгмийн даатгалын сан дээр бол шаардлагагүй ээ гэж үзсэн.

Хоёрдугаар асуудлын хувьд бол Дондог гишүүн их сайн санаж байна. Бид нар 2009 оны төсвийг анх батлахдаа 12 сард хүүхдийн мөнгөний эх үүсвэрүүд хүрэхгүй юм байнаа, тийм учраас улсынхаа төсөвт суулгачихъя гээд суулгачихсан юм. Гэтэл энэ нь өөрөө нөгөө Монгол Улсыг хөгжүүлэх сангийнхаа хуультай зөрчилдөөд байсан учраас 3 сард болсон тодотголоор эх үүсвэрүүдийг нь ингээд эргээгээд хуучин байранд оруулчихсан учраас эх үүсвэрийн дутагдал одоо гараад байгаа байхгүй юу. Тэгээд энийгээ засч, эх үүсвэр засчих юу байх вэ, эх үүсвэрийг нь нэмэгдүүлж суулгаад, энийг нь зохицуулалтууд хийж байгаа. 

Ер нь бол Дондог гишүүний асуусан асуулттай холбогдуулаад тэр гуравдугаар саналтай холбогдуулж хэлэхэд бол төсвийн тодотгол хийх гэж байгаа гэдэг саналын дагуу нийт төсвийн ерөнхийлөн захирагч нарын зүгээс 62 тэрбум төгрөгний хүсэлт ирчихсэн байгаа. Сангийн яаман дээр. Тэгээд бид нар бол энэ байдлуудыг харж байгаад хамгийн түрүүнд шийдэх олон хүмүүсийн асуудлыг шийдвэрлэх зорилтот асуудлуудаа шийдвэрлэх асуудлуудаа салгаж аваад шийдэж байгаа. Тэрэн дотор бол ингээд тулгамдчихсан байгаа Улаанбаатар хотын хоёр гүүр, Ахмад дайчдын орон сууц, хүүхдийн мөнгө гээд. Үндсэндээ манай орлого маань ингээд л дуусчихаж байгаа. Хэрвээ бид нар одоо тодорхой асуудлуудыг шийднэ гэх юм бол Ахмад дайчдын мөнгө рүүгээ орох болчихоод байгаа юм. Тийм учраас бид нар энэ 25-аар анх төсөвлөж байсан, энэ 21-ээс нь буулгахгүйгээр баталчихвал ахмад дайчдынхаа асуудлыг энэ 70 жилээс өмнө бас шийдчих зорилтоо бол хангачихна гэж бодоод ингээд байгаа.

Тэгээд хоёр дахь удаагийн тодотголыг бол бид нар 10 сард оруулж ирнэ. Ингэхдээ бол улсын төсөв, орон нутгийн төсөв аль алиныг нь хэлэлцэнэ гэсэн ийм бодолтой байгаа. Баярлалаа
Д.Дэмбэрэл: -Баярлалаа. Ганбямба гишүүн асуултаа тавья.

Н.Ганбямба: -Баярлалаа. Ямар ч байсан улсыг хөгжүүлэх сангийн маань орлого бас зэсийн баяжмалын үнийн өөрчлөлтөөс болоод жаахан нэмэгдэж орж ирэх хандлагатай болж, тэгээд энэнтэй тааруулаад зарлагаа оруулж ирж байгаа гэж ойлгож байгаа шүү дээ. Орлого нэмэгдэхээр манайх зарлагаа нэмдэг. Ерөөсөө эдийн засгийн маань бүтэц ердөө л энэ шүү дээ. Дэлхийн зах зээлийн үнээс хамааралтай. Тэгэхээр ер нь бид нар одоо нэг л, хоёр л зарчмыг тохироод авмаар байгаа юм. Эдийн засгийнхаа бүтцийг өөрчлөх нэг ийм бодлогыг Засгийн газар оруулж ирэх төсөл болгондоо энэ санаа байж баймаар байгаа юм. Эдийн засгийнхаа бүтцийг өөрчлөхгүй бол. Тэгээд л зэсийн баяжмалын үнэ өслөө, зарлагаа өсдөг, буурлаа зарлагаа хумидаг.  Хоёрдугаарт нь энэ зарлагынхаа шинэчлэлийг, зарлагаа шинэчилье гэдэг нэг ийм зарчмыг Улсын Их Хурал тогтоод авчих юм бол одоо ёстой Засгийн газрын оруулж ирсэн төсөл болгон яг энэ зарчимтайгаа уялдах ёстой. Зарлагынхаа бүтцийг шинэчилж, тэндээ реформ хийхгүй бол одоо яг л хуучнаараа явж байна шүү дээ. Одоо энэ дотор ингээд ШУТИС гээд сургуульд маш их олон оюутан бөөгнүүлдэг. Бүр нэг семинарын хичээлд бүр 60 оюутан бөөнддөг ийм аймшгийн болчихсон сургууль байж байна шүү дээ. Тэнд номын сан дээр хээв нэг юу тавьчихаад, сурлагынх нь төлбөр ямар их өндөр билээ. Сургалтын төлбөр нь. 

Тэгээд одоо өнөөдөр Монголд боловсролын системд хамгийн их дампууруулж байгаа юм энэ улсын их, дээд сургуулиуд олширч байгаа юм. Улсын их, дээд сургуулиуд. Бүр ШУТИС-т орчуулагчийн анги байна гэж бод, хэн ч үнэмшихгүй. Орчуулагчийн анги бүр тэр битгий хэл Хүмүүнлэгийн сургууль. Анагаах ухааны их сургуульд бүр эдийн засгийн анги. Боловсролын их сургуульд бүр статистикийн сургууль гээд нээчихсэн гэж бод доо. Ийм замбараагүй болчихсон юмыг санхүүжүүлээд, ингээд номын сан барьж өгнө гээд. Энэ чинь сургалтын төлбөрийг асар өндөр болгочихоод байна шүү дээ цаана чинь. Тэгээд энэ чинь жолоодлогогүй болчихсон юман дээр ингээд еще энэ замбараагүй системийг өөгшүүлэх юм уу.

Одоо энэ нэг муу нэртэй хувийн хэвшил нь бүр хоёр дахин цөөрөөд, одоо санхүүгийн хямралын үеэр бүр байхгүй болох юм билээ. Гэтэл улсын сургуулиуд бол маш их замбараагүй болчихсон байна шүү дээ. Хамгийн их олширчихсон. Тэгээд дээрээс нь сурлагын, суралцагчдын ихэнх дийлэнх олонхи нь энэ улсын сургуулиуд байдаг байхгүй юу. Тэрэн дээр бас л зарлага явж байна. Нөгөөтэйгүүр энэ  зарлагын бүтцийн шинэчлэл хийе гэдэг нэг ийм зарчмыг л тохирч авмаар байгаа юм. Эдийн засгийн үр ашигтай тийм төслүүдийг санхүүжүүлэхээр орж ирэх юм бол Их Хурал дэмжинэ. Эдийн засгийн үр ашиг өгөхөөр ийм зарлагууд байж болно гэж. Нийгмийн халамжийг таны илтгэлд орлоо. Нийгмийн халамжийг бол хэвээр үргэлжлүүлэх ёстой. Гэхдээ оновчтой очдоггүй гэдгийг урд нь хэлж байсан, өнөөдөр давтагдаад л байх юм. Тэр нэг нийгмийн даатгалд хамрагдахгүй, эрх нь үүсээгүй улсуудад нийгмийн халамж гээд 41600 төгрөг очдог оо. Өнчин хүүхдүүдэд очдоггүй юм байна. 3 өнчин хүүхдийн дунд нэг хүүхдэд очих 41 мянган төгрөгийг 3 хүүхдэд хувааж авахаар очдог юм байна. 

Ийм оновчгүй систем чинь хэвээрээ л яваад байгаа байхгүй юу нийгмийн халамж дээр. Тэгээд ахмад дайчдын маань 21 тэрбум төгрөг тэр орон сууцанд нь хангалттай хүрэх үү, үгүй юу. Энийг 100 хувь, одоо энэ өндөр их настай болчихсон улсуудад энийг бол 100 хувь өгөхөөр энэ төсөл дотор тусгах хэрэгтэй байгаа юм. Дээрээс нь тэгээд одоо Засгийн газрын маань тэргүүлэх чиглэл гээд нэг жижиг, дунд үйлдвэрлэл энэ тэр гээд ярьж байгаа мөртлөө нөгөө л банкаар дамжаад л, нөгөө ажилгүй иргэд чинь ямар юмныхаа зээлийн барьцаа, зээлийн хөрөнгөөр барьцаа тавих билээ, тэр өндөр хүүтэй хамгийн их өндөр хүүтэй, сайн баяжиж, одоо ашигтай байгаа салбар бол үндсэндээ энэ арилжааны банкууд олон жил ийм явж ирсэн шүү дээ. Өнөөдөр бас дахиад нөгөө жижиг, дунд үйлдвэр чинь банкаар дамжихаар ийм төсөл цаана чинь явж байна гэж байна шүү дээ. 

Ингэхээр ер нь нэг сайн уялдаж өгөхгүй, бид нар аль намраас хойш бүтэн жил ингээд эдийн засгийнхаа бүтцийг өөрчильё, ядаж эдийн засгийн бүтэц дотроо high tech-ийг дэмжихээр төсөл оруулаад ирэх юм бол манайд шинжлэх ухаан хариуцсан сайд байна уу, аягүй бол байгаа шүү дээ. Тэгэхээр high tech-ийг  дэмжсэн төсөл оруулаад ирэх юм бол наадах чинь эдийн засгийн бүтцийг өөрчлөхөд харин их чухал алхам болно шүү дээ. Тэгэхээр манайд чинь бодитой зүйл болчихоод байж байгаад нэг сайд нь мэдэхгүй явж байгаа байхгүй юу. High tech чинь Монголд бодитой зүйл болоод ороод ирчихсэн л…(асуултын минут дуусав)

Д.Дэмбэрэл: -Баярцогт сайд, дараа нь Отгонбаяр сайд, Ганди сайд хариулъя.

С.Баярцогт: -Ганбямба гишүүний асуултанд хариулъя. Яг оруулж ирсэн төсвийн тодотгол бол одоо үйлчилж байгаа нэгдсэн төсвийн хууль, төсвийн байгууллагын удирдлага, санхүүжилтийн хуулийн дагуу бол орж ирж байгаа. Зарчим бол өөрчлөгдөөгүй, шүүмжлэлтэй хандаж байгааг бол хүлээж авч байна. Одоо бид нар бол энэ намар төсвийн байгууллага, төсвийн тогтвортой байдлын тухай хууль, Төсвийн байгууллагын удирдлага санхүүжилтийн хууль, төсвийн нэгдсэн, Нэгдсэн төсвийн хууль хоёрыг шинэчилж оруулж ирж байгаа нэгтгээд нэг хууль болгож. Тэр зарчим нь бол бид нар бол суурь төсөвтэй, хөдөлдөг төсөвтэй байя гэсэн зарчим байгаа. Өөрөөр хэлбэл уул уурхайгаас орж ирж байгаа төсвөө тусад нь салгадаг үндсэн төсвөөсөө. Тэгэх юм бол манай төсвийн суурь өөрөө бодитой болох байхгүй юу. Уул уурхайн бүтээгдэхүүний үнэ өссөнөөс үл хамаарч, төсвийн зарцуулалт, орлого нь бол тогтвортой байдаг. Уул уурхайгаасаа орж байгаа салбараа, орлогоо хоёр хуваагаад төсвийн тогтворжуулалтын сан, хөгжлийн сан болгож хоёр хуваая гэсэн ийм үндсэн зарчим яригдаж байгаа. 

Тийм учраас ер нь эдийн засгийнхаа бүтцийг өөрчлөх, суурь салбаруудыг нь орлого олж байгаа салбаруудыгаа өргөжүүлэх энэ асуудал дээр бол илүү их анхаарсан ийм бодлогыг бол явуулах ёстой гэдэгтэй бол санал нэг байгаа юмаа. Техникийн их сургуулийн хувьд бол өнгөрсөн жилээс хойш маш удаан хугцаанд яригдсан. Дээрээс нь Техникийн их сургуулийн талаар болон сургуулиудын талаар бол Отгонбаяр сайд хариулах байх. Техникийн их сургуулийн удирдах зөвлөлийн гишүүн Энхболд гишүүн ингэж хэлж байна шүү. Техникийн их сургууль дээр байгаа техникийн их сургуультай холбогддоггүй ангиудыг бүгдийг нь хаалгасан байгаа гэж байна. Тийм мэдээлэл өгч байна.

Дараагийн хоёр асуудлын нэгийг нь Ганди сайд, нэгийг нь Отгонбаяр сайд хариулна.

Д.Дэмбэрэл: -За Отгонбаяр сайд.

Ё.Отгонбаяр: -Техникийн их сургуулийн номын сангийн хөрөнгө оруулалтын асуудал бол энэ төсвийн хөрөнгө оруулалтаар эхэлчихсэн номын сан, гүйцэхгүй байгаа, хэрвээ бид нар энийг гүйцээхгүй бол урд талд нь хийчихсэн байгаа олон тэрбум төгрөг үрэгдэх аюултай учраас энэ мөнгийг нь оруулж ирье гэж ингэж ярилцсан талтай. За бусад сургуулиудын хувьд бол их, дээд сургуулиудын хувьд ялангуяа төрийн өмчийн дээд сургуулиудын хувьд бол мэргэжлийн чиглэлийн давхардлыг арилгах арга хэмжээ авч байгаа. Энэ жил дээд боловсролын байгууллагад элсэх оюутны хяналтын тоог 7 мянгаар бууруулсан. 7 мянгаар бууруулж байгаагийн цаана бол дандаа энэ давхардсан мэргэжлүүдийг хяналтын тоогий нь бууруулж ингэж баталж байгаа. Тэгэхдээ энэ боловсролын байгууллагад бол шууд эрс хөдөлгөөн хийхэд хэцүү байдаг гэдгийг эрхэм гишүүд ойлгох байх. Яагаад вэ гэвэл түрүүнд нь эхлээд сурчихсан хүүхдийг төгсгөхгүй бол тэр хүүхдийг чинь цомхтголд оруулчихаж болохгүй байгаа гэдгийг бас ойлгоно биз дээ. Зүгээр бодлого бол цаашаагаа явж байгаа.

Монгол Улсад шинжлэх ухааны технологийн асуудал хариуцсан Засгийн газрын гишүүн байдаг юмаа. Тэр нь би. Таны ярьж байгаа төслийг бол мэдэхгүй биш мэднэ ээ. Энэ төслийн талаар бид хэд хэдэн удаа хандаж үзсэн. Тавигдаж байгаа санхүүжилтийнх нь асуудал нь шинжлэх ухаан технологийн сангийн бүтэн жилийн хөрөнгө оруулалтаас илүү мөнгө тавигддаг учраас төсвөөс энийг санхүүжүүлэхэд жаахан хүндрэл учраад байдаг. Боломжийн хэмжээгээр мөнгө өгье гэхээр тэдний тухайн одоо төслийнх нь хэрэгцээ шаардлаганд нь нийцэхгүй байгаа. Тэр байтугай Дэлхийн банкны зээлэнд оруулж өгье гээд яамнаас одоо дэмжлэг үзүүлээд явъя гэхэд бол Дэлхийн банкны зээлийн хүүгий нь зээлийн хэмжээ нь бага байна гэсэн ийм асуудлаас болоод явахгүй байгаа. Гэхдээ энэ дээр бол бид тодорхой арга хэмжээ авахаар төлөвлөж байгаа гэдгийг хэлье. 

Д.Дэмбэрэл: -За Ганди сайд.

Т.Ганди: -За Ганбямба гишүүн чухал асуудал асууж байна. Олон гишүүн бас ингэж асуух байх аа гэж ингэж бодож байна. Нийгмийн хамгаалал хөдөлмөрийн яам, нийгмийн халамж хүн, гэр бүлийн чиглэлийн хөгжлийг дэмжих чиглэлээр үзүүлэх энэ үйл ажиллагааны зохицуулалтыг оновчтой болгох, хуулиудыг нэгтгэх, нэг хүнд зайлшгүй оногдох тэр халамжтай хүмүүсийн халамжийн хэмжээг нэмэгдүүлэх талын бодлогуудаар нэлээн хэд хэдэн хувилбарт судалгаануудыг хийлээ. Яг өнөөдрийн байдлаар бол яахав энэ төсөв дээр дутагдаж байгаа хуульчлагдан заагдсан энэ зүйл дээр тодотгол хийж орж ирж байна. 

Ер нь бол 10 сард энэ эдийн засгийн бууралтын үетэй холбогдуулаад хавтгай олгож байгаа нийгмийн халамжийн үйлчилгээг цэгцлэх бодлогын хүрээний энэ асуудлуудыг бол бид нар боловсруулж оруулж ирнээ. Ингээд олон улсын валютын сантай бас Монгол Улсын Засгийн газрын хийсэн хөтөлбөрийн хүрээн дэх энэ болзол, үүрэг бол бас энийг оновчтой болгох энэ асуудлууд байгаа. Тэгээд энэ дээр хоёр, гурван хувилбараар үндсэндээ хуулиудын төслүүдийг дээрээс нь мөнгөний хуваарилалтын асуудлуудын бодлогыг боловсруулаад байна. Ингээд удахгүй орно гэж хэлэх гэж байна.

Д.Дэмбэрэл: -Баярлалаа. Ганбямба яах гээд байна, за нэмээд тодруулъя, нэмээд асуучихъя.

Н.Ганбямба: -Боловсрол, соёл, шинжлэх ухааны яамнаас 100 сая төгрөг санал болгосон гэж ийм элэг доог болохоор юм яригдсан шүү дээ. Тийм учраас Ерөнхий сайд харин шинжлэх ухаан технологийн үндэсний зөвлөлийн бүрэлдэхүүнтэй харин очиж үзэхээр санал тавьсан. Маргааш очих байх. Тэгээд энэ харин нэлээн нааштай алхам л гэж би ойлгож байгаа юм.

Д.Дэмбэрэл: -Баярлалаа. Отгонбаяр сайд.

Ё.Отгонбаяр: -Ерөөсөө сангийн үлдэгдэл нь тийм байгаа юм л даа. Эрхэм гишүүдээс хүсэхэд тэгвэл шинжлэх ухаан технологийн сангийн мөнгийг нэмээд батлаад өгчихөөч ээ. Тухайн төслийн хүсч байгаа мөнгө нь бол тэрбум 500-гаас дээшээгээ мөнгө хүсч байгаа. Надаа байгаа сангийн үлдэгдэл 100 саяас дээшээ байхгүй. Дэлхийн банкны зээлэнд оруулаад өгье гэхээр 600 мянган доллар багадаж байна гэдэг. Энэ төсөл хоёр удаа, шинжлэх ухаан технологийн сангаас … ажлын зээл авчихаад төлөөгүй байгаа. Өгөхөд бас бэрхшээлтэй байгаа.

Д.Дэмбэрэл: -Баярлалаа. Бат-Эрдэнэ гишүүн.

Б.Бат-Эрдэнэ: -Баярлалаа. Би 3 асуулт асуух гэсэн юм. Тэгэхээр энэ одоо энэ нэг сургууль, эмнэлэг гээд дуусаагүй энэ барилга объектуудын мөнгийг нь одоо Боловсрол, соёл, шинжлэх ухааны яам хянаад тэгээд одоо Сангийн яаманд өгчихсөн гээд байгаа юм. Одоо энд ингээд хараад байхад бол энэ мөнгөнөөс ерөөсөө нийтээр нь жигдлээд хасчихсан юм шиг байх юм. Тэгэхээр зэрэг энийг нэг тодруулаад хэлээд өгөөч. Яг шаардлагатай хөрөнгө мөнгийг нь Сангийн яам хэдийг нь хасчихав, эсвэл одоо энэ Монгол Улсыг хөгжүүлэх сангийн энд төсөвт тусгачихсан байж байгаа энэ хөрөнгө мөнгө чинь яг бололцоотой болж байгаа юм уу гэдгийг одоо Боловсрол, соёл, шинжлэх ухааны яамны сайд нэг хэлээд өгвөл их сайн байна аа гэж ийм юм асуумаар байна.

Хоёрдугаарт бид нар түрүүн ярьж байсан. Энэ төсвийн орлого бүрдүүлэхтэй холбоотой. Тэр дундаа энэ Монгол Улсыг хөгжүүлэх сангийн орлогыг бүрдүүлэхэд нэмэгдүүлэхэд бол тэр нөгөө алтны компаниуд, би эндээс бол хараад байна л даа. Алтны компаниуд бол юм ер нь бага л оруулаад байна гэж ингэж харагдаад байна. Тэгэхээр одоо зэсийн жаахан үнийн өсөлт гарах юм бол ганц үйлдвэр нөгөө Эрдэнэтийн үйлдвэрээс л жаахан юм нэмэгдсэн юм байна гэж ингэж л харагдаад байна. Тэгэхээр энэ алтны компаниуд одоо тэрнээс олж авах ёстой энэ орлого юм хумаа одоо яагаад олж авч чаддаггүй юм бэ. Энийг нэг тодруулж хэлж өгөөч ээ гэж.

Гуравдугаарт бол, энэ ирүүлсэн материалыг хараад байж байхад бол энд нөгөө бид нар чинь 2009 оны төсвийн тухай хууль хэлэлцээд ингээд баталж байхад бол бид нар тэвчиж болох зардал. Ялангуяа одоо энэ контор барилга савтай холбоотой юмыг бид нар бол ер нь хойшлуулна гэсэн. Энд одоо маш их олон конторын барилгууд байх юм. Тэгээд одоо манайх чинь нэг ийм болчихоод байна шүү дээ. Одоо хөдөө аймагт яваад очсон ч адилхан, Улаанбаатар хотын дүүргүүд дээр очсон ч адилхан. Уг нь одоо өмнө нь зураг төсөв тооцоогоор нь бол ингээд одоо нэгдсэн ийм барилгатай контортой, савтай байгаад болоод байдаг. Гэтэл одоо бол сүүлийн нэг дөрөв, таван жилийн хугацаанд бол ерөөсөө дандаа нэг бие даасан жижиг контор савтай болох тийм зорилго, тийм ажил бол ерөөсөө улс орон даяар явчихлаа л даа. Одоо аймгийн төв дээр бол том одоо хуучин тогтолцооны үед барьсан том одоо аймгийн захиргааны барилга байсаар байтал хажууд нь дахиад нэг жижигхэн жижигхэн нэг давхар, хоёр давхар юмнууд ингээд одоо еотон шиг юмнууд тараагаад бариад эхэлсэн.

Тэгээд яг энэ барилга бол одоо ийм ийм барилгууд байна гэж бодоод байх юм. Маш олон конторын барилгууд байх юм. Энэ нэг нэгдсэн бодлоготой, зорилготой болж зохицуулж өгөх одоо арга байдаггүй юм уу. Яагаад одоо ийм юмнууд оруулаад явчихав аа гэж. Аягүй бол энэ одоо хуучин онуудад хийсэн барилга байгаа, энийг гүйцээх шаардлагатай гэж хэлэх байх л даа. Тэгэхээр зэрэг хамгийн гол нь өмнө нь одоо энэ бариад эхэлчихсэн энэ соёлын төвүүд, сургуулиуд, эмнэлгүүдийн энэ барилга юм чинь бол гүйцээж чадахгүй байгаа шүү дээ. Би түрүүн эхнийхэд асуусан. Энийг нэг тодорхой болгоод, одоо энэ ингээд миний харж байгаагаар ингээд хасаад оруулсан байгаа энэ хөрөнгө мөнгө чинь баталгаатай одоо болноо, санаа зовох юм байхгүй уу, энэ барилга объектууд бол энэ жилдээ одоо багтаад баригдаад ингээд дуусах юмаа гэдгийг нь надад нэг тодорхой хэлж өгөөч ээ гэж.

Д.Дэмбэрэл: -Сангийн сайд. Шаардлагатай бол барилга хариуцсан сайд хариулж болно.

С.Баярцогт: -Бат-Эрдэнэ гишүүний асуултанд хариулъя. Үнийн өсөлтийн хүндрэлтэйгээс холбогдуулаад ажил нь хийгдэж гүйцээгүй барилга объектууд, ажил нь хийгдэж дууссан ч гэсэн үнийн өсөлтийн зөрүүнээс шалтгаалаад хэрэгжүүлэгч компани нь бас өөрөө хохирчихсон ийм нөхцөл байдал үүссэн. Зөвхөн 2008 оны хувьд бол ер нь суурь бүтээгдэхүүний зардал өссөнөөс болоод ийм хүндрэл бол бодитойгоор гарсан гэж үзэж байгаа юм. Тэгэхээр тухайн тохиолдолд бол гэрээг байгуулахад үнийн өсөлтийн асуудлыг бол авч үзнээ, авч үзэхгүй гээд гэрээндээ бол тодорхой заачихдаг юм байна лээ. Тэгээд энэнтэй холбогдуулаад 3 сард баталсан төсвийн тодотголын үеэр Буд гишүүн зөвхөн замын асуудлыг оруулж ирсэн. Бид бол бүхэлд нь зам, барилга, эрчим хүчний асуудлыг бүгдийг нь оруулъя гээд ингээд Боловсрол, соёл, шинжлэх ухааны сайдын багцнаас бол манайд 42 санал ирсэн байгаа. 42 объектон дээр үнийн өсөлтийн зөрүү гарсан гээд. Тэгээд би түрүүн хэлсэн. Үнийн өсөлтийг бол мэдээж хэрэг давагдашгүй хүчин зүйлээс үүсээд үнийн өсөлт гарч байгаа. Гэхдээ хэрэгжүүлж байгаа тэр байгууллага нь өөрөө бас эрсдэл хүлээх ёстой. Үнийн өсөлтөн дээр гарч байгаа бүх эрсдлийг засаг хүлээж болохгүй ээ, төр хүлээж болохгүй гэдэг үүднээс бид нар үнийн өсөлтийн зөрүүнээс гарсан нийт дүнгийнх нь 50 хувийг улсын төсвөөс төлье гэж байгаа юм. Ийм маягаар л нийт 114 объект нь бид нар ингээд үндсэндээ 13 тэрбум төгрөг төлөвлөөд орж ирж байгаа юм. Энэний дараа бол компаниудад бол нэлээн их боломжууд гарна гэж ингэж л ойлгож байгаа. 

Отгонбаяр сайд энэ дээр хэрвээ нэмэх шаардлагатай бол, бид нар бол ирсэн объект болгоныг судлаад үнийн дүнгий нь захиалагчаар нь хянуулаад, гарсан дүнгийнх нь 50 хувийг л төлөхөөр оруулж ирж байгаа юм.

Д.Дэмбэрэл: -За тэр Долгор сайд хариулах юм уу, тэр захиргааны барилгууд, шаардлагагүй газруудад барилга хажууд нь бариад л, чанар муутай гээд л эд нарыг хариулах юм байна уу.  (10.20-11.20 Д.Энэбиш)
С.Баярцогт: - Нэмж ер нь 2009 оны төсөвт бол объектууд, Бат-Эрдэнэ гишүүн өөрөө мэдэж байгаа байх. Тийм ээ? 2008 онд хийгдээд дуусчихсан объектууд, шинэ объектын тухай бол асуудал ерөөсөө байхгүй. Энэ 114 объект бол 14-үүлээ 2007, 2008 оны төсөвт суугаад хэрэгжээд санхүүжигдсэн объектууд байгаа. Тэгэхээр бид нар 2007, 2008 онд бол ерөнхийдөө жаахан цамаан байсан. Маш их орлого ч сайтай байсан, ер нь хүссэнээрээ бол шинэ байшин, барилгыг их барьж байсан. 2009 оны төсвөөс эхлүүлээд шинэ барилга, объектын асуудал, шинэ тоног төхөөрөмж худалдаж авах тухай асуудлууд дээр бол маш их хэмжээний хязгаарлалт тавьсан ийм зүйл байгаа. Цаашдаа бол бид нар ийм зарчмыг баримталж ажиллах болно гэдгийг хэлмээр байна. Баярлалаа. 

Д.Дэмбэрэл: - Баярлалаа. За Гүндалай гишүүн асуултаа тавья. 

Л.Гүндалай: - Баярлалаа. Тэгэхээр зэсийн үнэ дэлхийн зах зээл дээр нэмэгдсэнтэй холбоотойгоор мөн алтны олборлолттой холбоотойгоор манай төсөвт 81 тэрбум төгрөг нэмэгдэж орж ирж байгаад маш их баяртай байна. Тэгээд энэ мөнгийг уг нь зөв зүйтэй зарцуулах хэрэгтэй байгаа юм. Тэгэхээр Хүүхдийн мөнгө 2 дугаар улирал өнгөрсний дараа өгч чадахгүй болох хэмжээнд хүрч байсан нь болохоор 47 тэрбум төгрөг тавьж, хүүхдийн мөнгөө энэ жилдээ бол өгч чадах юм байна. Ирэх жилд одоо зэсийн үнэ хэрвээ тодорхой хэмжээгээр буурвал яах юм бэ? 

Ер нь энэ хүүхдийн мөнгийг заавал өгч байх шаардлагатай гэж би бодож байгаа. Хямрал болоод, ажилгүйдэл нэмэгдээд, хүмүүсийн орлого, бизнес зогссон энэ үед хүүхдийн мөнгөөр амьдарч байгаа, тэрүүгээр ёстой өнөөдрийнхөө талх, нэг гурилаа авч идэж, бараг мах ч авч чадахгүй байгаа тийм гэр бүл маш их байгаа. Тэгэхээр энэ гэр бүлүүдэд энэ Хүүхдийн мөнгийг таслахгүй өгөх бодлогыг эндээ яагаад оруулахгүй байна? Тэгээд ороод ирэхээр нь л баахан барилга, шавар байшин, янз бүрийн юм, үр ашиггүй юмандаа зөндөө цутгах юм. Ялангуяа тэр Шинжлэх ухаан, техникийн их сургуулийн номын сангийн өргөтгөл гэж тэрбум 100 сая төгрөг энэ тэр. Энэ арай хэтэрхий байна шүү дээ. Энэ эд нарыгаа болиулж ер нь яагаад болоогүй юм бэ? 

Тэр цамаан байх үедээ хамаагүй зарж байсан, эхлүүлсэн тэр юмнуудаа өнөөдөр үргэлжлүүлээд хийгээд байж болохгүй шүү дээ. Заримыг нь хасах, болих хэрэгтэй шүү дээ. Тэрбум төгрөг гэдэг чинь нэг номын санд гаргаад зарцуулахад их мөнгө шүү дээ. Тэр Шинжлэх ухаан, техникийн их сургууль оюутнуудаасаа хэдэн зуун мянган төгрөг аваад л байдаг юм байна лээ. Энэ чинь одоо 20, 30 мянган оюутнаас тийм их мөнгө авчихаад, тэр нь хаашаа алга болчихдог юм бэ? Иймэрхүү одоо үр ашиггүй, оновчгүй хөрөнгө оруулалт ерөөсөө Монголын одоо төсөв, хөрөнгөн дээр маш их гарах юм аа. Тэгэхээр энэ төсвийн тодотголоор иймэрхүү зүйлүүдээ та нар хасаач ээ. Сангийн сайд аа. Энэ болохгүй байна. Үнэхээр одоо зарим барилгууд 70, 80 хувийг нь барьчихсан барилгуудаа гүйцээх нь зөв байх. Заримыг нь одоо үнийг нь багасгаад одоо юу гэдэг юм тодорхой хэмжээгээр ямар нэгэн өөр арга, эх үүсвэрээр дуусгаж болдоггүй юм уу? Энэ хүүхдийн мөнгийг өгдөг энэ мөнгийг, Монгол Улсыг хөгжүүлэх сангийн мөнгийг ингэж хамаагүй янз бүрийн барилга, шавар шохойнд үрмээргүй байна. 

Хоёрдугаарт, нэг асуух гээд байгаа зүйл тэр сая төгрөг, сая 500 мянган төгрөгөө өгөх асуудлаа энэндээ яагаад бодож оруулахгүй байна? Энэ их тэрбум төгрөгийг чинь одоо тэгээд л хүүхдийн мөнгөнд 45 сая нь явлаа, энэ бол шударга хэрэглээ гэж бодож байна. Ахмад дайчдад одоо нэгэнт өгөөд эхэлсэн юм энийгээ өгөөд явах байх. Зарим нэгэн хөрөнгө оруулалтыг бол зайлшгүйг нь шалгаж үзээд хийх ёстой байх. Тэгээд үлдэгдлийг нь тэр сая, сая 500 мянган төгрөг өгөх асуудалдаа ер нь бага багаар хийгээд эхлээд явж яагаад болохгүй байгаа юм бэ? Тэр сая, сая 500 мянган төгрөг энэ тэр яриад байсан, бараг л Ерөнхийлөгчийн сонгуулийн дараа өгчихнө гээд аль аль нь яриад байсан энэ юмаа өгөхөд ер нь бэлтгэл ажил хангаж байгаа ийм байдал ер нь байна уу? Тэнд ер нь мөнгө цуглуулах тийм бодол хүсэл байна уу? Сангийн сайд аа! Тийм хоёр дахь асуулт байна. 

Гуравдугаар асуудал бол ерөөсөө энэ барилга байшин элдэв юманд  энэ хөрөнгө оруулдагаа болиод, эрүүл мэндийн салбарт яагаад олигтой хөрөнгө оруулалт орохгүй байна? Үгүй нэг ганц гайгүй эмнэлэг барьчих тийм, аль эсвэл байгаа 4, 5 эмнэлгүүдээ тоног төхөөрөмжөөр хангаад өгөхөд үсрээд 30, 40 тэрбум төгрөг орно шүү дээ. Гэтэл энд яагаад тэр 30, 40 тэрбум төгрөгийг чинь тэрэндээ оруулчихсан бол уг нь эрүүл мэндээрээ бид нар энэ салбартаа нэг 20 жил урагшаа явчихмаар байгаа байхгүй юу. Ядахдаа Улаанбаатарын хэдэн эмнэлэгүүд маань сайжирчихвал гадаад руу явах шаардлагагүй болно шүү дээ. Тийшээ урсч байгаа 40, 50 сая доллар эндээ үлдэнэ шүү дээ. Ийм хөрөнгө оруулалтыг хийхгүй нэг л дэмий дэмий юманд хөрөнгө оруулалт хийгээд байгаад би. /минут дуусав/

Д.Дэмбэрэл: - Сангийн сайд, Отгонбаяр сайд, Ганди сайдууд нэмж болно, тэр саяны тавигдаад байгаа асуудлын талаар. Сангийн сайд. 

С.Баярцогт: - Гүндалай гишүүний асуултад хариулъя. Хүүхдийн мөнгөний хувьд бол энэ маань бол хуультай. Монгол Улсыг хөгжүүлэх сангийн тухай хууль. Энэ хуулиар орж ирж байгаа орлого нь зарим бараа, бүтээгдэхүүний үнийн өсөлтийн албан татвараас үүссэн хөрөнгөөс жилдээ улирал тутам 25 мянган төгрөг нь гарч байгаа. Улсын төсвөөс сар болгон 3000 төгрөг нь бол гарч байгаа. Тэгэхээр энэ бол өөрөө зохицуулсан хуультай учраас энэ хуулийн хүрээнд бол хийж хэрэгжүүлж байгаа. Ер нь Гүндалай гишүүний гаргаж байгаа санал бол зарчмын хувьд дэмжиж болохоор санал. Өөрөөр хэлбэл санхүүжилтийн эх үүсвэр нь тогтмол биш, Монгол Улсыг хөгжүүлэх сангаас хүүхдийн мөнгийг цаашдаа суулгаж, зарцуулж байх юм уу, үгүй юм уу гэдгээ бид нар шийдэх хэрэгтэй. Бүгдийг нь төсөв дээрээ суулгачихсан байх юм бол ингэж тодотгол болгоноор хүүхдийн мөнгөний асуудал яригдахгүй. Тийм учраас энэ хуулийн өөрчлөлтүүдээ бид нар эргэж харах ёстой. Тийм учраас энийг 2010 оны төсвийг орж ирэх үед нь бол зарчмын санал гаргаж ярих нь зүйтэй гэдэг дээр би бол тантай санал нэг байна. Эхний асуудлаар. 

Хоёрдугаар асуудлын хувьд бол саяны орж ирсэн орлогыг ингээд яаж зарцуулах ёстой вэ гэхээр та бас хуулийг нь мэдэж байгаа. Хөгжүүлэх сангаар орж ирсэн орлогыг 3 хуваадаг. Гуравны нэг нь хүүхэд, гэр бүлийг дэмжих, гуравны нэг нь хөрөнгө оруулалт, гуравны нэг нь эрсдлийн сан. Эрсдлийн сангийн мөнгийг бол зарцуулах ёсгүй. Одоогийн байдлаар бидний үзэж байгаагаар бол энэ жилдээ 123 тэрбум төгрөг болно гэж ойлгож байгаа эрсдлийн сан. Хөгжүүлэх сангийн тэр хүүхэд, гэр бүлийг дэмжих дээр бид нар 47.4 тэрбум төгрөг тавьж байгаа. Тэгэхээр тодорхой хэмжээний мөнгийг нь бол хөрөнгө оруулалт дээр тавихаас өөр аргагүй. Угаасаа хуулийн дагуу тийм байгаа. Тийм учраас бид нар аль болохоор тэр ахмад дайчдын мөнгийг шийдье гэж оруулж ирсэн. Улаанбаатар хотод үнэхээр хүндрэл үүсчихээд байгаа учраас тэр хоёр гүүрний асуудлыг оруулж ирсэн. Техникийн их сургуулийн барилгын асуудал бол улсын төсвийн хөрөнгөөр хийгдэж байгаад зогссон том объект байгаад байгаа юм. Тэгээд бүтэн жил зогсчихсон, ер нь цаашдаа ингээд зогсоод байх юм бол ач холбогдлоо алдах учраас энийг гаргаад, шийдээд, дуусгах хэрэгтэй гэдэг үүднээс оруулж ирж байгаа. Ийм маягийн зохицуулалтууд хийгдсэн байгаа гэдгийг хэлмээр байна. 

Сая 500. Ер нь бол би бас гишүүдэд, зөвхөн Гүндалай гишүүний асуултад биш, ер нь 1.5 сая төгрөг, Эх орны хишиг, Эрдэнийн хувь гээд байгаа энэ асуудлыг бол Засгийн газар өгнө, энийг шийдвэрлэнэ гэдгээ Засгийн газрынхаа мөрийн хөтөлбөрт хэлчихсэн, Үндсэн чиглэлд ч хэлчихсэн байгаа. Гэхдээ аль аль намынх нь мөрийн хөтөлбөр, Засгийн газрын баримт бичгүүдэд бол юу гэж суусан байгаа вэ гэдгийг бол та бүхэн бүгдээрээ мэдэж байгаа. Стратегийн ашигт малтмалын ордуудаа ашиглаад, түүний орлогоос бий болсон сангаас энэ зүйлийг хүртээнэ гэж байгаа. Тэгэхээр энэ сонгуулийн 4 жилдээ багтааж хийнэ. Гэтэл бид нар стратегийн орд газруудаа ашиглах энэ ордуудынхаа үйл ажиллагааг эхлээгүй байгаа. Эхлээд орлого ороод ирэх юм бол энэ асуудлаа, хуваарилах асуудлаа бид нар хуульчилж шийднэ. Энэ дээр бол УИХ-ын гишүүд бүгд нэг байр суурьтай байгаа гэж ингэж ойлгож байгаа. Яг энэнийхээ дагуу л явна гэдгийг хэлмээр байна. Баярлалаа.

Д.Дэмбэрэл: - Отгонбаяр сайд, Ганди сайдаас нэмэлт. Гүндалай гишүүн хүлээж бай. Тэр сайдууд хариулах гээд байна шүү дээ. 

Ё.Отгонбаяр: - Надтай холбоотой асуудлыг Сангийн сайд хариулчихсан. Би тэрэн дээр нэг их айхтар нэмээд байх юм алга.

Д.Дэмбэрэл: - Ганди сайд. 

Т.Ганди: - Халамжийн нийтдээ 6 томхон хууль үйлчилж байгаа. Халамжийн хуулиар 16-18 төрлийн үйлчилгээ явуулж байгаа. Тэгээд энэ дээр дотор нь базаад үзэх юм бол асрамжлалын тэтгэмж, дээрээс нь хүүхдийн мөнгөний тэтгэмжийг тодорхой хэмжээнд 2 бүлэгт чиглүүлье. Ингэснээрээ яг одоо зохистой очих ёстой хүүхдэд Хүүхдийн мөнгөн тэтгэмжийг нь олгох, гэхдээ өнөөдрийн өгч байгаа хэмжээнээс нь бууруулахгүй байх ийм бодлогыг барьж байгаа юм. Нийт олгогдож байгаа хүүхдийн тоо өнөөдрийнхөөс харьцангуй багасч болох ийм төлөв, судалгаа харагдаж байна. Энэ дээр орлогын байдлыг тодорхойлох, дээрээс нь хүүхдийн тоогоор тодорхойлж, амьжиргааны түвшинтэй нь уялдуулах ийм байдлаар хүүхдийн мөнгийг олгоно гэсэн ийм тооцоо хийж байгаа. За энэ одоо хуулиудын өөрчлөлтийн асуудлыг 10 сард өргөн барьж, үндсэндээ 2010 оны 01 сарын 01-нээс буюу 1 дүгээр улирлаас эхэлж, шинэчилсэн хуулиар мөрдөж эхэлнэ гэсэн ийм одоо байдлаар ажиллаж байна.

Д.Дэмбэрэл:-Баярлалаа. За Баделхан гишүүн асуултаа тавья. 

Х.Баделхан:-За баярлалаа. Би ганцхан тодорхой асуулт асуумаар байна. Манай Өлгий, Цагаан нуурын 70 километр замын 30 километр бол 5 жилийн өмнө барьж, ашиглалтанд орсон. Үлдсэн 40 километрийн асуудал яригдаад, 50 жил болж байгаа. Өнгөрсөн жил 9 тэрбум төгрөг тусгагдсан, энэ бол тендерийн будлианаас болоод хөрөнгө нь хаагдсан. Тэгээд энэ жилийн хувьд бол улсын төсвийн хөрөнгөөр барихаар ганцхан тэрбум төгрөг тусгагдаж байгаа. Нийт төсөвт өртөг бол 13.5 тэрбум төгрөг юм байна. За энэ мэтээр барих юм бол энэ зам бол энэ 4 жилд ч гэсэн бараг дуусах боломжгүй байна. Тийм учраас одоо тэр төсвийн хөрөнгөөр барих барилгыг одоо өнөөдөр хөрөнгийн боломжтой үед, хөгжлийн сангийн хөрөнгөөр барьж, ядахдаа энэ жил нэг 50 хувийг нь барих боломж байхгүй юу гэсэн нэгдүгээр асуулт байна. 

За хоёр дахь нь бол Баттулга сайдаас бас нэг асуулт асуумаар байна. Энэ 40 километр замын тендерийг сая зарласан байна. Уг нь урд байсан компани бол 30 километр замаа маш сайн барьсан. Одоо ямар нэг гэмтэл гараагүй байгаа. Гэтэл тэр компанид одоо өгчихөж болдоггүй юм уу? Одоо бүр гадаадын нэг Хятадын компанид өгч байна гэсэн тийм сураг байх юм. Одоо тендер ер нь ямар шатандаа байна гэсэн нэг асуулт байна. Тийм үргэлжлэл. Одоо хоёр давхар барилга гэхэд одоо нэгдүгээр давхарыг нь бариад дууссан, хоёр давхарыг нь тэр компани барьчихаж болдоггүй юм уу гэсэн нэг асуулт байгаа. 

Гурав дахь нь тэр ШУТИС-ийн номын сангийн барилгын хувьд би дэмжиж байгаа. Өнөөдөр энэ Монгол Улсын хэмжээнд бидний хойч үеийг бэлдэж байгаа хамгийн том сургууль. Өнөөдөр 22 мянган оюутантай байгаа юм байна. Тийм учраас эийг бол бас төрийн өмчийн сургууль учраас энийг дэмжих нь зүйтэй болов уу гэсэн тийм саналтай байгаа. За баярлалаа. 

Д.Дэмбэрэл:-За Сангийн сайд. 

С.Баярцогт:-За Баделхан гишүүний асуултад хариулъя. Оруулж ирсэн төсвийн орлого, зарлагын хувьд бол бид нар зам, эрчим хүчний салбарын асуудлыг бол ер нь голдуу эргэн төлөгдөх нөхцөлөөр хийх энэ зарчим руу шилжүүлье гэж байр суурь барьж байгаа. Тэгээд тэр утгаараа бол тэр 47 дугаар тогтоолыг бид нар өнгөрсөн 7 хоногт, энэ 7 хоногт бас хэлэлцсэн. Аан ер нь бол цаашдаа зам, эрчим хүчтэй холбоотой асуудлуудыг бол дан ганц төсвийн хөрөнгөөр биш, үнэхээр концессийн хууль ороод ирсний дараа бол маш олон төрлөөр бол санхүүжүүлэх боломж нь бол нээгдчихнэ. Аан тодорхой нөхцөл дээр улсын төсвийн хөрөнгө нь 2009, 2010 оны энэ эдийн засгийн хямралтай үед бол тодорхой объектуудыг улсын төсвөөр хийж гүйцэтгэхээр тавих юм бол улсын төсвийн ачаалал маш их болчихоод байгаа юм. Мэдээж хэрэг бидний прогнозоор бол 12, 13 он гээд, 11, 12 онд гээд эдийн засгийн байдал нилээн сайжирчих ийм үзүүлэлт, үр дүнгүүд байгаад байгаа юм. Энэ нөхцөлд бол эдийн засгийн хямралтай үед нь бол бид нар санхүүжилтийн улсын төсөв дээр дарамт болохгүй байх санхүүжилт, улсын төсөв орлого ихтэй болох үед эргэж төлөх энэ арга механизмийг илүү түлхүү анхаарч судлах ёстой гэж л ингэж үзээд байгаа юм л даа. Тийм учраас бид нар энэ удаагийн хөгжүүлэх сангийн төсөв дээр бол эрчим хүчний холбогдолтой нэг ч тийм санал бол оруулж ирээгүй байгаа. Тэгээд энэ хүрээндээ зарчмаа бариад бол энэ асуудал шийдэгдээгүй ээ гэдгийг хэлмээр байна. Баярлалаа. 

Д.Дэмбэрэл:-За тэр Баян-Өлгийн 40 километрийн зам. Баттулга сайд нэмээд хариулчихъя. 4, 5 жил 40 километр юу болоод байгаа юм бэ? 

Х.Баттулга:-За Баделхан гишүүний асуултад хариулъя. Тэр 40 километр гээд байгаа зам яахав тендерийн хууль нь өөрөө их зовлонтой юм байна лээ. Жишээ нь за энэ замыг энэ жил сайн тавьчихсан бол дараа жилд нь энэ замыг чинь өгье гэдэг тийм юу байдаггүй. Тэгээд энэ бас яг сайдынх нь зүгээс энэ тендерийн асуудал дээр шууд оролцоод байх тийм бас боломж байдаггүй юм байна. Манай Төрийн нарийн энд ирчихсэн байж байгаа. Энэ дээр хариулчихна биз. Аан зүгээр сая тэр 3 компани тендерт ороод Хятадын компанид нь өгсөн гээд эргээд энэ тал дээр нь бас хэл ам гараад, энэ тендерийг нь буцаагаад цуцалчихсан байж байгаа юм байна лээ. Тийм байж байгаа. Тэгэхдээ ер нь бол энэ замын тендер гэдгийг одоо нэг концепцийг нь өөрчлөхгүй бол Хэнтий аймагт зам тавьж байгаа компани дараагийн одоо Баян-Өлгий аймагт ялангуутаа бүх тоног төхөөрөмжөө тийшээ зөөдөг. Баян-Өлгийд ялсан компани дараа нь Хэнтийд ялахаар дахиад тоног төхөөрөмжөө зөөх гэдэг ийм нэг утгагүй юмнууд байгаа байхгүй юу. Тэгэхээр энэ тендерийнх нь асуудлыг яаж өөрчилмөөр юм бэ гэхээр ерөнхийдөө нэг тийм газар зүйн байрлалаар нь, хэсэг хэсэг бүлгээр нь хуваагаад, 3 компани жижиг зам байвал гурвууланг нийлүүлээд, том замыг нь өгчих юм бол цаашдаа нөгөө ажил явах үр дүндээ их нөлөөтэй гэсэн ийм л юм байгаад байгаа юм л даа. 

Тэр 40 километрийг Бат-Эрдэнэ хариулчих уу? 

Д.Дэмбэрэл:-За нэмээд хэн тайлбарлах гэж байна? 

Ж.Бат-Эрдэнэ:-/микрофонгүй ярив./ … Татварын газартай ярьж байж татварын газраас албан тоот авч тодруулга хийгээд, тэгээд хүчингүй болгосон. Дахин тендер зарлачихаад байж байгаа. Аан тэр урьд хийж байсан зам, компанитай шууд гэрээ хийнэ гэсэн ойлголт бас байхгүй л дээ. Нөгөө хуулийнхаа дагуу явахгүй бол болохгүй. Болохгүй ээ, хуулийнхаа дагуу явахгүй бол болохгүй л дээ. Тэрийг тэгж яг урд нь зам хийж байсан гэдгээр нь харж үзэх нөхцөл бол байхгүй, хуулийнхаа дагуу л явах ёстой.

Д.Дэмбэрэл:-За баярлалаа. Балдан-Очир гишүүн асуултаа тавья. 

Д.Балдан-Очир:-За баярлалаа. Надад гурван асуулт байна. Тэгэхээр өнгөрсөн 11 сард Монгол Улсын төсвийн тухай хэлэлцэж байх үед ч бас яригдаж байсан нэг асуудал байгаа. Засгийн газрыг ч одоо зохион байгуулагдаж байхад яригдаж байсан. Энэ асуудал юу вэ гэхээр зэс, алтны онцгой үнийн өсөлттэй уялдуулж бий болсон энэ 68 хувийн татвараас зугатаан зайлсхийсэн, түүнээс улсын төсөвт ихээхэн хэмжээний хөрөнгө төвлөрөх боломж байдаггүй энэ асуудал байгаа юм аа. Тэгэхээр өнөөдөр ерөөсөө Монголын төр үндсэндээ бол үнийн өсөлтийг дагасан ийм л эдийн засаг явж байна шүү дээ. Үнэ нь буучихвал одоо хамаг зардал, хөрөнгө оруулалт, хөгжлөө хасаад хаячихдаг. Энд бас нэг жаахан ухамсартай, идэвхитэй үйл ажиллагаа одоо харагдахгүй байна. Ялангуяа 68 хувийн татвартай, одоо алт олборлогч нар чинь тэгж ярьж байна л гэж хэлээд байсан шүү дээ, энэ 68 хувийн асуудлыг зохицуулаад өгчихвөл бид нар бараг энэ татвараа нөхөөд төлчихмөөр юм шиг. Энэ татвар, 68 хувийн татвар бий болсноос хойш 2, 3 жилийн хугацаанд олборлосон алтаа Монголбанкинд тушаагаагүйтэй холбогдож ихээхэн хэмжээний татвар нуун дарагдсан тухай дээр дооргүй ярьсан. Тэгээд энэ талаар Засгийн газар ямар ч ажил хийгээгүй шүү дээ. Тэгээд одоо зүгээр ямар ч холбогдолгүйгээр дэлхийн зах зээл дээр нэг алт, зэсийн үнэ жаахан нэмэгдэхээр энтэй холбогдуулж нэг хэдэн төгрөгийн төсвийн өөрчлөлт оруулж ирэх гэж байгаа юм шиг ийм идэвхигүй байр суурьтай. Энэ нийгэмд сахилга, хариуцлага хэрэгтэй байна шүү дээ. Энийгээ ярих хэрэгтэй байна шүү дээ. Та нар тэр Бороо гоулд бусад тэр алтны компаниудтай 2008, 2007, 6 онд олборлосон алтнаас авагдаагүй байгаа нь татварын асуудлаар энэ Засгийн газар хөөцөлдөхгүй байна шүү дээ. Тэгээд одоо ерөөсөө та нартай хамаагүй, дэлхийн зах зээл дээр нэг жаахан алт, зэсийн үнэ өссөн, тэрний хэдэн төгрөгийг хуваах гэж орж ирж байгааг нь харахаар хэдэн сайдууд нь нилээн тийм өөрсдийн өнгө үзэмжээр тэр нэмэгдэж байгаа орлогыг хуваачихсан ийм байдалтай л юм орж ирж байна шүү дээ. Монголын төсөв, мөнгө хөрөнгө байгаа, болж байгаа юм шиг мэтээр нөгөө бэлэн цулан сэтгэлгээгээр, эзний биш сэтгэлээр хандсан юм чинь л орж ирж байна шүү дээ. Үүнтэй уялдуулаад тэр Сангийн яаман дээр явагдсан тэр олон контор барилга, ажилчдын орон сууцны юуг ямар учиртай тавьчихсан юм бэ? гэж Сангийн сайдаас асуух гэсэн юм. 

За хоёр дахь асуулт Эрчим хүчний сайдаас асууя. Эрчим хүчний сайд өөрөө байхгүй байна. Ямар хүн төлөөлж байгаа вэ? Тэгэхээр Завхан аймгийн Тэс сумыг ОХУ-ын Арц суурийн боомттой холбож, цахилгаан, эрчим хүч авна гээд Оросын Засгийн газартай ямар ч тохироо байхгүй, ямар ч техникийн одоо нөхцөл аваагүй, эрчим хүч авах зөвшилцөөн байхгүй мөртлөө Тэс сумаас Арц суурийн боомт руу 48 километр одоо өндөр хүчидлийн шугамыг өнгөрсөн онуудад 500 сая төгрөгөөр барьчихсан байгаа. Гэтэл одоо ток авах болсон чинь ОХУ угаасаа ток өгөх боломж ч үгүй, угаасаа манайхаас Монголын Засгийн газар шаардаагүй, эрчим хүчний нөхдүүд ярилцаагүй. Ингээд 500 сая төгрөгийн 10 киловаттын өндөр хүчидлийн шугам баригдчихсан. Тэр нь одоо ашиглалт байхгүй. Тэгээд би энийг 2, 3, 4 сард эрчим хүчний нөхдүүд, Сангийн сайдтай их ярьсан. Энэ 500 сая төгрөгөөр барьсан шугамаа буцааж сугалж аваад, Увсын Зүүн хангайгаас татчихвал байгаа шугам, тэр материалыг нь ашиглачихвал 100 орчим сая төгрөгийн нэмэлт хөрөнгө оруулаад, Завхан аймгийн ихээхэн том сум болох 5, 6 мянган хүнтэй энэ ард түмнийг эрчим хүчтэй болгоё гэсэн энэ асуудал орж ирээгүй мөртлөө ажилчдын орон сууцны мөнгө, сургуулийн номын сангийн мөнгө мэтийн юм орж ирж байна л даа. Цэцэрлэг байхгүй байхад конторын мөнгө орж ирээд байх юм. Энд ямар үзэл баримтлалаар та нар энэ төсвийн тодотгол хийх гэж юм оруулж ирж байгаа юм бэ гэж би бас Сангийн сайдаас асуух гэсэн юм. 

Д.Дэмбэрэл:-За Сангийн сайд хариулъя. 

С.Баярцогт:-За Балдан-Очир гишүүний асуултад хариулъя. 

Д.Дэмбэрэл:-Эрчим хүчийг хэн хариулах юм бэ? За.

С.Баярцогт:-Төсвийн төлөвлөлттэй гүйцэтгэлтэй холбогдсон шүүмжлэлтэй асуудлуудтай бид нар хүлээж авч байгаа. Үндсэндээ манайх бол уул уурхайтай холбогдолтой бүтээгдэхүүний төсвийн хувьд тусад нь салгадаггүй. Ерөөсөө гол төсвийн суурь буюу төсвийн орлого маань бол уул уурхайн орлогоос орж ирж байгаа орлого өөрөө үндсэн орлого нь болоод суучихдаг. Тийм учраас энэ өсөлт гарах юм уу, үнийн бууралт гарах үед заавал тодотгол хийх шаардлага бол урган гараад байдаг. Энэ бол өөрөө Монгол Улсын эдийн засгийн бүтэц түрүүн Ганбямба гишүүн хэлээд байсан манай бүтцийн онцлогтой, дээрээс нь дэлхийн зах зээлээс маш их хамааралтай байгаатай шууд холбоотой. Тийм учраас орлого нэмэгдсэн болон хасагдсан үед бол тодотгол хийхээс өөр аргагүй ийм байдалд орж байгаа. Тодотгол хийж байхдаа үнэхээр одоо зардал санхүүжилтийн хувьд буюу нэмэгдэж орж байгаа төсөл, арга хэмжээний хувьд бол эдийн засгийн хувьд ач холбогдолтой ийм төсөл, арга хэмжээнүүд орж байна уу, үгүй юу гэдэг дээр шүүмжлэлтэй хандаж байгаа энэ саналуудыг бол тус бүр дээр нь ярьж болно. Энэ удаа бид нар орон сууцны асуудал бол оруулж ирээгүй. Энэ орж ирж байгаа орон сууцны асуудал бол нөгөө 2 дайнд оролцсон ахмад дайчдын л асуудал байгаа. Энэ бол 2008 онд Монгол Улсын Ерөнхийлөгч зарлиг гаргаад энэ 70 жилийн ойн өмнө ахмад дайчдыг бүгдийг нь орон сууцаар юм уу, орон сууцтай нь ижил хэмжээний мөнгөөр ингээд хангах нь зүйтэй гэсэн зарлиг гаргасан. Энийг санхүүжүүлэх үүднээс бид нар асуудлыг үе шаттай шийдвэрлэж байгаа. 2009 оны суурь төсөвт нь мөнгө суучихсан байсан. Энэ тодотголоор нэмэгдүүлж оруулж ирж байгаа ийм зүйл байгаа. 

Алтны 68 хувийн татвар тавьснаас болж алтны компаниуд орлогоо нуун дарагдуулдаг ийм арга хэмжээнүүд явагдаад байна гэдэг ийм шүүмжлэл бол нилээн гарсан. Тэгээд үүнтэй холбогдуулаад Татварын газраас, Хууль зүй, дотоод хэргийн яамнаас хамтарсан ийм шалгалтуудыг бол газар дээр нь нилээн их хэмжээгээр хийсэн. Аан ер нь бол татварын зөв бодлого явуулахгүй бол ерөөсөө далд эдийн засгийг өөгшүүлсэн ийм байдал бий болоод, энэ нь газар авчихдаг. Тийм учраас ийм юман дээр бол хууль, хяналтын байгууллага, татварын байгууллага, гаалийн байгууллагууд бол энэ дээр маш их оновчтой ажиллах ёстой. Харин УИХ-ын гаргасан шийдвэрийн дагуу бол алтных нь босго оноог өндөрсгөсөн учраас алтны компаниудын хувьд орлого нэмэгдэх хандлага нь ихсэх байх аа гэж ингэж найдаж байгаа. Дээрээс нь энэ жилийн хувьд Засгийн газар энэ жилийн алтны санхүүжилтэнд зориулж 89.5 сая америк долларын алтны чиглэсэн зорилготой зээлийг алтны компаниудад өгч байгаа, хоёр үе шаттайгаар. Тийм учраас бид нар энэ жил 3.6 тонноор төлөвлөснөөсөө нэмэгдэнэ гэсэн ийм л одоо төлөвлөлттэй, хүлээлттэй байгаа гэдгийг хэлмээр байна.

За дараагийн асуултуудыг холбогдох сайд нар хариулах байх аа. 

Д.Дэмбэрэл:-За хэн хариулах вэ? Хэн байна? Хариулах гэж байна уу, за. Эрчим хүч. Төрийн нарийн бичгийн дарга Хүрэлбаатар.

Д.Хүрэлбаатар:-Эрчим хүчний яамны Төрийн нарийн бичгийн дарга Хүрэлбаатар. Саяны тэр Увсын Тэс сумын ОХУ-ын Оошинтой холбоотой асуудлаар бол саяхан манай одоо Эрчим хүчний агентлагийн дарга Баярбаатар эд нар судлахаар явсан байгаа. Тэгээд ойрын хугацаанд энийг шийдвэрлээд ирэх байх аа, ажлын хэсэг гараад явсан байгаа. Завханы Тэс шүү. 

Д.Дэмбэрэл:-За Балдан-Очир нэмчихье. 

Д.Балдан-Очир:-Хариулт хангалтгүй байна. Сайд нь алга. Би бол энэ 500 сая төгрөг зарцуулчихаад, төсвийн хөрөнгийг үрэн таран хийчихсэн ялгаа байхгүй бараг. Тэгэхдээ яахав энийг ашигтай хувилбараар өөрчлөхөд нэг 50-100 сая төгрөг оруулаад бүхэл бүтэн нэг том сумыг хангачих ийм л юман дээр төсвийн тодотгол хийгдэх ёстой шүү дээ. Тэгээд энэ нөхөр бол одоо худлаа ярьж байна. Би одоо энэ сайдтай нь, Төрийн нарийн бичигтэй нь, тэр орлогч сайдтай нь, эрчим хүчний даргатай нь бол би сүүлийн хоёр сар ажиллаж байна. Төрийн ажил нэг иймэрхүү янзаар л явдаг юм байна л даа. Тэгээд одоо судалж байгаа энэ тэр гэж ярьж байна шүү дээ. 1 сараас хойш одоо энэ асуудлыг тавьж байгаа. Ахиад мэдэж байгаа нь энэ, мэдэгдэхгүй хичнээн газар 500, 500 сая төгрөгөөр ийм хэрэггүй ийм баахан энэ ард түмэн татвар төлөгчдийн мөнгийг тараагаад хаячихсан юм байгаа юм бүү мэд. Тэгээд одоо энэ миний асуултад бүрэн хариулт өгсөнгүй даргаа. Тэр сайдыг нь дуудаж энэ одоо хариулт өгүүл. 

Д.Дэмбэрэл:-За Эрдэс баялаг, эрчим хүчний сайд одоогоор ажилтай байгаад байгаа юм байна. Та нар Балдан-Очир гишүүний асуултад Төрийн нарийн бичгийн дарга бэлдэж байгаад, өөрт нь энэ төсвийн хэлэлцүүлгийн явцад тусгайлан энэ асуудлаар танилцуулга, мэдээлэл өгөөрэй. 

За тэгвэл тэр дараа хуралдаанууд дээр хариулахаар бэлдье. За тэр нэг эдийн засаг, үнийн өсөлтөөр л явж байна. Бодит секторын өсөлт гарч, манай төсөвт бодитой хувь нэмэр оруулахгүй байна гэсэн маягийн тийм л асуулт Балдан-Очир тавьсан юм л даа. Энэ бол хамгийн их анхаарах асуудал. Бид нар эндээ их нөөцөө ашиглахгүй байгаад байгаа төсөв хэлэлцэх үед уг нь энэ нөөцийг бол гишүүдийн ярих гээд байгаа нь бол зөв л дөө. 

За дараагийн Алтангэрэл гишүүн асуултаа тавья. 

П.Алтангэрэл:-Тэгэхээр энэ чиглэлээр энэ төсвийн тодотгол хийх бол гарцаагүй тийм шаардлагатай болчихсон юм байна лээ. Сая одоо хөдөө сумдаар тойргуудаар явж байхад ерөөсөө гүйцээлгүй орхичихсон барилга, гүйцээсэн боловч одоо үнийн зөрүүнээс сөгдчихсөн юм уу, орон нутгийн жижиг компаниуд дүүрэн байна шүү дээ тэнд. Их зовлон ярьж байна. Тэгэхээр яахав бид нарын нэг нөгөө нэг балай хуулиас болоод л энэ Сангийн яам, Боловсролын яам буруу ойлголттой яваад байгаа юм л даа. Барилгуудаа бариад дуусчихсан, одоо үнийн зөрүүг нь өгөх гэж байгаа гэсэн юм яриад байгаа юм. Барилгууд баригдаж дуусаагүй. Яагаад дууссан юм шиг харагдаад байна вэ гэхээр зэрэг барилгаа барьж байдаг нөгөө тендер нь оройтож зарлагддаг, үнийн өсөлт янз бүрийн юм болдог, тэгээд он дуусдаг, он дуусаад үлдэгдэл хөрөнгөө авахгүй л бол буцааж хураачихаад, дараа жилийн төсвийн тодотгол хүлээтэл бүтэн жил өнгөрдөг. Тийм учраас барилгаа гүйцээлгэхийн тулд барилга дууссан гэсэн худлаа гүйцэтгэл бичээд л, нөгөө өмнөх онд мөнгөө гүйцээгээд авч байгаа байхгүй юу. Тэгээд одоо яг та нар сумдад яваад үзэх юм бол дууссан барилга гэж ерөөсөө байхгүй байгаа. Тэгээд энийг одоо дуусгахын тулд энэ төсвийн тодотголыг хийхээс өөр арга байхгүй. Дуусгахгүй бол бид дахиад дараа жил гэхэд нөгөө барьж эхэлсэн барилга маань балгас болоод, нураад, буцааж тоноод, хэдэн нэг тийм одоо барилгын суурьтай л үлдэхээр ийм хэмжээнд оччихоод байгаа юм. 

Аан гэхдээ энд төсвийн тодотголд хийх нь зөв. Миний энэ дээр шүүмжлэлтэй хандах гээд байгаа юм юу гэхээр, асуух гээд байгаа юм юу гэхээр зэрэг за энэ дээр одоо танай барилга үнийн зөрүү хэдэн төгрөг гараа вэ гээд барилгын компаниудаас нь авчихаж байгаа юм. За одоо 300 сая төгрөгөө одоо ийм үнийн зөрүү гарлаа гээд. Яг тооцоод үзэхээр үнэн байгаа юм, амьдрал дээр үзэхээр зэрэг. Тэгээд тэр тендер зарлаад барилгынхаа ажлыг авах үед тоосго 90 төгрөг байсан бол яг барилгаа барьж эхлээд явж одоо дээвэр туургыг нь тавих үед тэр тоосго чинь бол 250 төгрөг болоод, тээврийнхээ зардалтай 300 төгрөг болоод явчихсан ийм байж байгаа шүү дээ. Аргагүй хохирчихсон. Энэ тендер юманд чинь бол ерөөсөө тэрбум төгрөгөөс дээш төгрөгийн ажил хийдэг компани бол хохирдоггүй. Тэд нар бол танил талтай, арын хаалгатай, бүх юмаа шийдүүлээд авчихдаг. 300 мянган төгрөгөөс 300 сая төгрөгийн орчим хийж байгаа компаниуд хөөрхий нэг хэдэн хүн ажлын байртай болгодог, татвар төлдөг, мэргэжлийн хяналтад дарамтлуулдаг, татварт дарамтлуулдаг. Ингэсээр байгаад хохироод үлдсэн байгаа юм л даа. Тэгэхээр зэрэг тэр 300 сая төгрөгийн зөрүү гарч байнаа гээд өгөнгүүт нь Боловсролын яаман дээр ирэнгүүт Боловсролын яам нэг танаад, Сангийн яаман дээр ирэнгүүт Сангийн яам нэг танаад, тэгээд Засгийн газарт орж ирэнгүүт нь Засгийн газар дахиж нэг танаад, 300 сая төгрөгийн үнийн зөрүүнд 30 сая төгрөг болоод л энд орж ирж байгаа. Тэгэхээр зэрэг энийг тэтгээд, энэ барилгыг гүйцээлгэх гээд байгаа юм бол энэ нэг тэр бодитойгоор гаргаж өгсөн үнийн зөрүүг нь та нар бодитой тавиад өг л дөө. Ингээд нэг худлаа халтуураад одоо нэг үнийн зөрүүг нь өгсөн хүн болдог, нөгөөх дээр 300 сая төгрөгийн зөрүү байдаг, 30 сая төгрөг очдог. Тэгээд дахиад нөгөө барилга нь гүйцээгдэхгүй, ингээд хаа хаанаа, бие биенийгээ хуураад байх шаардлага байхгүй байгаа байхгүй юу. Би энийг яг харж байна. Ухаан нь манай Дорнод аймаг дээр 3, 4 компани үнийн зөрүүгээ оруулж ирсэн. 300 сая төгрөг гээд оруулж ирсэн үнийн зөрүү байна гээд өөрсдөө бодит зардлаа хийгээд оруулж ирсэн нь 150 болоод, 150 нь Засгийн газраар оронгуутаа тал нь хасагдаад ингээд л орж ирж байгаа юм. Тэгээд ажил яг амьдрал дээр очихоор зэрэг ингээд байхгүй ийм л юм болчихдог байхгүй юу. Тэгэхээр зэрэг одоо яг энэ оруулж ирж байгаа үнийн зөрүү чинь энэ дуусаагүй байгаа барилга энэ бүх юмаа яг үнэндээ одоо дуусгаад барьчих, тэр нэг жижигхэн хэдэн амиа аргацааж яваа компаниудын үнийн зөрүүг бодитойгоор олгоод, амьдралыг нь дэмжчих ийм хэмжээнд очиж чадаж байгаа юм уу, үгүй юу? Энэ зөрүү гэж оруулж ирж байгаа мөнгө чинь нэгдүгээрт. Энийг яг бодитойгоор хариулж өгөөч. 

Хоёрдугаарт, одоо зүүн чиглэлд явж байгаа зам Өндөрхаанаас Чойбалсангийн чиглэлд явж байгаа зам ноднин 50 километр замын тендер зарлагдаад, 10 тэрбум орчим төгрөгөөр тендер зарлагдаад ажил нь эхлэх байтал Сангийн яам боломжгүй байна гэж хэлээд, нөгөө нэг мөнгийг нь 3 жилд 3 хувааж өгнө гээд ажлыг нь зогсоочихсон байж байгаа. 3 жилд 3 хувааж өгнө гэж байгаа юм тэр мөнгийг. Гэтэл нөгөө үнийн зөрүү мөрүү элдэв янзын юмнаас болоод өмнөх авсан мөнгө нь бензин шатахууны өсөлтөнд ороод байхгүй болсон. Нөгөө зам зогсчихсон. /микрофон хаагдав./

Д.Дэмбэрэл:-За үнийн зөрүү. Сангийн сайд. 

С.Баярцогт:-Алтангэрэл гишүүний асуултад хариулъя. Тэгээд бас ойлголтын зөрүү байх шиг байна. Би тэгээд дамжсан газар болгоноо хасагдсан гэдэг маягаар бол тайлбарлаж болохгүй гэдгийг хэлмээр байна. Засгийн газар дээр бол зөвхөн батлах үйл ажиллагаа явагдсан. Засгийн газар дээр бол орж ирээд нэг ч төсөл хасагдаагүй. Сангийн яаман дээр бас нэг ч төсөл хасагдаагүй. Бүх арга хэмжээ бол захиалагч байгууллага дээрээ гүйцэтгэгч, захиалагч хоёрын дунд ажлаа захиалсан хүн бол гүйцэтгэлийг нь харж байгаад, үнэхээр ийм хэмжээний үнийн зөрүү гаржээ гэдгийг тодорхойлоод, хоёр талаасаа гар хөлийн үсэг зураад баталгаажуулж байгаа энийг. Ийм хэмжээний үнийн зөрүү гарлаа гээд. Энийг нь манайх хянаад бүх үнийн зөрүүний эрсдлийг дан ганц төр хүлээж болохгүй, 50 хувийг нь төр хүлээх ёстой гээд бид нар бол бүх зам, барилга, эрчим хүч бүгдийг нь 50 хувийг нь  төр хариуцна гэдэг зарчмаар л асуудлыг бол нэг зарчмаар шийдсэн юм. Тийм нэмэгдэл байдлаар бол ингэж хасч барьсан юм байхгүй. Тухайн үнийн зөрүү, хүсэлтээсээ их хэмжээгээр хасагдсан гэх юм бол тэр зөвхөн захиалагч байгууллага дээр. Өөрөөр хэлбэл яамны түвшиндээ захиалагч байгууллага нь гүйцэтгэгч байгууллагатайгаа хоёулаа, хоёр талаасаа асуудлаа хянаад шийдсэн ийм асуудал. Тэгэхгүй засаг дээр ирээд, эсвэл Сангийн яаман дээр ирээд ингээд дахин дахин хасагдсан гэдэг байдлаар ярьж болохгүй. Аан мэдээж хэрэг энэ өгч байгаа үнийн зөрүүний мөнгөөр энэ ажил нь бүрэн дүүрэн хийгдэж гүйцэх үү, үгүй юу гэдгийг бол захиалагч байгууллага, гүйцэтгэгч байгууллага хоёрын хооронд бол ойлголтоор бол шийдэгдэх ёстой байх. Би тэрэн дээр баталгаа өгч хариулж чадахгүй. Аан ер нь аливаа болзошгүй эрсдлийг 100 хувь нэг тал нь үүрч болохгүй гэдэг л зарчим барьсан гэдгийг л хэлмээр байна. 

Хоёрдугаар асуудлын хувьд бол манай дээр бол тэртэй тэргүй эрх нь нээгдээд бий болчихсон ийм зүйл дээр бол тийм хүндрэл гарахгүй байхаа. Ингээд би яг энэ замтай холбоотой асуудлыг Зам, тээвэр, барилга, хот байгуулалтын яамныхан хэрэгжилтийнх нь талаар энийг тайлбарлаж өгөх нь зүйтэй гэдгийг хэлмээр байна. Баярлалаа. 

Д.Дэмбэрэл:-За баярлалаа. За тэр 50 километр зам. За Баттулга сайд. Хэнтийн чиглэлд явж байгаа 50 километр замын тендер 3, 4 таслаад мөнгийг нь өгөөд, зам маань явцгүй болсон гээд сая Алтангэрэл гишүүн асуулаа шүү дээ. 

Х.Баттулга:-За Хэнтийн тэр явдаггүй замын талаар манай Төрийн нарийн хариулаад өгчих.

Ж.Бат-Эрдэнэ:-Төрийн нарийн бичгийн дарга Бат-Эрдэнэ. Ер нь зарчмын хувьд бол бодлогын яамнаас ийм ийм замууд дээр ийм ийм чиглэлд мянганы зам ч байдаг юм уу, босоо тэнхлэг, хэвтээ тэнхлэг энийгээ бид нар түлхүү авч явна гэсэн ийм бодлогыг барьж байгаа шүү дээ. Тэгээд энэ маань бол яахав Сангийн яаман дээр бас зарим талаар бол солигддог, голчлон буцаад Байнгын хороод болоод, Их Хурал дээр энэ маань ер нь солигдоод явчихаж байгаа. Өөрөөр хэлбэл аймаг, аймгийнхаа зам дээр төсвөө хүрэлцүүлэхийн тулд замууд дээр бага багаар хуваарилаад явчихаж байгаа ийм л үзэгдэл харагдаад байгаа юм л даа. Түүнээс биш бодлогын яамнаас бол бид нар нэг замаа дуусгаад, цааш нь явуулъя гэсэн ийм бүхэл бүхэл том томоор нь явуулъя, үнийн өсөлтийг харгалзъя, алдагдлаа тухайн компанид нь гаргахгүй байх талаас нь эд нар уг бодлогын талын юмыг бол гаргаад явж л байгаа. 

Д.Дэмбэрэл:-За за. Тэгээд сайн тодотгож, дараа нь гишүүд өөрсдөө лавлаг. За Алтангэрэл товчхон. 

П.Алтангэрэл:-Тэр замын асуудал дээр бол би дахиад нэг өшөө уулзаж тодруулъя. Тэр их нарийн юм байгаа юм. Би бол бүрхэг байна гэж үзлээ. Энэ дээр ярих хугацаа байхгүй юм чинь. За зүгээр тэр зөрүү гэдэг юмыг Боловсролын яам өөрөө захиалагч нь гүйцэтгэгчийгээ ярилцаж гаргаж өгсөн. Сангийн яаманд бол огт хамаагүй. Аан тэр мөнгө хүрэх үү, үгүй юу гэдгийг Боловсролын яам өөрөө хариуцна гэсэн л би хариулт өглөө гэж ойлголоо шүү дээ. 

Д.Дэмбэрэл:-Тэгж ойлголоо. Сангийн яам хасаагүй гэж байна. 

С.Баярцогт:-Ер нь бол энэ зөвхөн Алтангэрэл гишүүний асуултад ч биш, Сангийн яам санхүүжилтийг нь хийж байгаа, захиалж байгааг төсвийн ерөнхийлөн захирагч, тухайн яам нь захиалга өгч байгаа. Тэгэхээр гүйцэтгэгч байгууллагаа сонгон шалгаруулах асуудал бол захиалагчийн эрхийн асуудал. Тэгэхээр гүйцэтгэж байгаа компани, захиалагч хоёрын хооронд үүсч байгаа л харьцаа байхгүй юу. Тэрэн дээр л бодитой хүндрэлүүд гарахаар энийг шийдэх асуудлыг шийдэж өгөөч ээ гээд Сангийн яам, Засгийн газарт тавьж байгаа шүү дээ. Тийм учраас ер нь аливаа төсөл, арга хэмжээний гүйцэтгэл бол захиалагч байгууллага дээр нь хариуцлага тооцох ёстой. Өөрөөр хэлбэл яам яаман дээр нь асуудлууд нь шийдэгдэж тооцогдох ёстой. Энэ бол үндсэн зарчим. 

Д.Дэмбэрэл:-Баярлалаа. Арвин гишүүн. Аан за Отгонбаяр. 

Ё.Отгонбаяр:-Гэрээ энэ үнийн зөрүүний асуудал чинь ерөөсөө бүр төсөв батлагдахаас, тэгээд төсвийн тодотгол, аль алин дээр нь 1.8 тэрбум төгрөг гэж манай яамнаас хянасан мөнгөөрөө орж ирээд, батлагдаагүй байж байгаад сая бид нар Сангийн яаманд бол 1.8 тэрбум төгрөгөөр нь хянасан зөрүүгээ хүргүүлээд, тэгээд түрүүн Баярцогт сайдын хэлсэн зарчмаар одоо энэ дээр тусгагдаад ороод ирж байгаа шүү дээ. 

Д.Дэмбэрэл:-За баярлалаа. Арвин гишүүн асуултаа тавья. 

Д.Арвин:-Би Сангийн сайдаас асууя. Энэ Монгол Улсыг хөгжүүлэх сангийн нэмэлт, өөрчлөлт дээр, төсвийн тодотгол дээр оруулж ирж байхдаа дандаа ихэнхи мөнгөний дийлэнх хувь нь дандаа одоо барилга, зам, засвар, тэгээд бүх зүйлд ингэж оруулсан байх юм. Тэгээд энэ үйлдвэрлэл дэмжих асуудлыг ер нь яагаад дандаа ингээд орхигдуулаад байгаа юм бэ? Үйлдвэрлэлд гэхэд л одоо 2 тэрбум төгрөг тавьсан байна. Ингээд яг задаргааг нь хараад ирэхээр Алтанбулаг, чөлөөт бүсүүдийн ажлын байр гэх мэтийн ийм юман дээр тавьчих юм. Тэгээд өнгөрсөн жил ч гэсэн та нар бас нэг энэ эдийн засгийн хямралыг яаж давах вэ гээд бид эцсийн эцэст энэ бол дотооддоо үйлдвэрлэлүүдээ сайн мэдээж өөрсдийнхөө зүйлээр бүтээгдэхүүнээ хийж амьдаръя гээд л бид нилээн сайхан ярьсан. Тэгээд тэр ярьснаас хойш өнөөдрийг хүртэл яг ингэж орж ирж байгаа юм ерөөсөө алга. Ийм учраас энэ хөгжүүлэх сангийнхаа энэ төсвийн тодотгол дээр ядаж нэг 20 хувийг нь ч гэсэн бүр үйлдвэрлэл дээр ингэж тавихгүй яасан юм бэ хөдөө аж ахуйн чиглэлээр гэдэг энэ баланс нь яагаад ингэж байхгүй байгаа юм бэ?

Хоёрдугаарт, бид нар улсын төсвөөр одоо орон нутаг бүрт 1 тэрбум төгрөг гээд ингээд тавьчихсан байгаа. Тэгээд өнөөдөр одоо хэдэн сар байгаа билээ? Тэнд ерөөсөө эхэлсэн ажил байхгүй. Мөнгө нь мэдэгдэхгүй. Одоо бол юу гэхээр бас л банкны зээлээр орчихсон, банкны зээлээр үйлдвэр байгуулна гэж байхгүй шүү дээ. Тэгээд бид нар нэг бодож бодож ярьж ярьж ингээд асуудлыг оруулаад аймгууддаа тавихад буцаад л ингээд Сангийн яам нь мэдчихдэг юм уу, Засгийн газар шийдвэр гаргасан юм уу тэр орон нутагт хийх гэж байгаа үйлдвэрийг бид нар одоо банкаар дамжуулна гэж хэзээ ч байхгүй. Энийг чинь бүр ярьж ярьж байгаад л бид нар улсын төсөвт оруулж ирсэн шүү дээ. Тэгээд аймаг орон нутагт нөгөө ажлын байр нээх 400 сая төгрөг ч байхгүй, 1 тэрбум төгрөг нь одоо банкны зээлээр одоо ч очоогүй байдаг. Тэгээд энэ асуудлууд дээр яагаад ингэж хойрго хандаад байгаа юм бэ? Тэгсэн мөртлөө өнөөдөр Монгол Улсыг хөгжүүлэх гол бодлого нь болохоор ингээд жижиг засвар бүх юмнуудаа оруулаад ирдэг. Тэгээд би одоо энэ бас бодлогыг ойлгохгүй байх юм аа. Тэгээд эсвэл одоо энэ үйлдвэр хөгжүүлж улс орныг бодож. Бусад дэлхийн улс орнууд чинь гаднаас юм авахгүй, дотроосоо ч юм гаргахгүй яг өөрсдөө үйлдвэрлээд ийм том, маш том бодлогыг барьж байхад манайх болохоор дандаа л ингээд л энэ өөрсдөө үйлдвэрлэж, ард түмнээ ажиллуулах юмнаас дандаа хойш татаж, арайхийж оруулаад ирэхээр л банкны зээл болгоод явуулчихдаг дур мэдээд. Тэгээд энэ дээрээ одоо ер нь ямар учиртай юм бэ? Энэ талаар би зөвхөн Сангийн сайдын таны амыг харж байна. Энэ хоёр асуудал дээр хариулж өгөөч. 

С.Баярцогт:-За Арвин гишүүний асуултад хариулъя. Яг төсвийн тодотгол дээр Монгол Улсыг хөгжүүлэх сангийн хуулийг нэгтгээд тараачихсан учраас яг энэ удаа орж байгаа орлогын өөрчлөлт, энэ удаа орж байгаа зарлагын өөрчлөлтийг гишүүд бас ингэж ялгаж харахгүй байх шиг байна. Тийм учраас би ийм нэг хуудас материал ингээд нэмж тараа гээд тэгсэн, одоо гишүүн болгон авсан байх гэж бодож байна. Тийм тэгээд энэ дээр бол нэмж байгаа орлого нь 91.1 тэрбум төгрөг, гарч байгаа зардал нь бол, бишээ. Орж байгаа орлого нь бол 81.6, гарж байгаа зарлага нь 91.1 гээд ингээд орж байгаа юм. Энэ удаагийн оруулж байгаа өөрчлөлт бол ерөөсөө л энэ байгаа. Тэгэхээр энэ удаа оруулж байгаа өөрчлөлтийн 50 хувь нь Хүүхдийн мөнгөн дээр, за дахиад оруулж байгаа мөнгөний 30 орчим хувь нь бол ахмад дайчдын орон сууцны дэмжлэг дээр орж байгаа. Аан тэгээд яг Улаанбаатар хотын хэмжээнд бол зайлшгүй шаардлагатай байгаа хөрөнгийн эх үүсвэр гээд 3 тэрбум төгрөг, за үйлдвэрлэлийг дэмжих дээр 2 тэрбум төгрөг гээд ингээд нөгөө 2 Шадар сайдын багц дээр байгаа арга хэмжээнүүдийг санхүүжүүлэх дээр л бид нар тодорхой хэмжээний эх үүсвэрүүдийг нэмж тавьж байгаа байхгүй юу. 

Танхимаас микрофонгүй ярив. 

С.Баярцогт:-Ерөөсөө энэ удаагийн төсвийн тодотголын өөрчлөлт маань бол юутай холбоотой вэ гэхээр бид нарын 3 сард баталсан төсвийн тодотголын үе дэх алт, зэсийн үнийн зөрүүн дээр одоогийн байдлаар зэсийн үнэ 595 төгрөгөөр нэмэгдээд, алтны үнэ бол 50 төгрөгөөр нэмэгдснээс болж үүссэн орлогоо л яаж хуваарилах вэ гэдэг асуудал тавьсан. Аан одоо бол таны хоёр дахь асуудал буюу тэр шүүмжлэлтэй хандаад байгаа зүйл бол өмнө нь баталчихсан жижиг, дунд үйлдвэрийг санхүүжүүлэх, үйлдвэрлэлийг дэмжих энэ санхүүжилт яагаад удаашраад, хаана очоод, яагаад банкаар дамжаад байна гэдэг асуудлын талаар бол яг хариуцсан яамнаас нь тодруулах ёстой. Жижиг, дунд үйлдвэрийн агентлаг гээд байгуулагдчихсан. Санхүүжилтийнхээ механизмыг бол манайхтай хамтарч хийж байгаа. Аан хэрэгжүүлэх арга зам нь бол Хүнс, хөдөө аж ахуй, хөнгөн үйлдвэрийн яаман дээр хийж хэрэгжүүлж байгаа. Энэ асуудлаар Хүнс, хөдөө аж ахуйн яамны хүмүүс тодруулж хариулах ёстой байх, яг тэр хоёрдугаар асуудлын хувьд. Аан бодлогын хувьд энэ удаа оруулж ирсэн боломж маань ерөөсөө энэ байгаа. Орж байгаа орлого маань өөрөө хязгаарлагдмал. Тийм учраас бид нар 3 төсвийг ерөөсөө хөндөөгүй байхгүй юу. Ганцхан хөндөж болох төсөв маань Монгол Улсыг хөгжүүлэх сангийн төсөв байгаа гэсэн ийм маягаар л асуудлыг шийдвэрлэж оруулж ирж байгаа. Аан мэдээж хэрэг таны тэр ярьж байгаа энэ пропорц ер нь бол цаашдаа төсвийн тодотгол юм уу, төсвөө батлахдаа хэдэн хувийг нь үйлдвэрлэлд тиймээ, хэдэн хувийг нь барилга байгууламжид оруулах вэ гэдэг яг энэ зарчмын санал бол маш зөв зүйтэй санал байгаа юм аа.  Энэ төрлийн хоёр чиглэлийг бид нар хаанаас авах ёстой вэ гэхээр үйлдвэрлэлийн бодлогыг хариуцаж байгаа Тэргүүн шадар сайд, яг үйлдвэрлэлийн бодлогоо хариуцаж байгаа Эрдэс баялаг, эрчим хүчний сайд, Зам, тээвэр, хот байгуулалтын сайд, дээрээс нь Хүнс, хөдөө аж ахуй, хөнгөн үйлдвэрийн сайдын нийт хөрөнгө оруулалтанд оруулж ирж байгаа саналтай нь бол энийг бас уялдуулах ёстой. Энийг бол бид нар 10 оны төсөв ярихад бол онцгойлж ярих ёстой, бүх төсвөө хөндөх учраас. Энэ удаа бол зөвхөн хөгжүүлэх сангийн төсөв гэж нэмэгдэл орж ирсэн орлогоо хуваарилах тухай асуудал л яригдаж байгаа гэдгийг хэлмээр байна. Баярлалаа. 

Д.Дэмбэрэл:-За баярлалаа. За тэр Арвин гишүүний яриад байгаа бол зөв л дөө. Цаашдаа бол тэр ер нь төсөв, төсвийн тодотгол хийхдээ энэ ажлын байр гаргах, үйлдвэрлэлээ дэмжих чиглэлийн юмыг сайн бодъё. За тэр нэмж хариулах. 

Төв аймгийн Эрдэнэсант сумын иргэдийн төлөөлөгчид, иргэд ирж УИХ-ын чуулганы үйл ажиллагаатай Нямаагийн Энхболд гишүүний урилгаар танилцаж байна. За эдгээр ирсэн иргэдэд болон Төв аймгийн Эрдэнэсант сумынханд ажлын амжилт, сайн сайхныг хүсье. /Алга ташив/

За тэр өшөө нэмж хариулах хүн байна уу асуудалд? За дараа дараагийн ярилцлагын явцад Арвин гишүүний асуултанд бас тодруулж хариулт өгөх хэрэгтэй. За одоо Шинэбаяр гишүүн асуултаа тавья. 

Ц.Шинэбаяр:-За баярлалаа. Юуны өмнө Шинжлэх технологийн их сургуулийн номын сангийн барилгын асуудал их олон жил яригдаж байгаад сая энэ төсвийн тодотгол дээр орж ирж байгаад бас, оруулж ирсэн явдалд энэ Сангийн яамныханд талархал илэрхийлье. 

Үүнээс гадна энэ 2007 онд Засгийн газрын хэрэг эрхлэх газрын багцанд байсан Дорнод аймгийн Ахмадын амралт, чөлөөт цагийн төвийг 95.1 сая төгрөгийн төсөвт өртөгтэй барилгын ажил хийгдээд, ашиглалтанд ороод одоо 2 жил болж байна. Гэтэл энэ барилгын одоо дутуу санхүүжилт 66.6 сая төгрөг маш олон одоо өөрсдийн шугамаар одоо шаардаад, хүсэлт тавиад биелээгүй байж байна. Засгийн газарт одоо олон удаа тавьсан, Сангийн яаманд тавьсан, Сангийн яамны холбогдох нөхдүүдэд тавьсан. Ингээд энэ ашиглалтанд орчихоод 2 жил болчихоод байхад энэ мөнгийг ерөөсөө араас нь одоо өчнөөн хөөцөлдөөд байхад энэ төсвийн тодотголдоо оруулаагүй байна шүү дээ. Тэгсэн хирнээ одоо ноднин өнгөрсөн жилийн 2008 оны төсвийн хөрөнгөөр хийсэн ажлын үнийн зөрүү гээд учиргүй олон жагсаалт баталчихсан оруулаад ирж байдаг. Тэгээд энийг яагаад оруулж ирээгүй юм бэ нэгдүгээрт? Энэ дээр хариулт авмаар байна. 

Хоёрдугаарт, ер нь одоо яахав энэ жилийн төсвийн тодотгол, энэ удаагийн төсвийн тодотгол дээр ингээд л, дандаа ингээд Сангийн яамнаас хариулт өгөөд байдаг. Ерөөсөө энэ ирээдүйг бодсон ийм төсвийн бодлого гэж одоо ер нь хаана явж байна? Саяхан бид нар энэ Улсын татварын ерөнхий газар дээр очиж одоо ажиллалаа л даа. Тэгээд тэндээс харж байхад бол одоо бид нарын энэ нөгөө одоо яриад байдаг Айванхоу майнз компани маань болохоор одоо НӨТ-өөр өчнөөн тэрбум төгрөг буцаан олголт авдаг юм байна шүү дээ. Дээр нь одоо энэ нүүрс экспортолж байгаа компаниуд нүүрсээ бид нар гадаадад экспортолж байхаар дахиад дээр нь нэмээд НӨТ-ын буцаан олголт гээд өчнөөн тэрбум төгрөг олгож байдаг. Энэ олгож байгаа мөнгийг болохоор яг нэхсэн өдөр нь өдөрт нь шилжүүлж байгаа. Аан тэгсэн хирнээ замын тендерт шалгарсан компаниудын тендерт шалгарсны дараа энэ компаниудад өгсөн одоо тендер шалгаруулсны дараа санхүүжилтийг нь дахиад Сангийн яам өөрчлөөд 3 жилд хуваагаад ингээд тавьчихсан байж байдаг. Тэгээд энэ одоо ирээдүйд энэ Монгол Улсын төсвийн орлогын талаар энэ НӨТ-ын хуульдаа өөрчлөлт оруулах, ер нь төсвийн бодлогын талаар ямар бодлого цаашдаа барьж байгаа юм бэ? Энэ тал дээр бас нэг хариулт авмаар байна. 

Д.Дэмбэрэл:-За Баярцогт сайд.

С.Баярцогт:-Шинэбаяр гишүүний асуултад хариулъя. Шинэбаяр гишүүний тавьсан нэгдүгээр асуудал бол дутагдаж байгаа санхүүжилтийн асуудлыг яриад байгаа юм аа. Тэр бол үнийн зөрүүтэй холбоогүй асуудал байгаа. 2007 оны асуудал. Аан энэ удаа оруулж ирж байгаа асуудал маань яг 2008 оны төсвийн хүрээнд үнийн зөрүүтэй холбогдсон бүх асуудлуудыг шийдээд үнийн зөрүү гэж маргаан гараад байдаг асуудлуудыг цэгцэлье гэдэг үүднээс бүх ерөнхийлөн захирагч нарт тавьж байгаад, бүх материалыг нь аваад шийдэж байгаа ийм зүйл ээ. Тэгэхээр таны тэр тавиад байгаа асуудал бол захиалагч, гүйцэтгэгч хоёрын зүгээс санхүүжилт нь төсөвлөхдөө дутуу байсан юм уу, энэ асуудлаа хоёр талаасаа тохироод асуудлаа тавих юм бол одоо 10 сард орж ирэх тодотгол дотор улсын төсөв дээр гүйцэтгэл маягаар тавихаас өөр арга байхгүй. Энэ чинь өөрөө төсөвлөгдсөн төсөвт өртөг нь өөрчлөгдсөн санхүүжилт хоёрын зөрүүнөөс гараад байгаа байхгүй юу. 

Төсөвлөгдсөн төсөвт өртөг нь бол одоо таны хэлж байгаа тэр 66 орчим сая дутуу суучихсан байгаа шүү дээ. Тэгэхээр Сангийн яам бол төсөвлөгдсөн төсөвт өртөгөөс нь илүү санхүүжилт хийх эрх байхгүй байхгүй юу. Тэгэхээр одоо дараагийн төсөвт бол бид нар яаж суулгаж ёстой вэ гэхээр, тэр төсөвлөгдсөн төсвийг нь өндөр болгоод, тэгж суулгаж байж зөрүү санхүүжилтийг нь хийх тухай асуудал ярьж байгаа. Аан энд оруулж ирсэн асуудал бол зарчмын өөр асуудал байхгүй юу. Дан үнийн зөрүүтэй асуудал дээр маргаан үүсээд байгаа зүйлээ л нэг мөр шийдэж авъя гэдгээр оруулж ирсэн ийм ойлголт байгаа шүү гэдгийг хэлмээр байна. 

За тэр хоёр дахь асуудлын хувьд түрүүн тэр замтай холбоотой асуудал тэр 50, 50 хувиар юу, 30, 30 хувиар 3 хуваасан гэдэг асуудлаар Зам, тээвэр, хот байгуулалтынхан хариулчихсан байх. Хэрвээ дутуу байвал энэ Алтангэрэл гишүүний тавьсан асуулгатай цуг Барилга, хот байгуулалтын яамныхан Шинэбаяр гишүүн, Алтангэрэл гишүүнтэй бичгээр дэлгэрэнгүй тайлбар өгөөд хариултыг нь өгчихөөч ээ гэж ингэж хүсч байна. Яг тэр тухайн замтай холбоотой асуудал хоёр удаа хөндөгдлөө шүү дээ. 

За гурав дахь асуудлын хувьд төсвийн төлөвлөлттэй холбоотой зүйл дээр бид нар шүүмжлэлтэй хандаж байгаа зүйлүүдийг хүлээж авч байгаа. За нэмэгдсэн өртгийн албан татварын хувьд хоёр ойлголт байгаа. НӨТ тавиад нолиор тавьчихвал буцаан олголт аваад байдаг байхгүй юу. Аан НӨТ-ыг нь тооцохгүй гээд авчихвал буцаан олголт авдаггүй ийм л зарчимтай. Тэгэхээр техникийн хувьд бид нар бас энэ зохицуулалтуудаа бас хийх ёстой. Нилээн олон компани дээр бол НӨТ-ын буцаан олголт нь бол олгохгүй ээ гээд ингээд угаасаа хасчихаж байгаа юм. Зарим компани дээр болохоор НӨТ-ыг нь нолиор тооцно гээд хүн харахад НӨТ авахгүй юм шиг нолиор тооцчихдог, аан гэтэл бусад арга хэмжээн дээрээ НӨТ-аа шингээгээд ноль дотроо эргүүлээд тодорхойг нь буцааж аваад байгаа байхгүй юу. Жишээ нь Бороо гоулд дээр хийсэн тогтвортой байдлын гэрээн дээр бол нолиор орчихсон байгаа. Тийм учраас буцаан олголт аваад байгаа юм. Аан бид нар бол ямар шаардлага тавьсан бэ гэхээр Бороо гоулд жишээ нь маш их хэмжээний татварын хөнгөлөлт эдэлдэг учраас танайх энэ НӨТ-ын буцаан олголтыг олгомооргүй байна. Тийм учраас энэ ноль гэдэг заалтыг өөрчилнө гэсэн байр суурийг Сангийн яам барьж байгаа. Одоо тэд нар дараагийнхаа төсөл дээр бас тогтвортой байдлын, юу хөрөнгө оруулалтын гэрээ хийе гээд байгаа. Энэ нөхцөлд бид нар ямар нөхцөл тавьж байгаа вэ гэхээр эхлээд та нар одоо хэрэгжиж байгаа тогтвортой байдлынхаа гэрээг өөрчил, тэрний дараа бид нар энэ асуудлуудыг чинь ярина, танайх бол Монголын Засгийн газрын зүгээс бол маш их хэмжээний хөнгөлөлт эдэлж байгаа тэр 98 онд хийсэн гэрээгээр бол гэсэн ийм л асуудлыг бол яриад, тавиад байгаа. Тэгэхээр бид нар бас тогтвортой байдлын гэрээнүүдийг хийхдээ хүн харахад ингээд шууд тавихад бол татвар авахгүй юм шиг мөртлөө буцаан олголтоор авдаг энэ механизмуудыг нь бас хааж өгөх хэрэгтэй юм байна лээ. Энэ дээр бол бид нар Шинэбаяр гишүүний саналтай нэг байна. Баярлалаа. 

Д.Дэмбэрэл:-За Шинэбаяр тодотгочихъё. 

Ц.Шинэбаяр:-Тэгэхээр би түрүүн хэлсэн шүү дээ. Энэ 2007 онд ашиглалтанд ороод дутуу санхүүжилтийн тухай л ярьж байгаа шүү дээ. Тэгэхээр энийг яагаад одоо 2 жил болчихоод байхад өчнөөн олон одоо бичиг тоотоор харьцаад, хандаад байхад шийдээгүй ингээд аваад үлдчихэж байгаа юм бэ? Одоо тэгээд 2010 онд, 10 сард гээд ингээд дандаа хойшлуулаад байна. Энэ хувийн компани ажлаа хийчихээд, тэгээд ингээд хохироод байж байхыг одоо яагаад ингээд хүлээн зөвшөөрөөд байгаа юм бэ? 

Д.Дэмбэрэл:-Сангийн сайд.

С.Баярцогт:-Би арай жаахан ойлгомжтой хариулах гээд оролдоод үзье. Төсөвт өртөг гэж одоо ингээд төсөв батлагдахад төсөвт өртөг, санхүүжилт гээд сууж байгаа шүү дээ. Хэрвээ төсөвт өртөг нь өөрөө ажлын гүйцэтгэлээсээ багаар суучихсан бол төсөвт өртөгт нь багтааж санхүүжүүлнэ бид нар. Аан хэрвээ төсөвт өртөгт нь хүргэж санхүүжүүлээгүй байх юм бол энэ асуудлыг харин бид нартай ярих ёстой. 

Танхимаас микрофонгүй ярив. 

С.Баярцогт:-Тийм асуудал байхгүй шүү дээ. Манай дээр бол төсөвт өртөгт нь хүргэж санхүүжүүлээгүй тийм зүйл бол байхгүй. Одоо манай яг Хөрөнгө оруулалтын хэлтсийн дарга сууж байна. Бид нар улсын төсвийн төсөвт өртөг гэдэг заалтанд нь хүргэхгүйгээр санхүүжүүлэх юм бол бид нар өөрсдөө төсвийн хуулиа зөрчиж байгаа шүү дээ. 

Д.Дэмбэрэл:-За тэр. 

С.Баярцогт:-Батгэрэлээ тухайн объектыг нь үзээд төсөвт өртөг, санхүүжилт ямар хүндрэл гараад энэ 66 саяын зөрчил гараад байгаа юм бэ гэдгийг нь тодорхой болгоод яг бичгээр Шинэбаяр гишүүнд хүргүүлчих. Тэгээд энэ асуудлыг нь бид нар яаж шийдэх гэдэг арга замыг нь ч гэсэн хэлчих. 

Д.Дэмбэрэл:-За тэгье. Батгэрэл Шинэбаяр гишүүнд тэр мэдээллийг тодорхой болгож өгье. Замын талаар Бат-Эрдэнэ хариулах юм байгаа юм уу? Тодруулж өгөх юм уу? За тэр гишүүдийн асуугаад байгаа юмыг тодруулаад дараа нь өгчихье. За Тэрбишдагва гишүүн асуултаа тавья.

Д.Тэрбишдагва:-За баярлалаа. Энэ төсвийн тодотгол миний хувьд бол орж ирж байгаа нь сайн боловч туйлын хангалтгүй орж ирж байна. Өнөөдөр ерөөсөө л нөгөө л нэг номхон морь ноолоход амархан гэдэг шиг нөгөө л муу алт, зэс хоёроосоо өөр юм та нарт харагдахгүй байгаа юм уу? Тухайлах юм бол энэ алт, зэс хоёрын үнэ өссөн гэдгээс болоод төсвийн тодотгол хийдэг. Гэтэл төсвийн тодотгол дээр орлого нэмэгдүүлэх өөр ямар эх үүсвэр байдаг талаар судласан юм байна уу? Байвал ямар эх үүсвэр байна? Тухайлах юм бол нэмэгдүүлэх талаас гадна зарлагыг багасгах асуудал их чухал байгаа юм. Өнөөдөр энэ алтны үнийг алтны одоо татвар нэмэгдүүлэхийн тулд бид алтны компаниудыгаа ямар бодлогоор дэмжиж байгаа юм? Өшөө нэмэгдүүлж  бодлогоор, Засгийн газрын бодлогоор юм уу, Монголбанк, арилжааны банкны бодлогуудаар нэмэгдүүлэх боломж байна уу? Ингэснээрээ орлого нэмэгдэх тийм боломж байна уу? нэгдүгээр асуулт. 

Хоёрт нь энэ нүүрс чинь одоо бэлэн ачаад л гараад байна гэх юм. Энэ нүүрсний үнэ харьцангуй тогтвортой байж байхад нүүрсээ одоо нэмэгдүүлэх чиглэлээр, орлогоо нэмэгдүүлэх чиглэлээр бодсон юм байна уу? 

Гуравдугаарт, энэ зарлагын асуудал байгаа юм. УИХ-ын тогтоол гарсан шүү дээ Дэмбэрэл даргаа. УИХ-ын тогтоол гараад энэ бүтцээ багасгаач ээ, бүтцэнд асар их хэмжээний мөнгө төгрөг орчихсон байна, юу зарлагадаж байна, энийгээ хаврын чуулганаар оруулж ирээч гэсэн одоо оруулж ирэхгүйгээр л одоо завсарлах нь л дээ. Энд асар их мөнгө байгаа шүү дээ. Тэгээд ингээд орлого, зарлагаасаа нэмэгдүүлэх талаар ерөөсөө алт, зэснээс өөр бусад юм нь одоо төмөр энэ тэр гээд зөндөө юм байгаа. Ингээд бусад юман дээр бүгдээрээ нүдээ ингээд таглуулчихаад байж болохгүй ээ. Асар их олон боломж байгаа гэдэг дээр та нар энийг яагаад харж чадахгүй байна. За би эндээс 2, 3 зүйл бас нэмж асуумаар байна л даа. 

Үндэсний татварын Ерөнхий газрын конторын барилга барихад 353 сая төгрөг, ажилчдынх нь 60 айлын орон сууц барихад таны төсөв дээр 488 сая төгрөг, 100 хүний багтаамжтай цагдан хорих барилга барихад 301 сая төгрөг гарах нь л дээ. Энэ чинь 301 сая төгрөг. Тэгэхээр одоо 1000 хүнийг хорино. Тэр байтугай Монгол чинь шоронгүй орон болно гээд та нар чинь Өршөөл мөршөөлийн хуулиа гаргаж ирэх гэж байгаад ахиад шорон нэмж барих ийм юм оруулж ирээд байж болж байгаа юм уу? Энийгээ хасаач дээ. Тэгээд энэ хассан зүйлүүдээсээ тухайлах юм бол Сонгино хайрхан дүүрэгт гэхэд бид өнгөрсөн 4 жил маш олон удаа ярьсан. Сонгино хайрхан дүүрэгт 2342 өрх гэрэлгүй байж байна, Улаанбаатар хотын Сонгино хайрхан дүүрэгт. Улсын нийслэлийнхээ дүүрэгт 2342 айл цахилгаангүй байж байна, 5771 өрх гэрэл нь хүрэлцээгүйгээр хөргөгчөө ажиллуулж чадахгүй байна, телевиз үзэж чадахгүй байна. Тэгээд ийм зүйлүүдэд одоо мөнгө төгрөгөө зарцуулахгүй шоронгийн байр барина гэж ингэж орж ирж байгаа зүйлээ эргэж харахгүй юм уу? 

Дээрээс нь Сонгино Хайрхан дүүрэгт сургууль цэцэрлэгийн байр тун хангалтгүй байгаа. 4, 5, 23, 24, 25 дугаар хороо өнөөдөр хүүхдүүд сургуульдаа явж чадахгүй байна. Ачаалал нь ихэсч байна. 3 ээлжээр явж байна. Энэ чинь өнөөдөр эрүүл мэнд, сургууль соёлынхоо чиглэлээр эндээ жаахан мөнгө төгрөг гаргах талаар бодож байгаа юм байгаа юм уу? Тийм учраас би дахиад хэлэхэд зарлагаа хасах боломж та нарт их байгаа, орлогоо нэмэгдүүлэх боломж их байгаа, зөвхөн алт, зэснээс өөр юм харж чадаж байна уу, чадахгүй байна уу Засгийн газар. Энэ дээрээ анхаарч үзэхгүй бол энэ төсвийн тодотголыг дэмжих боломж байхгүй. Ахиж оруулж ирэх ёстой. Ингэж бодож байгаа шүү. 

Д.Дэмбэрэл:-Сангийн сайд.

С.Баярцогт:- Тэрбишдагва гишүүний асуултад хариулъя. Орлого, зарлагын талаар анхаарах ёстой гэдэг дээр санал нэгтэй байгаа. 3 сарын 13-ны 27-р тогтоолоор 5 чиглэлийн үүргийг Засгийн газарт өгсөн байгаа. Тэрний нэг заалт нь ерөөсөө төрийн байгууллагын бүтэц, зохион байгуулалтынхаа асуудлыг эргэж хар, энэнтэй холбогдолтой зүйлийг оруулж ир гэсэн ийм асуудал байгаа. 

2 дахь асуудал нь нийгмийн халамжийн тогтолцоог илүү зорилтот хүмүүст нь чиглэсэн, нийт хүндээ хамаарсан биш ийм маягаар тодотгол хийж оруулж ир гэдэг ийм саналыг тавьсан. Энэ хоёр маш том түлхүүр хоёр санал. Зардал хэмнэх талдаа. Бид ярилцаад энэ дээр ажиллаж байгаа. Яг төсвийн жилийн дундуур ийм өөрчлөлтүүдийг хийх нь өөрөө хүндрэл авчирч магадгүй. Маш олон хуулинд өөрчлөлт орох юм байна. Тийм учраас хуультай холбогдолтой асуудлуудыг нь хавар, зундаа бэлтгээд, намрын чуулганд оруулж ирээд 2010 оны төсвийг 12 сарын 1-нд батлахад наад талд нь энэ хуулиуд нь батлагдаад, яг төсвөө 12 сарын 1-нд батлахад төсвийн жилээсээ буюу 2010 оны 1 сарын 1-нээс эхлээд хэрэгжихэд нийгмийн халамжийн бодлогын хувьд ч тэр, төрийн байгууллагын бүтэц, зохион байгуулалтын хувьд ч тэр тодорхой хэмжээний хэмнэлтүүд гарах энэ боломж нь нэмэгдэнэ гэсэн ийм байр сууриар Засгийн газар ажиллаж байгаа гэдгийг хэлмээр байна. /11.20-12.20 Б.Нарантуяа/          

2 дахь асуудлын хувьд орлого талдаа шинээр бий болгох орлогуудын хувьд бид нар нүүрсэн дээр маш их найдлага тавьж байгаа. Тийм учраас нүүрсний экспортыг дэмжсэн дэд бүтцийн асуудлууд, дээрээс нь яг хил гааль, мэргэжлийн хяналт, хилийн ариун цэвэртэй холбоотой асуудлуудыг нэгтгэсэн зохион байгуулалтанд орох, одоо манайд бол буулгаад байгаа. Хилийнхээ наана буулгаад, дахиж ачилт хийж гаргаад байгаа. Тийм учраас тэрнийг нэгдсэн конвероор гаргадаг юмуу эсвэл бүтнээр нь машинаа скайнерддаг ийм скайнер тавих тухай асуудлуудыг шийдэх юм бол нөгөө ил дээр түгжирч байгаа удаашрал нь байхгүй болчих юм бол экспортын хэмжээ маш их хэмжээгээр нэмэгдэх ийм хандлагатай байгаа юм.

2 дахь арга зам нь одоо бүгдийг нь машинаар тээвэрлэж байгаа, илүү тийшээ чиглэсэн төмөр замууд ингээд баригдаад эхлэх юм бол, эсвэл Замын- Үүдийн төмөр зам дээр нарийн төмөр зам наад талаар нь хослуулаад барих юм бол экспортын хэмжээ нэмэгдэх ийм нөхцөл байдал байгаа, судалгаанууд хийгдчихсэн. Энэ дээр хувийн хэвшлийн аж ахуйнууд өөрсдийнхөө хөрөнгөөр хийе гэсэн саналууд тавиад байгаа юм. Энийг нь Засгийн газрын зүгээс дэмжиж байгаа гэдгийг хэлмээр байгаа юм. Орлого зарлагын хувьд энэ удаа оруулж ирж байгаа төсвийн тодотгол ер нь маш их хэмжээгээр яригдсан. Ер нь төсвийн тодотгол хийхгүй байвал яасан юм бэ? ийм боломж байгаа юм биш үү. Энэ удаагийн төсвийн тодотгол хийх үндсэн шаардлага юунаас үүдэлтэй вэ гэхээр ерөөсөө гэр бүлд олгогдох, хүүхэд гэр бүлийг дэмжих энэ санхүүжилт маань төсвийн тодотгол хийхгүй бол зогсох гээд байсан. Яагаад гэвэл хүүхдэд өгдөг мөнгөний хэмжээ 16 тэрбумаар үлдэгдэлтэй гарч байгаа учраас санхүүжилтэнд шаардлагатай, цаана нь үлдчихсэн байгаа 32 тэрбумын асуудал заавал ч үгүй босч ирж байсан. 

Гэтэл нийт дүнгээрээ бид нар алт, зэсийн үнийг багаар тооцчихсон байсан. Хөрөнгө оруулалтын бүх банкнууд, Олон улсын валютын сан бүгд таамаглалаа дээшлүүлээд 4000-аас дээшээ болгочихсон байгаа энэ үед бид нар зохицуулалт хийгээд нэг талаасаа хүүхэд гэр бүлд хүрэх гэж байгаа мөнгөний асуудал, нөгөө талаасаа манайхтай Олон улсын валютын сан хөтөлбөр хэрэгжүүлж байхад нийгмийн халамжийн бодлогон дээрээ ухралт хийсэн байдал байлгаж болохгүй гэдэг хүсэлтийг тэр төслийг хамтарч хэрэгжүүлж байгаа байгууллагуудын зүгээс маш их тавьсан. Энэ бол үндсэн өөрчлөлт, төсвөө оруулж ирэх. 

Тийм ч учраас энэ удаагийн төсвийн тодотгол бол бусад урд нь хийгдэж байсан төсвийн тодотголоос огт ялгаатай. Улсын төсөв дээр орж ирээгүй, орон нутгийн төсөв дээр орж ирээгүй, нийгмийн даатгалын сан дээр орж ирээгүй, зөвхөн ганцхан хөгжүүлэх сан дээр орж ирсэн байгаа. 

Тэрбишдагва гишүүний хэлээд байгаа тэр… та бол хөгжүүлэх сан дээр байгаа бүх жагсаалтыг хараад яриад байна. Би сая гишүүдэд бүгдэд нь 1 хуудас материал тараасан байгаа. Тэр бол орлого талдаа 81 чинь байгаа, зарлага талдаа 91 чинь байгаа. Тэгэх юм бол ерөөсөө орлого хоёр эх үүсвэрээс үндсэндээ 3 эх үүсвэрээс, зэсээс, алтнаас, алтны нэмэгдлээс, хүүгийн орлогоос ингээд 4-хөн орлогын эх үүсвэртэй. Зардал талдаа болохоор 6 зардлын эх үүсвэртэй байхгүй юу. Тэгэхээр энэ удаагийн төсвийн тодотгол маш жижигхэн, хамгийн ойлгомжтой ийм л зүйл байгаа гэж ингэж ойлгож байгаа.

Тийм учраас Тэрбишдагва гишүүн саналаа татах байхаа, буцааж ав гэсэн байдлаар. Бид нар 10 сард нөхцөл байдлыг бүгдийг нь үнэлээд бүхэл улсын төсөв, орон нутгийн төсвөө бүхэлд нь оруулж ирнэ гэсэн ийм байр суурьтай байгаа гэдгийг хэлмээр байна. Яг тухайн дүүрэг, аймагтай холбоотой олон саналууд ирж байгаа. Би түрүүнд хэлсэн. Нийт төсвийн ерөнхийлөн захирагч нарын зүгээс 62 тэрбум төгрөгний зардал санхүүжилтээ нэмэгдүүлэх санал ирчихсэн байгаа. Энэ болгоныг хийж шийдвэрлэх бололцоо байхгүй байгаа гэдгийг хэлж байна.

Одоо байгаа төсвийн алдагдал, нэгдсэн төсвийн урсгал болон нийт алдагдлыг бид нар 2 эх үүсвэрээс санхүүжүүлнэ гээд эндээс шийдвэрлээд оруулчихсан байгаа. Яг одооны байгаа хэмжээнд зардал алдагдал энэ хэмжээнд байх юм бол бид нар санхүүжүүлэх бүрэн бололцоотой байгаа. Тийм учраас улсын төсөв, орон нутгийн төсвөө хөндөж ийшээ оруулж ирээгүй гэдгээ хэлмээр байна.

Д.Дэмбэрэл:-Зарим зүйлүүд дээр нь хариулах нь зүйтэй л дээ. Энэ удаагийнх бол ойлгож байгаа. Хөгжүүлэх сангийн төсвийн тухай хуульдаа л өөрчлөлт оруулах тухай тодотгол орж ирж байгаа. Гэхдээ гишүүний асуусан Сонгинохайрхан дүүргийн, ер нь яваандаа яах юм, цахилгаан эрчим хүчгүй Улаанбаатар хотын олон иргэд айлууд байж байгаа, тэрнийг хариулмаар байна. 

Долгор сайд хариулах юмуу, УИХ-д тогтоол гаргаж өгсөн, хаврын чуулганд бүтцийн асуудлыг оруулж ир гэсэн. Тэр юун дээр явж байна, энийг бас хариулах нь зүйтэй л дээ. Явц юу болж байна? Долгор сайд хариулъя, бүтэц.

Дараа нь Сангийн сайд эрчим хүчний нийслэлийн эрчим хүчний асуудлаар хариулъя.

Б.Долгор:-Бүтэцтэй холбоотой асуудал болоод мөн нийгмийн халамжийн бодлогын чиглэлээрх УИХ-аас өгсөн үүргийн дагуу 2 шадар сайдаар ахлуулсан ажлын хэсэг ажиллаж байгаа. Яамдуудаасаа санал,онолыг нь аваад ингээд явж байгаа л даа. Одоо шууд оруулахад шууд бүтцийн өөрчлөлтүүдийг  хийхэд төдийлөн бас бэлэн биш гэдэг юмуу даа, ер нь асуудал нь арай бүрэн бэлтгэгдэж амжаагүй байгаа. Энэ асуудал маань түрүүнд Баярцогт сайдын хариулснаар ерөнхийдөө бид 10 сарын төсвийн тодотгол дээр нэлээн тийм дэлгэрэнгүй юмнуудаа нарийн тооцож оруулж ирье гэсэн байдалтайгаар ажил явж байгаа л даа.

Д.Дэмбэрэл:-Хотын эрчим хүчийг хэн хариулах вэ? Сонгинохайрхан үнэхээр хүнд юм байна лээ.

С.Баярцогт:-Эрдэс баялаг, эрчим хүчний яамнаас хариулах байх. Ер нь Улаанбаатар хотын цахилгаан, замын асуудлыг дандаа хоёр эх үүсвэрээс шийддэг. Орон нутгийн төсөв гээд Улаанбаатар хотын төсөв дээр тодорхой хэсэг нь суугаад, зайлшгүй улсын төсвөөс дэмжлэг авах ёстой хэсэг нь улсын төсөвтөө сууж санхүүжиж байгаа. Тэгэхээр Эрдэс баялаг, эрчим хүчний яамны хүмүүс энэ дээр дэлгэрэнгүй хариулах байх. Төрийн нарийн бичгийн дарга нь байж байна.

Д.Дэмбэрэл:-Төрийн нарийн бичгийн дарга
Д.Хүрэлбаатар:-Улаанбаатар хотын өнөөдрийн эрчим хүчний хэрэглээ өдрөөс өсөөд байгаа. Та бүхэн мэдэж байгаа. Дээрээс нь хуучин шугам сүлжээ, эрчим хүчний юунаад чанарын хувьд муудчихсан байгаа. Энэнтэй холбогдуулаад нэлээд ажлууд манай яамнаас хийгдэж байгаа. Дэлхийн банкны шугамаар 20 гаруй сая долларын төсөл хэрэгжээд явж байна. Энэ дээр 100 дэд станцыг засвар үйлчилгээ хийх ёстой, шинэчлэх. Энэнээс өнөөдрийн байдлаар 43 нь хийгдчихсэн. Энэ жил 17 нь хийгдэнэ. Дээр нь нэмээд 40 дэд станцын засвар хийх ёстой. Дэлхийн банкнаас энэний материал тоног төхөөрөмжийг Дэлхийн банкны төслөөр татчихсан байж байгаа. Харин энийг гүйцэтгэгч санхүүжилттэй холбоотой 500 гаруй сая төгрөг байгаа. Энийг бид нар төсвийн тодотголд саналаа өгчихсөн хүлээж байна.

Үүнээс гадна бид нар бас Хятадын Засгийн газраас өгөх гэж байгаа зээлийн хүрээнд бид нар бас санал тавьчихсан байгаа. Улаанбаатар хотын шугам сүлжээг сайжруулъя гээд. Сонгинохайрханы цахилгааны асуудал хүнд байгааг бид нар ойлгож байгаа. Энэ дээр бид нар мөнгөний эх үүсвэрийн асуудлыг шийдвэл энийг хэрэгжүүлье гэсэн чиглэл барьж ажиллаж байгаа.

Д.Дэмбэрэл:-Тэрбишдагва тодотгоё

Д.Тэрбишдагва:-Баярцогт гишүүн ээ, би тодорхой юм асуусан шүү дээ. Конторын барилга гээд 350-ын 3 сая, ажилчдын 60 айлын орон сууц гээд 408 сая, шоронгийн барилгад 300 сая гээд ингээд энийгээ хасчихаад, ядаж хэдэн айлыг гэрэл цахилгаантай болж буян үйлдэхгүй юмуу. Шоронгийн барилгаар өнөөдөр хэрэггүй гээд яриад байхад энэ нь ямар утга учиртай байдаг юм бэ? 

Бүтцийн өөрчлөлт, энэ УИХ өгсөн үүргээ даалгавраа биелүүлмээр байна. Хаврын чуулганаар бүтцийн өөрчлөлтийг заавал ч үгүй ярих ёстой, тогтоол байгаа шүү дээ. Ингээд хойшлуулаад байдаг. Бүтцийн өөрчлөлтөөр нэлээн их мөнгө гарна шүү дээ. Тэр гарч байгаа мөнгийг нь ард түмэндээ зориулъя гэж би ийм л юм яриад байна шүү дээ. Энийг л тодорхой болгооч.

Дээрээс нь тийм ч юм хийчихнэ, нүүрснийх ч гээд ярьж байгаа гээд та нар орлогоо нэмэгдүүлэх, зарлагаа багасгах талаар их тодорхой санал хэлээгүй болохоор зөвхөн алт, зэсний үнэ нь өсөнгүүт улс хямарчихдаг, буурчихангуут нь бас улс хямарчихдаг…/асуулт асуух минут дуусч микрофон хаагдав/

Д.Дэмбэрэл:-Нямдорж сайд хариулъя, барилгын талаар

Ц.Нямдорж:-Түрүүчийн Их Хурал, Засгийн газрын шийдвэрээр урьдчилан хорих төвийн байр шинээр баригдаж байгаа юм, энэ жил ашиглалтанд өгөх ёстой. Тэрний үнийн зөрүүний асуудал байгаа юм. Энэ чинь зүгээр нэг хэрэг хийсэн хүмүүс тэнд байхын тухай асуудал биш, энд янз бүрийн өвчин эмгэг үүсч, тэр нь эргээд суллагдсаных нь дараа нийгэмдээ муугаар нөлөөлдөг л эд л дээ. Энэ энэ талыг нь харж л ийм ажил хийгдэж байгаа. Удаашрах тусам барилгын нь өртөг нэмэгддэг, хурдан бариад дуусчихвал харьцангуй хямд өртөгтэй гардаг учраас хурдан барих чиглэлийг нь барьж байгаа юм. 

Ер нь 2006 онд УИХ-ын 14-р тогтоол гэж гарч, энэ тогтоолын дагуу хууль хяналтын байгууллагууд олон жил хуримтлагдсан асуудлыг шийдвэрлэх нэг удаагийн бодлого гарсан. Тэр бодлогын хүрээнд энэ шийдвэр биелүүлэх байгууллагуудад ялтны байр шинээр барих ажил нэлээн эрчимтэй хийгдсэн. Одоогийн байдлаар 3500 орчим ялтныг байршуулах шинэ байрыг хүлээгээд авчихсан. Ашиглалтанд орж байна.

Ийм байдлаар бас энэ хүрээнд нийгэмд муугаар нөлөөлдөг өвчин эмгэг, элдэв юм гарахаас сэргийлэх арга хэмжээнүүдийг авч байгаа, стандартын байрнуудыг барьж байгаа. Энэ жил дуусгах шаардлагатай. Ер нь хууль хяналтын байгууллагуудад энэ жил төлөвлөгдөж орж ирсэн юмыг  хангалттай  хассан шүү дээ. Хилийн цэрэг дээр энэ жил ерөөсөө юу ч байхгүй, цагдаагийн байгууллагууд 10 конторын асуудал байсан, тэрнийг хасаад хаясан. Хасч болох бүх л юм хассан. Ганц барилгын л асуудал байгаа.

С.Баярцогт:-Тэрбишдагва гишүүний асуултанд тодруулахад сая конторуудын байшин гээд яриад байгаа, энэ зүйлүүд дандаа үнийн зөрүүтэй холбоотой юмнууд байгаа. Тэрнийг маш олон жил яригдсан маргаанууд байгаа, байшингууд  нь дуусахгүй байгаа гэж байгаа учраас. Дээрээс нь түрүүнд Буд гишүүн хэлсэн. Энэний цаана болгон үндэсний компаниуд байгаа. Үндэсний компаниудынхаа чадавхийг хүртэл сулруулаад бид нар гинжин цикл үүсгээд байна. Тийм учраас аль нэг газраа хагалж, шийдэх ёстой гэдэг үүднээс үнийн зөрүүтэй холбоотой асуудал гэдэг зүйл дахиж гарч ирэхгүй гэж байгаа. Яагаад гэвэл 2008 онд үнэхээр асар их үнийн зөрүү гарсан учраас л бид нар 114 объектыг жагсаалтаар нь оруулж ирж байгаа шүү дээ. Энэ бол бүх төсвийн ерөнхийлөн захирагч нар ярьсан. Тийм л асуудал байгаа. Тэрнээс онцгойлж аль нэгийг нь гаргаж ирсэн зүйл байхгүй. Одоо энэ ингээд шийдэгдчих юм бол цаашдаа үнийн зөрүү гэдэг асуудал яригдахгүй.

Энэ бол төсвийн ерөнхийлөн захирагч буюу захиалагч байгууллага дээр нь гүйцэтгэгчийгээ хоёр талаасаа тохироод зурчихсан яг ийм хэмжээний үнийн зөрүү гарлаа шүү гэсэн бүх объектуудын хувьд байхгүй юу. Тийм учраас энэ асуудлыг бүхэлд нь шийдэж байгаа. Маш их өргөн хүрээ хамарчихсан байсан учраас. Ер нь цаашдаа тодорхой объектон дээр гарах байх. Тэр болгоныг нь бид нар бодитой, давагдашгүй хүчин зүйлүүдийг судалж гаргаж ирнэ. Ийм зүйл байгаа.

Хоёрдахь асуудлыг түрүүнд Долгор гишүүн хариуллаа. Би хэлсэн. Ер нь төсвийн жилийн дундуур, маш том хэмжээний төрийн байгууллагын бүтцийг өөрчлөх нь өөрөө маш их үр дагавартай юм байна. Яг эхний өөрчлөлтийн дараа орлого нэмэгддэггүй юм байна, харин зарлага маш их хэмжээгээр нэмэгддэг. Яагаад гэвэл шилжилт зохион байгуулалт, хүн ажлаас халагддаг, гэнэтийн. Тийм учраас эхний жилдээ бараг зарлага нь илүү байгаад байгаа юм. Тийм учраас бид нар тухайн жилийн төсвийн жилтэйгээ уялдуулж энийгээ хийе гэдгийг л барьж байгаа. 

Хоёр шадар сайдаар ахлуулсан ажлын хэсэг ажиллаж байгаа. Хамгийн гол нь энийгээ бэлтгээд холбогдох хуулиудыг нь эхэлж батлаад төсвийн жилдээ батлагдсан хуультайгаа уялдуулж мөнгөн дүнгийн зохицуулалт хийх зайлшгүй шаардлага бий болоод байгаа юм. Тэгэхгүй төсвийн тодотголтойгоо цуг тэр хуулиудаа зэрэг оруулж ирнэ гэх юм бол төсвийн тодотголоо хийхдээ хуулиуд нь батлагдахгүй байх юм бол маш их хэмжээний зөрүүнүүд гараад байгаа юм. Тийм учраас хуулиудаа эхэлж үе шаттайгаар батлаад тэгээд төсвийн тодотгол дээрээ суулгах нь илүү үр дүнтэй болох юм байна гэж ингэж үзээд байгаа л даа. Ер нь манай УИХ-ын гишүүд бүгд мэдэж байгаа. 

2008 оны төсвийн тодотгол, багасгасан тодотгол, 2009 оных өргөн барьснаасаа багасгасан, 2009 оны 3 сард хийсэн төсвийн тодотгол багасгасан тодотгол. Одоо бид нар 4 удаа дагаж багасгасан тодотгол хийж байгаад анх удаагаа тодорхой хэмжээгээр 90 тэрбумаар нэмэгдүүлж хийж байгаа. Тэгэхээр хямралын л асуудал.

Нэг ч газар прогноз хийж чадахгүй, бүгд прогнозоо өөрчилж байна шүү дээ. Бид нар хавсралт танилцуулга дотор өгчихсөн байгаа шүү дээ. Олон улсын валютын сан дөнгөж энэ 5 сарын 24-нд өөрийнхөө прогнозыг өөрчилж байна шүү дээ. 

Д.Дэмбэрэл:-УИХ-ын гаргасан шийдвэрийг хамаагүй боломжгүй гээд тайлбарлаад байж болохгүй. Чанартай сайн боловсруулаад оруулж ирэх хэрэгтэй. Нямдорж сайд нэмээд, Оюунхорол гишүүн асуулт тавья.

Ц.Нямдорж:-Үнийн зөрүүний асуудал сүүлийн олон арван жил явагдаж байгаа асуудал л даа. Ер нь болдогсон бол Их Хурал энэ асуудал дээр онцгойлон авч үзэж нэг шийдвэр гаргамаар байгаа юм. Ингэж хойноос нь хөөж, шүүхээр шийдвэр гаргуулж, төсөвт тодотгол хийх гэх мэтийн арга ядсан аргаар биш, үнийн хайчийн зөрүү гарсан тохиолдолд шууд автоматаар асуудал зохицуулагдаж байдаг тийм хуулийн гаргалгаа хийх хэрэгтэй байх. Жишээ нь, уут цемент 2000 төгрөг байхад нэг тендер зарлаад шалгаруулчихдаг. Тэрний барилгаа барьж байх явцад нь 4000 төгрөг болоод 2 дахин өсчихдөг. Үнийн зөрүүг нь өгдөггүй. Үүнээсээ шалтгаалаад үндэсний хэдэн компаниуд дампуурах ийм л процесс явагдаад байгаа шүү дээ. Барилгын салбарт ч ялгаагүй, замын салбарт ч ялгаагүй.

Энэ асуудлыг зохицуулах талаар олон жил яриад ерөөсөө болж өгөхгүй байгаа юм. Гацаадаг  гол газар нь Сангийн яам байсан, энэ удаад Баярцогт сайд ийм санал оруулж ирж байгаад Засгийн газар, Их Хуралд би талархалтай хандаж байгаа. Гэхдээ энэ асуудал нэг удаагийн шийдэл. Энэ байнгын механизм Их Хурлын гишүүд хийж өгч ийм зохицуулалт хийж, цаашдаа энэ үндэсний компаниудыг босгомоор байгаа байхгүй юу. Монголын төр жишээ нь хувийн ч байна уу, хувьсгалын ч байна уу, эрчим хүчний шугамыг одоогийн түвшинд хийчихдэг нэг сайн компани, зам барилгын ажлыг сайн  хийдэг хэд хэдэн сайн компанитай болох хэрэгтэй шүү дээ. Алийн болгон гадныхан орж ирж монголын ажлыг хийх юм бэ?  Энийг босгож чадахгүй байгаа үндсэн шалтгаан нь үнийн хайчийн зөрүүг өгдөггүй асуудалд л байгаад байгаа юм л даа. Энэ удаад энэ асуудал ингэж шийдчихээд, дараа нь Баярцогт сайд ер нь Засгийн газрын түвшинд судлаад Их Хурал дээр санал оруулж ирээд ийм зохицуулалт хийнэ гэдгээ маш тодорхой хиймээр байгаа юм.

Харамсалтай нь манайд энэ үндэсний компаниудыг гараад ирэхээр нь олигархи энэ тэр гэж ад үздэг нэг ийм өвчин улс төрд моод боллоо шүү дээ. Эд нарыг ад үзэх биш бодлогоор босгож ирж, дэлхийн тавцан дээр гаргадаггүй юмаа гэхэд ядаж Эрээн, Наушк хоёр дээр гаргамаар байгаа байхгүй юу. Ийм ийм юм бодож Их хурал ажилламаар байгаа юм. Үнэхээр энэ компаниуд жаахан ажилтай, хэдэн мөнгө төгрөг олохын тулд зохиомлоор бага үнэ тавьж орж ирээд тендерт шалгардаг. Дараа нь нөгөө өөрийнхөө зохиосон бага үнэнд дарагдаж унадаг ийм л процесс явагдаж байгаа шүү дээ. Энэ Тендерийн хуулийнхаа учир начирыг олоочээ гэж Сангийн яамныханд олон жил хэлээд болохгүй. Энэ хууль бол яг нарийндаа чанаргүй бүтээгдэхүүн үйлдвэрлэх урамшууллын хууль шүү дээ. Өнөөдөр жишээ нь замын чанаргүйг гайхаад сууж байна. Монголд барьж байгаа зам чанартай байх ямар ч үндэс байхгүй. 

Хоёр урсгалтай 1 км замыг бараг сая доллараар барьдаг ертөнцийн жишиг байж байхад манайхан 200 мянгаар барьж байгаа байхгүй юу. Доллараар би ярьж байна шүү. 5 дахин чанар муутай зам хий гэсэн ерөнхий санаа цаад талд нь байгаа биз. Ийм л юм хийж байгаа шүү дээ. Тэгэхээр цаашдаа засгаас мөнгө гаргаж байгаа тохиолдолд бага ч гэсэн чанартай юм хийдэг механизмыг нь дахиад бодох хэрэгтэй байхгүй юу. Ийм ийм зүйлүүдийг л бид нар бодох цаг болсон доо.

Д.Дэмбэрэл:-Үнийн өсөлтөөс болоод хөдөлмөрчдийн тухайд жишээлбэл, цалин тэтгэвэр тэдэн хувиар өсөх юм, хуучин тийм коэффициент байж байсан шүү дээ. 1 хувиар үнийн өсөлт явж байхад 0.5 хувиар цалин тэтгэвэр өсч байх ёстой гэдэг шиг. Ийм мэтээр үнийн өсөлтийн асуудлыг барилгын байгууллагууд дээр үнийн өсөлт ийм хэмжээнд явагдаж байх үед нөхөр олговор нь тийм хувийн коэффициенттэй байна гээд. Энийг УИХ санаачилж чадахгүй л дээ, энэ бол Засгийн газар өөрөө энэ юмнуудыг бидэнд оруулж ирмээр байна. Та нар кабинет дотроо сайн яриач. Энэ бол ийм байгаа юм. Энэ бол хүмүүсийн мөнгөн орлого дээр ч байгаа зүйл шүү дээ. 

Оюунхорол гишүүн асуултаа тавья.

Д.Оюунхорол:-2, 3 асуулт асууя. Эдийн засгийн хямрал гээд дэлхий нийтээрээ яриад, ер нь бас буурахгүй байна гээд яриад байгаа. Манайд өнөөдөр татварын орлого өнөөдрийн байдлаар бодитойгоор хэдий хэмжээгээр буурсан юм бэ гэдэг нэг тоог асууя гэж бодож байна.

Хоёрдугаарт, Завхан аймгийн, Говь-Алтай аймгийн эрчим хүчний сүлжээний асуудлаар. Ерөнхийдөө харанхуй байгаа энэ хоёр аймгийн асуудлаар онцгой анхаараачээ гээд УИХ-ын 5 гишүүний гарын үсэгтэй бичиг Засгийн газарт өгсөн. Одоо болтол нэгдүгээрт хариу алга байна. Хоёрдугаарт, Могойн голын нүүрсний уурхай дээр барих жижиг оврын станцын асуудал юу болсон бэ? Тэлмэн-Могойн  голын хооронд барих 95 км шугамын асуудлын санхүүжилт 5 тэрбум төгрөгний асуудлыг Засгийн газар  шийдвэрлээчээ гэдэг санал тавьсан. Энэ асуудал юу болсон бэ? Энэ асуудал чинь цаанаа өөрөөр хэлбэл харанхуй байгаа тэр аймгийн ард иргэдийн нийтлэг эрх ашиг. Тийм учраас өнөөдөр төсвийн хөрөнгийг хуваарилахдаа ямар зүйлд оновчтой тавих вэ гэдэг дээр бас харах тийм юмнууд байна гэж энэ асуудлыг асуумаар байна.

Гуравдугаарт, өнөөдөр төрөх асуудал Монгол Улсад нэлээн хүндрэлтэй болж байна. Тэр тусмаа өнөөдөр Улаанбаатар хотын төрөх эмнэлгүүдийн ачаалал нь хэд дахин ихэслээ. Төрөх эмнэлэг барих асуудлыг шийдвэрлээчээ гээд олон дахин тавиад санхүүжилт байхгүй байна гээд энэ асуудал хойшоо яваад байна. Өнөөдөр эх үрсийн эндэгдэл нэмэгдэх хандлага руугаа явах нь ээ. Тийм учраас энэ төрөх эмнэлгээ барих асуудлыг ямар ч эдийн засгийн хямралтай холбож авч үзэхгүйгээр шийдвэрлэж өгөөчээ гэдэг асуудлыг бас оруулмаар байна. Ламбаа сайд мөнгө байхгүй байна, олон улсын байгууллагуудаас гуйж байна гээд ийм асуулт хариулаад байгаа юм. Тийм учраас энийг бас нэг жаахан хүн ам зүйн бодлогоо өсгөх чиглэлээр тодорхой байдлаар анхаараачээ гэсэн нэг ийм санал байна.

Гуравдугаарт, ер нь боловсрол, эрүүл мэнд, бусад төсвийн байгууллагын  хөрөнгөөр баригдаж байгаа барилга, засварын ажлуудын чанар чансаа үнэхээр хангалтгүй байна. Би Нямдорж сайдын саяны хэлж байгаа эхнээсээ жаахан төсөв хөрөнгө мөнгө нь танагдаад ингээд баригдаад бас асуудал байна гэдэг дээр санал нэг байна. Үнийн зөрүүнээс бас үүсч байгаа зарчмын зөрүүтэй үүсч байгаа саналыг бас ойлгож байна. Цаана нь нэмээд төсвийн хуулийг зөрчдөг, тендер нь ирээд төсвийн хөрөнгө мөнгийг идэж уудаг бий болчихсон байгаа сүлжээгээ таслаачээ. Өнөөдөр чанаргүй барилгыг хүлээж авдаг улсын комисс байж байна. Үнэлгээг тогтоодог, акт тогтоодог тэр комисс чинь байж байна, ингээд хоорондоо бий болчихсон байгаа аалзны тор шиг сүлжээгээ таслахгүй болохоор бид өнөөдөр энд яриад олон тэрбум төгрөгөөр тавьж байгаа төсвийн хөрөнгө мөнгө чинь салаагаар урсаад алга болоод байна шүү дээ. Бид өнөөдөр төсвийн хууль зөрчсөн байгаа тэр дунд шатны албан тушаалтнуудтайгаа ямар хариуцлага, хэн тооцдог юм? хэн ч тооцохгүй байна. 

Тийм учраас энэ асуудлуудыг аудитын газар ч гэсэн хяналт, шинжилгээ, үнэлгээгээ их зөв хийгээч. Нөгөө талаас төсвийн хөрөнгө мөнгийг үрэлгэн зараад байгаа төрийн байгууллагын ажилтнуудтайгаа хариуцлага тооцооч. Монгол Улсад хариуцлагагүйн зуд бий болж нүүрлэсний гол үндэс бол энд л байгаа. Тийм учраас өнөөдөр энэ төсвийн хөрөнгө мөнгөөр нийтийн эрх ашгийн төлөө бий болгож хийх ёстой ажлууд болохгүй байна гэдгийн загвар энд байна. Тийм учраас Баярцогт сайдаа тендерийн тухай хуулиа, энэ асуудлаар зөрчилтэй төсвийн хууль гэдэг юмаа зөрчиж байгаа хүнтэйгээ хэн ямар хариуцлага тооцдог байх ёстой юм бэ гэдэг юмаа тодорхой болгомоор байна гэсэн ийм бас нэг санал байна.

Өнөөдөр манай боловсролын салбар дээр олон өргөдөл ирж байгаа. Боловсролын системийг зах зээлийнх нь зарчмаар хөгжүүлээчээ. Өнөөдөр 10 жилийн сургуулиудын сургалтын төлбөр, төрийн өмчтэй 10 жилийн сургуулиудын сургалтын төлбөр чинь хэтэрхий ихдэж байна гэдгийг эцэг эхчүүд гомдол ирүүлж байна. Цэцэрлэгүүд өнөөдөр улсын төсвөөс мөнгө авдаг, бас өнөөдөр төлбөр авдаг тоо хэмжээ нь хэтэрхий ихсэж байна. Бараг өнөөдөр сарын 100 долларын төлбөрөөр цэцэрлэгийн  хүүхдээ сургах, хүмүүжүүлэх ийм ажлыг хийж байна гээд. Ийм олон юм яриад байгаа учраас сургуулийн өмнөх насанд 10 жилийн сургуульд хамрагдах  хүүхдүүдийн асуудлаар боловсролын …/асуулт асуух минут дуусч микрофон хаагдав/

Д.Дэмбэрэл:-Баярцогт сайд хариулъя.

С.Баярцогт:-Би 1, 4-р асуултыг хариулъя. 2-р асуудлыг Эрдэс баялаг, эрчим хүчний яам хариулна, 3-р асуултыг Эрүүл мэндийн яам, 5-р асуудлыг нь Боловсролын яам хариулна.

1-р асуултын хувьд энэ оны эхний 5 сарын гүйцэтгэлээр Монгол Улсын нэгдсэн төсвийн урсгал тэнцэл 70.2 тэрбум төгрөгний алдагдалтай, нийт тэнцэл 191,8 тэрбум төгрөгний алдагдалтай байгаа.  Мэдээж хэрэг бид анх төсвөө алдагдалтай баталсан. 5.4 хувийн алдагдалтай. Одоо яг энэ төсөв батлагдах юм бол 350 тэрбум төгрөгний алдагдалтай буюу дотоодын нийт бүтээгдэхүүний 5.6 тэрбум төгрөгний алдагдалтай ийм төсөв батлагдана. Мэдээж алдагдалтай төсөв батлагдахаар алдагдлыг санхүүжүүлэх эх үүсвэр заавал ч үгүй шаардагдана. Тэгэхээр хоёр эх үүсвэрээс санхүүжинэ. Нэгдүгээрт, эрсдэлийн сангийн үлдэгдэл хөрөнгөөр санхүүжинэ. Хоёрдугаарт, тодорхой нөхцөлд Засгийн газрын дотоодын бондоор санхүүжигдэнэ. Гуравдугаарт, гадаадын зээлээр санхүүжигдэж ингэж зохицуулагдах юм, ийм байдлаар хийгдэж байгаа.

Хоёрдугаар асуулт, Эрдэс баялаг,эрчим хүчний яам хариулна.

Д.Хүрэлбаатар:-Могойн голын дулааны цахилгаан станцын ТЭЗҮ манай яаман дээр хийгдэж байгаа. 24 мгвт хүртэл хүчин чадлаар энэ ТЭЗҮ төсөл хийгдэж байна. Энэ ТЭЗҮ хийгээд, төсөл хийгдээд дулааны цахилгаан станцыг барьж байх явцад нь бид нар цаашаа дамжуулах шугамыг нь бодоод хийнэ гэсэн ийм тооцоотой явж байгаа. Энэ бол хийгдэж байгаа.

Энэ жилийн хувьд төсөв дээр станцыг барих төсөл нь зурагдаагүй, мөнгө байхгүй байгаа. Гэхдээ бид нар бас бусад хөрөнгө оруулалтын эх үүсвэрүүдээс шийдэх боломжтой юм болов уу гэж судалж байгаа. 

Энэ дээр хэд хэдэн компаниуд саналаа ирүүлж байгаа л даа, гадаадын. Энэ дээр хийе гэсэн өөрсдийн хөрөнгө оруулалтаар гэсэн. Тэр үед эх үүсвэр нь шийдэгдэх байхаа гэж бодож байгаа. Тэрүүгээр шийдэгдэнэ гэсэн ийм тооцоотой яваад байдаг. ТЭЗҮ нь гарсны дараагаар компаниуддаа тендер зарлах байх.  Засгийн газарт оруулаагүй байгаа, ТЭЗҮ нь хийсний дараа оруулна.

Д.Дэмбэрэл:-Завхан, Говь-Алтай аймгийн эрчим хүчний шугамын асуудал. Могойн голтой холбоотой юм. Тэрнийг та нар сайн бодлого боловсруулаад энийг шийдэх талаас нь анхаараач. Хоёр аймаг харанхуй байгаад байна шүү дээ.

Отгонбаяр сайд

Ё.Отгонбаяр:-Сургуулийн өмнөх боловсролын байгууллагуудын хувьд цэцэрлэгийн хүүхдийн хоолны асуудлыг Азийн хөгжлийн банктай хамтарч 7 сая долларын санхүүжилт олгож нэг хүүхдэд ноогдох хоолны төлбөр 1100 төгрөг, хүртэл нэмэгдсэн. Одоогийн байдлаар тусгай сургууль, цэцэрлэгүүдээс бусад газарт элдэв төрлийн хураамж авах ёсгүй, судалгаанаас үзэхэд хүүхдээ цэцэрлэгт явуулахын тулд жишээлбэл, шүдний оо, нойлын цаас, зургийн дэвтэр, харандаа, зураг зурах цаас, өнгийн цаас, хайч, цавуу гэх мэтээр бидний хийсэн судалгаанаас үзэхэд нэг гэр бүлээс 12-40 орчим мянган төгрөгийн хөрөнгө оруулалт нэг хүүхдэд гарч байгаа ийм үзэгдэл байгаа.

Хоёрдугаарт, боловсролын салбарын нийт зардал 18 хувь, 2009 оны төсвийн тодотголоор буурсантай холбогдуулаад цэцэрлэг сургуулиудын урсгал зардал багасаад энэнтэйгээ холбогдуулаад эцэг эхчүүдээс сургуулийн анги танхимыг засах, лабораторийн үйлчилгээг  хэвийн явуулахтай холбогдсон мөнгө төгрөг гуйж эхлэх ийм явдлууд боловсролын системд гарч эхэлж байгаа гэдгийг хэлмээр байна. Удахгүй УИХ-аар боловсролын салбарын  хямралын эсрэг үйл ажиллагааны төлөвлөгөөг оруулахаар бид нар зэхээд төлөвлөгөөний төслөө гаргачихсан байгаа, энэ дээр тодорхой арга хэмжээнүүдийг хийхээр төлөвлөж байна.

Д.Дэмбэрэл:-Долгор сайд

Б.Долгор:-Оюунхорол гишүүний хариуцлагатай холбоотой асуудал дээр хариулт өгье. Үнийн зөрүү шийдвэрлэх асуудал маань төсвийн хөрөнгийг идэж шамшигдуулснаас болоод үнийн зөрүү гараад байгаа ч юм шиг ингэж ойлгож болохгүй л дээ. Ер нь үнийн зөрүү 3 шалтгаантай байгаа. Нэгдүгээрт, барилгын материалын үнэ нэмэгдсэнтэй нэгдүгээрт холбоотой, хоёрдугаарт, техник эдийн засгийн үндэслэлгүй объектуудыг олноор оруулж ирсэнтэй холбоотой, төсөвт үлдэхийг бас зөв тооцоогүй тусгасантай гэх мэтчилэнгийн ийм олон зүйтэй холбоотой байгаа юм. Тийм учраас энэ үнийн зөрүүний асуудлыг шийдвэрлэх асуудлыг Засгийн газраас нэлээд их хүчин чармайлт тавьж газар дээр нь бүх объектуудыг шалгаж үзэж байж Засгийн газраар олон удаа оруулж байж энэ асуудлыг нэг мөр шийдэхгүй бол ерөөсөө хүндрэлтэй ийм байдал үүсээд байгаа учраас оруулж ирж байгаа юм. Ер нь тендер шалгаруулалтын асуудал дээр ялангуяа шударга бус байна ч гэдэг юмуу ийм шүүмжлэл бас гардаг. Энэнтэй уялдуулаад ялангуяа Засгийн газраас, ХЭГ-аас ч гэдэг юмуу, Авлигатай тэмцэх газартай нэлээн хэмжээнд хамтран ажиллаж байгаа.

Тендер шалгаруулалтынх нь үйл явц ил тод байх, тендерийг зарлах үйл ажиллагаа нь ил тод байх. Тендерийн үед аливаа зөрчил дутагдал гарсан байвал түүнийг засах, залруулах чиглэлээр нэлээд ажлууд хийж байгаа юм. Ялангуяа тендер дээр ямар нэгэн буруутай, зөрүүтэй зүйл болсон тохиолдолд тухайн компанийг жишээлбэл, Сангийн яамны хар дансанд бүртгэдэг байх гэх мэтчилэнгээр, дараачийн тендерт оролцуулдаггүй байх гэх мэтчилэнгээр бас нэлээд ажлууд хийж байгаа.

Тийм учраас байсан зөрчил дутагдал харьцангуй багасч байгаа. Бид нар бас аль болохоор энэ чиглэлээр зөв шударга ажиллах чиглэлээр нь хүчин чармайлт тавьж байгаа гэдгийг бас тодруулж хэлмээр байна.

Д.Дэмбэрэл:-Оюунхорол нэмээд асуучихъя.

Д.Оюунхорол:-Би бас нэг зүйлийг нэмж тодруулмаар байна. Долгор сайд аа, бид нар бас зарим юманд бодитой хандаж сурмаар байна шүү дээ. Ойлгож байна, зах зээлийн үнийн зөрүүнээс үүдэлтэйгээр үнийн зөрүү явагдаад байгаа юм. Ер нь тендер нэрээр идэж уудаг ийм сүлжээ чинь бий болчихоод тэгээд өнөөдөр хөдөө орон нутагт, жишээлбэл, барьсан спорт заал нь 2 сар хичээллэхгүйгээр, 150 сая төгрөгөөр барьсан сургуулийн спорт заал Яруу суманд нурчихсан байж байна. 10 хоног тоглоод, хүүхдүүд нь бөмбөг зааландаа ороод тоглоод хана руугаа шидэхэд хана нь цөмрөөд нураад уначихсан байж байна. Энэ бол үнийн зөрүү үүсээгүй үед жишээлбэл, баригдсан барилга. Энэ барилгыг барьсан компанитай хэн ч хариуцлага тооцдоггүй. Энэ өөрөөр хэлбэл чанаргүй барилгыг тендер нэрээр ингээд барилгын төсвийн мөнгө авдаг ийм бүр мөнхийн авдаг ийм хүмүүс бий болчихсон байна шүү дээ. Энийг өнөөдөр та жишээлбэл, яах вэ энэ үнийн зөрүүнээс болоод байгаа юмаа гэж ийм юм ярьж болохгүй шүү дээ. /Асуулт асуух минут дуусч микрофон хаагдав/

/Микрофонгүй ярив/

Д.Дэмбэрэл:-Микрофон байхгүй, протоколд орохгүй байна.

Б.Долгор:-Ер нь Оюунхорол гишүүний хэлсэн, ярьсан зүйл дээр л гол нь анхаарал хандуулж Засгийн газар ажиллаж байгаа гэдгийг би хэлж байгаа юм. Тендерээр гүйцэтгэж байгаа барилга байгууламжийн чанар дээр маш их анхаарал хандуулах зүйлсүүд бий. Тэнд гол нь бас барилгын гүйцэтгэл дээр захиалагч байгууллагууд өөрсдөө хяналт тавьж, орон нутагт ч гэсэн хяналт тавьж ажиллах, аль аль талын хариуцлагыг өндөржүүлэх асуудал үнэхээр байгаа. Тийм учраас энэ чиглэлээр асуудалдаа анхаарал хандуулж ажиллаж байгаа гэдгийг хэлж байгаа юм. 

Түүнээс гадна Тендерийн  хуулийг өөрчлөх шаардлага байгаа гэдгийг тэртээ тэргүй бас мэдрээд, Засгийн газрын үйл ажиллагааны хөтөлбөрт тусгаад, энэ хуулийг өөрчилнө гээд одоо ингээд өөрчлөх боловсруулалт нь хийгдээд явж байгаа. Тэгэхээр энэ хуульд өөрчлөлт оруулах нэлээн зүйл гарах байх. Хуулиасаа болж байгаа ч юм байна, бусад оролцогч талуудын хариуцлагатай холбоотой гэх мэтчилэнгийн олон асуудал байгаа гэдэг нь үнэн юм. Тийм учраас энэ чиглэлээр анхаарал хандуулж ажиллаж байгаа гэдгээ тайлбарлаж хэлж байгаа юм шүү.

Д.Дэмбэрэл:-Н.Энхболд гишүүн
Н.Энхболд:-Баярцогт сайд аа, энэ банкны системээр Засгийн газарт олгосон цэвэр зээлийн хэмжээг дотоод, гадаад эх үүсвэрээр нь ялгах тийм боломж байна уу?

Хоёрдугаарт, оны эцэс гэхэд 68 тэрбум төгрөгөөр шалгуур үзүүлэлт хангах боломжгүй, 680.5 тэрбум төгрөгөөр хэтэрч болох тооцоо гараад байна гэж энэ юу гэсэн үг вэ, ямар тохиолдолд хэтэрнэ гэсэн үг үү. Хэтрүүлэхгүй байх арга хэмжээнүүд наана нь авах бололцоо байхгүй юмуу? эсвэл дахиад төсвийн тодотгол хийж магадгүй тухай яригдаж байна уу? Танилцуулган дээр тэгээд биччихсэн байна л даа, шалгуур үзүүлэлтүүдийг хангах боломжгүй талтай байна гээд. Энэ дээр бусад асуудлууд давхардчихлаа, энэ хоёр асуултанд хариулаад өгчих.

Д.Дэмбэрэл:-Сангийн сайд

С.Баярцогт:-Банк банкаар нь хэлэх үү, нийт дүнгээр нь хэлэх үү? Гадаадын хувьд бид нар нийт дүнгээрээ яг одоогийн байдлаар гадаадаас одоо банкнуудаар дамжуулаад нийт дүнгээрээ 74 тэрбум төгрөгтэй тэнцэх санхүүжилтийг банкнуудад өгч байгаа, алтны санхүүжилт, 5 банкаар явж байгаа.

Монгол Улсыг хөгжүүлэх сангийн хөрөнгөнөөс одоогийн байдлаар 63 тэрбум төгрөг Худалдаа хөгжлийн банкин дээр 25, Монголшуудан банкин дээр 25, Зоос банкин дээр 13 байгаа. Орон сууцны санхүүжилттэй холбогдуулж бас Монголшуудан банк, Улаанбаатар хотын банк, Анод банк, Капитал банк, Голомт банкин дээр нийт дүнгээрээ 32.7 тэрбум төгрөгийг өгсөн байгаа. Энэ бол төлөгдөөд явж байгаа. Би өгсөн дүнгий нь хэлж байгаа шүү.

Төрийн сангийн хадгаламжийн мөнгөнөөс 2 банкин дээр байгаа. Худалдаа хөгжлийн банкин дээр  ноолуурын 10 тэрбум, Хадгаламж банкин дээр 8 сая долларын хадгаламж байгаа. 

Хөрөнгө оруулалт, хөгжлийн сангийн мөнгөний үлдэгдэл 3 банкин дээр байгаа. Анод банкин дээр 4, Голомт банкин дээр 1.3, ХААН банкин дээр 150 сая, нийт дүнгээрээ 5.4. Ийм дүнтэй байгаа.

Хоёрдугаар асуултын хувьд, Олон улсын валютын сантай тохирсон энэ тохиролцоогоо бид нар эдийн засгийн идэвхжлээсээ болоод тодорхой шалгуур үзүүлэлтүүдийг нь барихгүй байж болно гэж байгаа. Тэрнийгээ бид нар урьдчилж хэлэх ёстой. Ийм ийм хүчин зүйлээс болоод бид нар тодорхой хэмжээний параметрүүдээ барихгүй байна, барих бололцоогүй. Бид нар одоо ярихдаа ганцхан ерөнхийг нь яриад байгаа юм. Төсвийн алдагдал 6 хувьтай байна гээд. Гэтэл яг үндсэндээ бол макро эдийн засгийн, хоёр талаас нь хайрцаглаад мөнгөний бодлоготой нь уяад, гадаад дотоод зээлтэй нь уяад бид нарыг ойролцоогоор бараг 30-аад параметрээр хэмжиж байгаа, бүгдийг нь дотоодын нийт бүтээгдэхүүнтэй уячихсан. Тэрүүгээр 10-аад үзүүлэлт байгаа. Тэр болгоныг бас давхар барьж байна уу гэдгийг шалгадаг. 

Тэгэхээр бид нар үндсэн том үзүүлэлттэй барьцаад дотор талын 14 дээр бид нар хөдөлье гэдэг ийм санал тавиад байгаа юм. Тийм учраас энийг тодорхой тодорхой түвшинд нэг тийш нийлэх бололцоотой. 4 сарын 1-нд өгсөн, 4 сарын 30-ны үзүүлэлтээ бид нар хангачихсан. Одоо 6 сарын 30-ны үзүүлэлтийг 8 сард ирэх review mission ирж шалгаад, үзүүлэлт хангаж байвал дараагийнхаа санхүүжилтийг хийгээд яваад байх ийм бололцоотой.

Бид нар шалгуур үзүүлэлтүүдээ бүрэн хангах бололцоотой гэж үзэж байгаа. Гэхдээ бодит эдийн засгаа дэмжихийн тулд нэмэлт санхүүжилт, тодорхой шалгууруудыг хөдөлгөх тийм нөхцөлүүдээ бид нар 3 дахь mission-ны үеэр тавья гэж байгаа. Засгийн газрын байр суурь ийм байгаа. Бодит эдийн засгийг дэмжихэд л. Эхний 2-р суурь үзүүлэлт их чухал байгаа юм. 4 сарын 30-ных. Энийг хангасны дараагаар Дэлхийн банк, Азийн хөгжлийн банк, Японы Засгийн газрын 110 сая доллар орж ирж байгаа юм. Өөрийнх нь валютын сангийн зүгээс нийт дүнгээрээ 150 орчим тэрбум төгрөгтэй тэнцэх доллар орж ирээд, Монголбанкны дансан дээр суучихаж байгаа юм. Тэр бол бид нар ашиглаж болохгүй, манай гадаад резервийг сайжруулаад сууж байгаа ийм мөнгө. Бид нарын яг ашиглах мөнгө чинь одоо 30-наар Японы Засгийн газар шийдчихвэл 7 сарын 1-нд УИХ-д өргөн барих гэж байгаа. Тэгээд тэр 110 сая доллар бол шууд төсвийн нэмэгдэл рүү ороод ирэх юм.

Д.Дэмбэрэл:-З.Энхболд

З.Энхболд:-Манай УИХ уймраа чавганц шиг болчихсон, удаж байгаа л даа. 2 сард Засгийн газарт үүрэг өгөхдөө төсвийн тодотгол оруулж ирэхдээ энэ нэг хэрэгтэй, хэрэггүй агентлагуудаа татан буулгаад, нийгмийн халамжийн бодлогоо оновчтой болгоод, яг авах ёстой хүндээ хүрдэг болгоод ингээд нэг хүн шиг юм хийгээд оруулаад ирээрэй гэсэн амжсангүй ээ, 10 сард оруулж ирнэ гээд Долгор сайд хариулаад сууж байна л даа. Тэгэхээр нь гишүүд за яахав дээ одоо болоогүй л юм байлгүй. Түрүүнд Тэрбишдагва гишүүн зөв хэлсэн л дээ. Аль 5 сард оруулж ирэх ёстой юм чинь хаа байнаа гээд. Тэгээд хамтарсан нэрээр Засгийн газрынхаа толгойг илээд. Дахиад л явуулах нь л дээ.

Энэ нэг орлого багассан үед зарлагынхаа реформыг  хийж авахгүй бол одоо дөнгөж орлого ихсэх шинж гарангуут нөгөө орлогоор орсон мөнгөө буцааж зарцуулах тухай хуулийг л бид нар хэлэлцүүлээд суугаад байна шүү дээ. Энэ нэг төсвийнхөө зарлагын реформ буюу мөнгөтэй үедээ хэтэрхий их тэлсэн зарлагынхаа бодлогыг хумих л бодлого шүү дээ. Энийгээ хийж чадахгүй халгаад, бэргээд дахиад л 10 сар луу түлхэж байна. 10 сард юу орж ирэхийг нь мэдэхгүй байгаа. Ийм л нэг болчихоод байгаа шүү дээ, бид нар. Цөөхөн хэдэн асуулт байна.

Сангийн сайд гэдгийн доор 3 дээр ажилчдын 60 айлын орон сууцны барилга гэж байна, энэ ямар учиртай ажилчдын. Улсын төсвөөс барьчихдаг л юм байна, барьсныхаа дараа яаж хуваарилах гэж байгаа юм. Тэр авсан хүмүүс нь мөнгөө төлж, энэ мөнгөө улсын төсөвт буцааж төлөх үү, үгүй юу?

Хоёрдугаарт, үнийн зөрүү 13 орчим тэрбум төгрөгийг өгснөөр хугацаа хэтэрсэн банкны зээлийн бууралт хэдэн хувиар болох вэ? одоо бол энэ их сэтгэл түгшээж байгаа тоо байгаа. Ер нь хямралын үеийн төсвийн бодлого ердийн үеийнхээс өөр байх ёстой л доо. Үндэсний үйлдвэрлэлээ дэмжихгүйгээр хямралаас гарахгүй гэдэг маш сайн томъёо энэ дэлхийн улс орнууд бодож олчихоод тэрнийгээ хэрэгжүүлээд байдаг. Бид болохоор үндэсний үйлдвэрлэлээ дэмжих талаар уханатсаар байгаад жилийн хагас өнгөрч байдаг. 30 тэрбумын жижиг дунд үйлдвэрийн зээл баталсан боловч одоогоор хүмүүсийн гар дээр очсон зээл нэг ч төгрөгний зээл байхгүй байж байдаг. Ингээд ерөөсөө УИХ-ын баталсан бодлогыг Засгийн газар хэрэгжүүлж, ажил болгож чадахгүй байна л даа.

Ийм юмнуудаа ярих цаг болсон юм биш үү, энэ нэг 80 тэрбумын орлого, зарлага их цаг зараад байх тийм том ажил биш байна. Манай улсын төсвийг байшин гэж үзэх юм бол дээврээс нь ус гоождог, фундамент нь цуурчихсан, ханаар нь салхи сийгэж байгаа ийм л нэг байшин болчихоод байгаа шүү дээ. Тэгээд энэ байшингаа ус гоождоггүй, фундамент нь сайн байхаар ингэж барьж авахгүй бол тэр цоорхой байшин руу ямар ч мөнгө хийсэн ус урсаад гарчихаад байгаа шүү дээ. Хамгийн гол байшингийнхаа ажлуудыг  хийх гол юм бол зарлагын реформ байгаа шүү дээ. Бид энэ мөнгөтэй байх үеийнхээ тансаг хэрэглээгээ буцаж хумихгүй бол хэзээ ч энэ байдлаасаа гарахгүй шүү дээ. Ямар ч мөнгө өгсөн энэ байдал сайжрахгүй. Тэгээд энэ зарлагын реформоо 10 сард оруулж ирж чадахгүй бол Засгийн газар яахыгаа хэлэх хэрэгтэй шүү дээ.

Зарлагын реформоо хийж чадахгүй бол энэ Засгийн газар 10 сард оруулж ирж чадахгүй бол өөрийгөө огцор гэж хэлэх хэрэгтэй шүү дээ. Энийг чинь хийгээд явах хүн байж л байгаа шүү дээ, Монгол Улсад. 

Гуравдугаар асуулт, түрүүнд Шинэбаяр гишүүн цухас дурьдаад орхичихсон. Уул уурхайн үйлдвэрүүдийн НӨТ-ыг буцаан олгохгүй байхгүй бол уул уурхайгаас үлдэж байгаа ашиг гэж Монгол Улсад байхгүй байна. Ийм хуулийн төслийг Татварын ерөнхий газраас Сангийн яаманд өгсөн. Хэзээ УИХ-аар оруулж ирж батлуулах вэ? ийм нэг 3 тодорхой асуулт асууя.

С.Баярцогт:-Нэгдүгээрт, 13 тэрбум төгрөгний үнийн зөрүүг олгох нь яг одоогийн тоог нь би санахгүй байна. Тийм учраас бүлэг дээр Байнгын хороодоор хэлэлцэх үед нь өртэй харьцуулаад хувиар нь хэлээд өгье. Монголбанкны тоо над дээр байхгүй байна. Монголбанкны хугацаа хэтэрсэн зээлийн хэдэн хувь бэ гэдгийг тодруулаад хэлээд өгчихье.

Хоёрдугаар асуултын хувьд, Төсвийн байгууллагын удирдлага, санхүүжилтийн хууль, Нэгдсэн төсвийн хуулийг нэгтгээд Төсвийн тухай хууль болгож, дээрээс нь төсвийн тогтвортой байдлын тухай хууль гэж бие даасан хууль гэж энэ хоёр хуулийг нэгийг нь энэ хаврын чуулганы төгсгөлөөр, нөгөөдөхийг нь намрын чуулган эхлэхэд өргөн барьчихсан байна. Намрын чуулганаар энэ асуудлуудыг хэлэлцэнэ. Харин УИХ-ын гишүүдийг оруулж ирж байгаа зарлагын реформтой холбоотой, төсвийн өөрчлөлтүүдийг дэмжиж өгөхийг хүсч байна.

Д.Дэмбэрэл.-60 айлын сууц

С.Баярцогт:-Энэ би очоод шинээр эхлүүлчихсэн зүйл бишээ. Энэ өмнөх 2 юмуу 3 Сангийн сайд дамжигдаад явж байгаа, 2006 оноос хойш суугаад явж байгаа ийм зүйл юм билээ. Одоо ингээд дуусч байгаа юм билээ. Тэнд нь хүмүүс нь хуваарилагдчихсан. Намайг очиход хүмүүст нь хуваарилчихсан юм байна лээ шүү дээ. Би гарсан тушаал, анхны гаргасан зүйлүүдийг нь харж байгаад эргэж хэлье. Энэ бол надтай огт холбоогүй, намайг очиход хуваарилаад дуусчихсан, байшин нь баригдчихсан тийм л зүйл юм билээ шүү дээ.

Д.Дэмбэрэл:-Сайхансамбуу гишүүн үлдсэн шиг байна. Сайхансамбуу гишүүнийг сонсоод тэгээд энэ хэлэлцэж байгаа асуудлыг дуусгая. 

С.Баярцогт:-НӨТ-ын буцаан олголтон дээр бид нар яг тийм л байр суурьтай байгаа. Ганбат яг хууль нь хэр зэрэг бэлэн байгаа вэ? Батжаргал дарга хариулчих.

Б.Батжаргал:-НӨТ-ын буцаан олголт бол үнэхээр манай төсвийн буцаан олголт нь маш өндөр хувь эзэлж байгаа, сүүлийн жилүүдэд улам бүр өсч байгаа. Та бүхний ярьсан, УИХ-ын гишүүдээс гаргасан саналын дагуу уул уурхайн салбарыг тэр чигээр нь чөлөөлье гэхээр НӨТ-ын үндсэн зарчимд бас нийцэхгүй байна. Яагаад гэхээр энэ бол зөвхөн здотоодын борлуулалтанд ноогдуулдаг татвар учраас экспорт, импорт нь гадаад худалдаанд орчихно. Тэгэхээр гадаад улсууд манай худалдааны түншүүдэд бас сөргөөр нөлөөлөх, буруу ойлголт төрүүлэх, Монгол Улс ганцаараа өөр зарчимтай улс болох ийм аюул, болгоомжлол гарсан. Татварын зөвлөхүүдтэйгээ уулзсан. Тэгээд харин  гарч байгаа нэг боломжийн санал юу байна гэхээр өмнө байсан саналаа өөрчлөөд хэрвээ Монгол Улсад олборлоод, боловсруулаад экспортлож байгаа бол тэг хувь хэрэглэе. Харин олборлочихоод шууд экспортлож байгаа бол чөлөөлье гэсэн ийм байдлаар боловсруулж бэлтгэж байгаа. 

Д.Дэмбэрэл:-Намрын чуулганаар. Одоо орж ирж чадахгүй ээ. Одоо бол та нар энэ сан дээрээ л ярь л даа, юм болгоныг одоо тойруулаад тулгаад байж болохгүй шүү дээ. Одоо зөндөө асуудал хэлэлцэхээр болж байхад одоо оруулаад ир, одоо би нэг юм оруулна гэж уймраад байж ёстой болохгүй шүү дээ.

Сайхансамбуу гишүүн.

Ш.Сайхансамбуу:-Гишүүдийн ярьж байгаа, асуусан асуулт, хэлсэн ярьсан үгийг давхцуулахгүйгээр 3 зүйлийг хэлье гэж бодож байна.

Нэгдүгээрт, манай энэ Засгийн газар үнэхээрийн замбараа алга, төсвийн тодотголоо хэлэлцүүлж байгаа ийм Засгийн газар Баярцогт, Долгор хоёроос өөр хүн байхгүй. Их Хурлаа хаяад гараад явчихсан. Энэ хурал чинь бүтэн явж байна уу? би энийг эхлээд Их Хурлын даргаас асууя. Гишүүдээ яах юм бэ? би санаагаа хэлэх ийм юу байна уу, байхгүй юу? энийг хүчинтэй гэж үзэх үү, хүчингүй гэж үзэх үү?

Д.Дэмбэрэл:-Та юмаа л ярьчих. Ингэж ярьдаг юм.

Ш.Сайхансамбуу:-Бид нар ноднин төсөв хэлэлцэж байхад би Сангийн яам, Монголбанк, Засгийн газарт хоёрхон асуудал санал болгож хэлж явуулсан юм. Тэр хоёр үнэхээр яригдахгүй байна. Алтны талаар зарим гишүүд ярьж байна. Алтны үнэ дэлхийн эдийн засгийн хямралд ганц өсч байгаа юм бол алтны үнэ байгаа шүү. Алтны үнэ 1000 гарах ийм цаг ирнэ. Тийм учраас дотоодынхоо алтны олборлогчдыг дэмжээд мөнгө төгрөгөөр нь хангаад ингээд ажилд нь оруулаад 1.5 их наяд гэж яриад байгаа төгрөгөө айлаас эрэхээс авдраа уудал гэж дотроосоо олох ийм бололцоо байнаа гэж би энэ 3 байгууллагад ярьсан юм. Тэрний дараа 3 хоногийн дараа Засгийн газар Худалдаа, аж үйлдвэрийн танхимд сайхан том цуглаан хийсэн л дээ. Бүх алтныхныг цуглуулаад. Тэгээд тэр хурлын үр дүн, энэ алт өсөх ирээдүйг манай энэ 3 байгууллага хараад, өнөөдөр яг цуглуулсан алт маань хэд байна, оны эцэс гэхэд 10 сараас хойш бид дахиад мөнгө ярина. Энэ үед яг хичнээн төгрөг алтнаасаа олж чадах вэ?

Хоёрдугаарт, би хяналтын талаар ярьж байсан. Төсвийн хяналтын талаар яг тэр үед би ярьж байсан. Энэ их мөнгийг төсөв болгоё, засварт зориулаад хийх ажилд нь зориулаад Их Хурлаасаа батлаад өгдөг. Энэ үрэн таран болдог. Энийг хянадаг, зохицуулдаг, хяналтыг сайжруулдаг ийм механизмыг та нар дараагийнхаа төсөв ярихад ийм байгууллагатай бид нар боллоо. Ингэж төсвөө хянадаг болохоор боллоо гэж орж ирээчээ гэж ингэж хэлсэн юм. Тэрний талаар сая Долгор дарга хэлж байна л даа, бид нар юм хийж байгаа гэж ярьж байна. Хийж байгаа гэдэгт итгэж байна, намрын чуулганд орж ирэх юм байна. Ер нь төсвийн үнийн зөрүүний талаар Их Хурал байдаг цагаа авдаг яриа л энэ шүү дээ. Төсвийн тодотгол гээд л яриад байдаг, бид нар ноднингоос хойш 4 дэх удаагаа ярьж байх шиг байна. Ер нь түрүүнд Нямдорж дарга миний ярих гэсэн юмыг ярьчихлаа, би дээр нь нэмээд хэлчихэд энэ эрсдлийг төсөвт нь суулгачихсан байж байх ёстой шүү дээ. Монгол Улс хуулиндаа суулгаж өгөөд эрсдлийн төсвийг тусад нь суулгаад, хэрэв хэмнэгдэх юм бол дараагийнхаа оны төсөвт шилжээд суугаад явдаг энэ төсвийн хяналтын мөнгийг, зөрүүний энэ эрсдлийн мөнгийг өөр ямар ч юманд зарцуулахгүй, тэгээд дараагийн онд нь шилжүүлээд хэмнэгдвэл. Хэмнэгдэхгүй бол эрсдэл гарангуут нь хэрэглэдэг ийм механизм дэлхий нийтийн жишигт бий. Харамсалтай нь манайд байхгүй байгаа юм.

Энэ талаар би намар анх төсөв хэлэлцэж байхад би ярьсан юм. Энэ талаар нэг их сайн яригдаагүй. /Асуулт асуух минут дуусч микрофон хаагдав/

…зүгээр нэг төсвийн хяналтын дэд хороо гэдэг юманд найдчихаад, тэгээд нэг баахан төсөв баталж өгч явуулчихаад, тэгээд дараа нь үнийн зөрүү, чанаргүй болсон гээд энэ тэр гээд янз бүрийн юм ярьдгийг манай Их Хурал өөрөө гартаа авч Засгийн газартаа хяналтан дээр нь онцгой анхаарахгүй бол Их Хурал бас ингээд Засгийн газарлуу түлхээд байж болохгүй. Их Хурал төсөв дээрээ хяналт тавих энэ механизмыг еще сайн чангатган сайжруулах ийм цаг нэгэнт болсон байна гэж би ингэж хэлэх байна.

Эцэст нь хэлэхэд, энэ Засгийн газар үндсэндээ Их Хурлаа тоохгүй байна. 1.5 их наяд төгрөг босгох бүрэн боломж байсныг манай энэ Засгийн газар харамсалтай нь даанч чадсангүй, хүний үг тоосон ч үгүй, үл тоомсорлосон. Энэ юунаас болов гэвэл Монголбанк, Сангийн яам, Засгийн газар 3-ын үйл ажиллагаа хоорондоо ажил уялдаа холбоо байхгүй, бие биендээ их зан гаргасан, найрсан…/асуулт асуух минут дуусч микрофон хаагдав/

Д.Дэмбэрэл:-Сангийн сайд товчхон хариулъя.

С.Баярцогт:-Алтны өсөлтөөс энэ жил бид нар үнийн өсөлтийн зарим бүтээгдэхүүний үнийн өсөлтийн албан татвараар 10 тэрбум төгрөг, алтны олборлолтыг бид нар 3.6 тн-оор нэмэгдэнэ, түүнээс 6.1 тэрбум төгрөг орж ирнэ гэж тооцож байгаа, Хөгжүүлэх сан дээр. Нийт дүнгээрээ 16 тэрбум төгрөг нэмэгдэх бололцоотой гэж ингэж тооцож оруулж ирсэн байгаа.

Хоёрдугаар асуултын хувьд, ер нь УИХ-аар хямралтай тэмцэх төлөвлөгөөг баталсан. Яг тэрний дараа 7 хоногийн дараа бид нар Олон улсын валютын сантай хөтөлбөр хэрэгжүүлсэн, энэ хөтөлбөрийн дүнгээр бол Монгол Улсын гадаадаас авах зээл, Монгол Улсын Засгийн газрын болон Монголбанкны баталгаа нийлээд 200 саяас дээшээ гарч болохгүй гэсэн ийм хөтөлбөрийг тохирсон байгаа. Энэ хөтөлбөрийнхөө хүрээнд 100 сая ам.долларын хэмжээнд Стандарт банкны алтны санхүүжилтийг хийж байгаа. Хямдруулсан үнэ нь 89.5 сая ам.доллар байгаа. Энэ нь өөрөө алтны үйлдвэрлэлийг дэмжихэд бодитой дэмжлэг үзүүлнэ. Ер нь үйлдвэрлэлийн салбарууд дотроос хамгийн их дэмжлэг үзүүлж байгаа салбар нь алтны үйлдвэрлэл болж байгаа гэдгийг хэлмээр байна.

Хоёрдахь санхүүжилт нь бол өнөөдөр гарч байгаа гэдгийг хэлье. Тийм учраас 1.5 тэрбумтай тэнцэх ам.долларын асуудал, 1.2 тэрбум ам.доллартай тэнцэх бондын асуудлыг Засгийн газрын зүгээс бэлдчихсэн байгаа.  Тэгэхээр 18 сарын Олон улсын валютын сантай тохирсон хөтөлбөрөөр хязгаарлалтууд хийгдчихсэн байгаа учраас бид нар бэлтгэл ажлаа хангаад энэ хугацаа дуусангуут Олон улсын хөрөнгийн бирж дээр бас өөрийгөө surebond гэж ярьдаг, энийгээ гаргах асуудлыг бэлдчихсэн байгаа. Дээрээс нь нэлээн олон орнуудтай урт хугацааны санхүүгийн дэмжлэг хүсэх асуудлаар ерөнхий хэлэлцээрүүд хийгдэж байгаа ийм зүйл байгаа. 

Тэгэхээр Сайхансамбуу гишүүний сүүлийн шүүмжлэл дээр бол бид нар бас бодитой мэдээллүүд өгөөгүй болохоор ойлголтын зөрүү байх шиг байна. Бид нар санхүүжилт босгох, хийгдсэн гэрээнүүдийн талаар таньд бас тодорхой хэмжээний мэдээллүүдийг өгье гэж бодож байна.

Д.Дэмбэрэл:-Гишүүд асуулт асууж, үг хэллээ. Гишүүдийн олонхи нь санал хураалт байхгүй учраас телевиз дээрээ, өрөөндөө байгаа байх гэж бодож байна.

Ингээд Монгол Улсыг хөгжүүлэх сангийн 2009 оны төсвийн тухай хуульд нэмэлт, өөрчлөлт оруулах тухай хуулийн төслийн нэг дэх хэлэлцүүлэг дууслаа. 

Төслийг хоёр дахь хэлэлцүүлэгт бэлтгүүлэхээр Байнгын хороодод шилжүүлж байна. Бүх байнгын хороод энийг авч ярина. Төсвийн хороо бүхэлдээ төсөвтөө хяналт тавина, Зарлагын хяналтын дэд хороо хяналт тавина, Аудитын газар хяналт тавина. Хяналт олон шүү. Энийг гишүүд сайн ашиглах хэрэгтэй.

Баярлалаа. 3 цагаас хуралдаантай. Завсарлалаа. /12.10-13.23 цаг. Ц.Нарантуяа/





ЗАВСАРЛАГА


Н.Энхболд: - 2009 оны 6 сарын 26-ны өдрийн Баасан гарагийн хуралдаанаа үргэлжлүүлье. Үдээс хойшхи хуралдаанаа. Одоо Улсын Их Хурлын гишүүн П.Алтангэрэл, Д.Ганхуяг нараас Монгол Улсын Ерөнхий сайдад тавьсан Засгийн газраас ураны ордуудыг бусад улс орнуудтай хамтарч ашиглахаар хийгдэж байгаа гэрээ хэлэлцээрийн явц, техник-эдийн засгийн үндэслэл, үр ашгийн тооцоо судалгааны талаарх асуулгын хариуг сонсоно. Агуулгын хариуг Б.Долгор сайд хийхээр бэлдсэн үү? Энэ чинь одоо Д.Ганхуяг гишүүнээ, шууд энэ дээр ингээд хаалттай, элдэв янзын юм байхгүй билүү? Нээлттэй юмнуудаа яръя гэж үзэж байна уу? Тэгэхээр харин. Уг нь Байнгын хороон дээр эхлээд түрүүлээд хэдүүлээ асуугаад ярьдаг байж уу? 


Д.Ганхуяг: - Энэ асуулгыг уг нь саяны цацраг идэвхт бодистой холбоотой төрийн бодлогын баримт бичиг УИХ-д орж ирэхээс өмнө тавьсан асуулга. Тэгэхээр ихэнхи асуулт нь тодорхой болчихоод байгаа юм. Тэгээд асуулга тавьсан гишүүдээс гадна бусад гишүүдээс бас асуулт гарах болов уу гэж ингэж ойлгож байна. Бидний зүгээс бол товчхон хоёр гурван асуулт л байгаа. Ийм л байдалтай байна. 


Н.Энхболд: - Баярлалаа. Сая төрийн зүгээс цацраг идэвхт бодисын талаар баримтлах бодлогын баримт бичиг гарсан байж байгаа. Ерөнхийдөө энэ нь хэлэлцэх явцад Д.Ганхуяг гишүүний хэлснээр бид нэлээд их мэдээлэл бас янз бүрийн хуралдаанаар авсан байж байгаа. Тийм ээ. Тэгэхдээ нэгэнт асуулга тавьсан учраас Б.Долгор сайд хариулт өгөөд, тэгээд гишүүд асуух зүйлээ асуугаад, дээр нь асуулга тавьсан гишүүд бас энэ талаар тодорхой байр сууриа илэрхийлж үг хэлэх ёстой. Тийм дэгтэй. Тийм учраас Б.Долгор сайдыг урьж байна. 


Б.Долгор: - УИХ-ын дэд дарга, эрхэм гишүүд ээ, 


УИХ-ын гишүүн П.Алтангэрэл, Д.Ганхуяг нараас тавьсан асуулгын хариуг та бүхэнд танилцуулъя. 


Нэгдүгээр асуулт, Улс орны стратегийн ач холбогдол бүхий улсын төсвийн хөрөнгөөр хайгуул хийгдсэн газарт дахин хайгуулын лиценз олгогдсон нь Монгол Улсын Үндсэн хуулийн 6 дугаар зүйлийн 2-т Монгол Улсад газар, түүний хэвлийн ойн сан, амьтан, ургамал болон байгалийн бусад баялгийг гагцхүү ард түмний мэдэлд төрийн хамгаалалт байна. Ашигт малтмалын тухай хуулийн 26.9-ын улсын төсвийн хөрөнгөөр хайгуул хийж нөөцийг нь тогтоосон талбайд ашиглалтын тусгай зөвшөөрлийг сонгон шалгаруулалтын журмаар олгоно. Уг хуулийн 60.4-ийн улсын төсвийн хөрөнгөөр хайгуул хийж, нөөцийг нь тогтоон улсын нэгдсэн бүртгэлд бүртгэсэн ордод хайгуулын тусгай зөвшөөрөл олгохгүй гэсэн заалтуудтай хэрхэн нийцэж байгаа. Цаашид ашигт малтмалын тусгай зөвшөөрөлтэй холбогдсон бодлого зохицуулалт тодорхой бус байдал, тодруулбал тусгай зөвшөөрлийн эрхийг баялгийн эзэн гэж ойлгож байгаа талаар баримталж байгаа байр суурь гэсэн ийм асуулт байгаа юм. 


Үүнд хариулахад, Монгол орны хэмжээнд ашигт малтмал, түүний дотор ураны эрэл хайгуул, ашиглалт явуулах харилцааг олон улсын жишиг түвшинд зохицуулах, гадаад дотоодын хөрөнгө оруулалтыг татан оруулах, ураны чиглэлээр геологийн судалгаа, олборлолт, боловсруулалтын ажлыг төрөөс чиглүүлэх бодлогыг тодорхойлж, улмаар зохицуулах зорилго бүхий Монгол Улсын Засгийн газрын эрдэс баялаг хөтөлбөрийн хүрээнд уран дэд хөтөлбөрийг хэрэгжүүлж эхэлсэн боловч санхүүжилтийн асуудлаас шалтгаалан зогссон. 


Монгол Улсын Их Хурлын 2008 оны 1 сарын 31-ний өдрийн 12 дугаар тогтоолоор батлагдсан Монгол Улсын Мянганы хөгжлийн зорилтод суурилсан Үндэсний хөгжлийн цогц бодлогын 5.2-ын 1.1-д Мардай, Гурванбулгийн ордыг ашиглаж эхлэх болон 5.3.2-т атомын эрчим хүч ашиглах бодлогыг үе шаттайгаар хэрэгжүүлж, улмаар атомын цахилгаан станц барих зорилт тавьж ажиллахаар заасан нь энэ салбарын төрийн бодлогын үндсэн чиглэлийг тодорхойлж байгаа. 


2006 онд шинэчлэн батлагдсан Ашигт малтмалын тухай хуулиар Монголын ураны баялгийг ашиглах судлах эрх зүйн зохицуулалтыг тодотгон нарийвчилсан ба төрөөс стратегийн ач холбогдол бүхий ашигт малтмалын орд газарт хамааруулах бодлого чиглэлийг баримтлан ажиллаж байгаа. 


УИХ-ын 2007 оны 27 дугаар тогтоолоор ураны Гурванбулаг, Дорнод, Мардай гэсэн гурван ордыг стратегийн ач холбогдол бүхий ашигт малтмалын ордод хамааруулсан. Эдгээр орд газарт хамрагдсан тусгай зөвшөөрлүүд нь 1994, 1997 оны Ашигт малтмалын тухай хуульд заасан нөхцөл шаардлагуудад нийцүүлэн авсан бөгөөд тухайн үеийн хууль тогтоомжид заасан заалтын дагуу зохицуулагдсан болно. 


Монгол Улсын Засгийн газрын 2008-2012 оны үйл ажиллагааны хөтөлбөрийн 2.2.4-т ураны судалгаа, хайгуул, олборлолт, баяжуулалтын үйл ажиллагаа явуулах эрх зүйн орчныг бүрдүүлж баталгаажсан нөөцийг нэмэгдүүлэн олборлолтод хөрөнгө оруулах сонирхол бүхий стратегийн хөрөнгө оруулагчидтай хамтран Мардай зэрэг ураны ордуудыг ашиглаж эхэлсэн. 


2.2.9-д цөмийн эрчим хүчийг ашиглах нарийвчилсан судалгаа хийж, техник, эдийн засгийн үндэслэлийг боловсруулан цацрагийн хяналт, аюулгүй байдлыг сайжруулна гэсэн зорилтыг тус тус тавьсан. 


Монгол Улсын Үндэсний Аюулгүй байдлын зөвлөлийн 2008 оны 3 дугаар сарын 14-ний өдрийн хуралдаанаар цацраг идэвхт ашигт малтмал болон атомын эрчим хүч ашиглах талаар төрөөс баримтлах бодлогын төслийн талаар хэлэлцэж зөвлөмж гаргасан бөгөөд дээрх зөвлөмжөөр уг асуудлаар эрх зүйн орчин бүрдүүлэх зорилгоор холбогдох хуулийн төслүүдийг боловсруулах чиг үүрэг өгөгдсөн. 


Цөмийн энерги болон цацраг идэвхт ашигт малтмалын ашиглах талаар төрөөс баримтлах бодлогыг боловсруулан Засгийн газраас УИХ-д өргөн мэдүүлсний үндсэн дээр өчигдөрхөн энэхүү бодлогыг батлан гаргалаа. Түүнчлэн энэхүү бодлоготой уялдуулан Цөмийн энергийн тухай хуулийг боловсруулан Засгийн газрын хуралдаанаар хоёр удаа хэлэлцэж УИХ-д өргөн мэдүүлэхэд бэлэн болгоод байна. 


Олон Улсын Атомын Энергийн Агентлагаас Цөмийн энергийн тухай хуулийн төсөлд зөвлөмж ирүүлж байгаа бөгөөд зөвлөмжийн дагуу цацраг идэвхт ашигт малтмал болон цөмийн эрчим хүч ашиглахад тавигдах шаардлагуудыг тодруулан тусгаж байгаа. Тусгай зөвшөөрөл, лиценз эзэмшигчийг баялгийн эзэн гэж ойлгохгүй. Тэр тусмаа хайгуулын лиценз эзэмшиж байгаа аж ахуйн нэгж ордын ашиглагч, олборлогч болоход давуу эрхтэй байхаас эзэн байна гэсэн заалт аль ч хуульд байхгүй. Ашигт малтмалын тухай хууль болон бусад хууль тогтоомжийн дагуу орд газрыг ашиглах асуудал шийдвэрлэгдэнэ. Ураны томоохон ордыг ашиглахтай холбоотой асуудал стратегийн ач холбогдол бүхий ордыг ашиглах эрх зүйн хэм хэмжээний дагуу шийдвэрлэгдэнэ. 


Цаашид цацраг идэвхт ашигт малтмалын хайгуул, ашиглалтын лицензийг Цөмийн энергийн асуудал эрхэлсэн төрийн захиргааны байгууллагаас олгох, цацраг идэвхт ашигт малтмалтай холбоотой үйл ажиллагаанд тавих төрийн хяналтыг чангатгах, цөмийн болон цацрагийн хамгаалалт, аюулгүй байдлыг хангахтай холбогдсон харилцааг зохицуулах талаар цөмийн энергийн тухай хуулийн төсөлд тусгаад байна. 


Хоёрдугаар асуулт. Улсын эдийн засаг, нийгэм, үндэсний аюулгүй байдалд нөлөөлөх хэмжээний стратегийн түүхий эд, ураныг ашиглах талаар Ашигт малтмалын тухай хуулийн 8.1.6-д цацраг идэвхт ашигт малтмал олборлох, тээвэрлэх, хадгалахтай холбогдсон тусгай дэглэм тогтоох тухай заасан. Ураны түүхий эд, улмаар цөмийн энергийг эрчим хүчинд ашиглахтай холбогдуулж ямар бэлтгэл хийгдэж байгаа, тодруулбал нэгдэх шаардлагатай олон улсын гэрээ конвенцид, дотооддоо бий болох эрх зүйн зохицуулалтын талаар гэсэн. 


Хариултын хувьд, Ашигт малтмалын тухай хуулийн дагуу тусгай дэглэм тогтоох эрх нь УИХ-д байгаа учраас Ашигт малтмалын хуулийн өөрчлөлт болон цөмийн энергийн хуулийг УИХ-аар хэлэлцэх үед энэ асуудал шийдвэрлэгдэнэ гэж үзэж байна. 


УИХ-д өргөн барих гэж байгаа Цөмийн энергийн тухай хуульд цацраг идэвхт ашигт малтмал болон цөмийн энерги ашиглах асуудлаар Засгийн газар тодорхой бүрэн эрхийг хэрэгжүүлэхээр заасан. Тухайлбал цацраг идэвхт ашигт малтмал болон цөмийн энерги ашиглах, цөмийн технологи нэвтрүүлэх салбарын төрийн бодлогыг хэрэгжүүлэх, Олон Улсын Атомын Энергийн Агентлагийн шаардлагыг биелүүлэх, цацраг идэвхт ашигт малтмалын ордын төрийн эзэмшлийн хувь хэмжээг тогтоох болон цөмийн станц байгуулах саналыг УИХ-д өргөн мэдүүлэх, цацраг идэвхт ашигт малтмал болон цөмийн энерги ашиглах, цөмийн болон цацрагийн аюулгүй байдлыг хангахтай холбогдсон хууль тогтоомжийн хэрэгжилтийг хангах зэрэг болно. 


Монгол Улс 1972 онд цөмийн зэвсгийг үл дэлгэрүүлэх тухай гэрээ, 1987 онд цөмийн материалыг биечлэн хамгаалах тухай конвенци, цөмийн ослыг шуурхай мэдээлэх тухай конвенци болон цөмийн осол гарсан буюу цацрагын аюултай байдал бий болсон тохиолдолд тусламж үзүүлэх тухай конвенци, 2006 онд цөмийн террорист үйлдлийг хориглох тухай олон улсын конвенцид тус тус нэгдэн орсон. 


2003 онд цөмийн зэвсгийг үл дэлгэрүүлэх тухай гэрээтэй холбогдуулан баталгаа хэрэглэх тухай Монгол Улс, Олон Улсын Атомын Энергийн Агентлагийн хооронд байгуулсан хэлэлцээрт оруулсан нэмэлт протоколыг соёрхон баталсан. Эдгээр нэгдэн орсон гэрээ конвенцийн дагуу манай улс нь цацраг идэвхт ашигт малтмалын олборлолт, ашиглалт, тээвэрлэлт, экспорт, импорттой холбоотой бүхий л мэдээллийг Олон Улсын Атомын Энергийн Агентлагт тусгай нууцлалын дагуу мэдээлэх үүрэгтэй. 


Түүнчлэн энэхүү агентлагийн шинжээч, байцаагчид манай оронд шаардлагатай тохиолдолд хяналт шалгалтыг иж бүрнээр хийх эрхээр хангагдсан байдаг. 


Гурав дахь асуулт. Засгийн газраас ураны ордуудыг ОХУ, Франц, Япон, Канад зэрэг улстай хамтарч ашиглахаар хийгдэж байгаа гэрээ хэлэлцээрийн явц, Монголын талын санал, цаашид ямар үе шаттай хэрэгжүүлэх гэж байгаа. Тогтоогдсон болон батлагдсан нөөцийн хэмжээ, техник, эдийн засгийн үндэслэл, үр ашгийн тооцоо судалгаа, ашиглалт эрхлэх хугацааны талаар. 


Хариулт нь, Орос, Франц улстай ураны талаар хамтран ажиллах хэлэлцээр хийгдэж байна. Өнгөрсөн 3 сард Ерөнхий сайдын эдгээр оронд айлчилсан албан ёсны айлчлалын хүрээнд уран олборлох болон атомын энергийн салбарт хамтран ажиллах тухай Монгол Улсын цөмийн энергийн газар, ОХУ-ын атомын энергийн Росатом корпораци хооронд хэлэлцээр байгуулагдсан. 


Япон улс цөмийн технологийг хөгжүүлэх, ураныг хамтран ашиглах талаар төслөө бэлтгэж байна. Манай улсын цацраг идэвхт ашигт малтмалын батлагдсан нөөц 60-аас 65 мянга орчим тонн гэж үзэж байгаа. 


Цацраг идэвхт ашигт малтмал болон атомын энергийг ашиглах талаар төрөөс баримтлах бодлогыг хэрэгжүүлэх хөтөлбөрийн төслийг бэлтгэсэн бөгөөд энэхүү хөтөлбөрийг 2 үе шаттай хэрэгжүүлэхээр төлөвлөсөн. 


Нэгдүгээр үе шат нь 2009-2012 онд хөтөлбөрийн үндсэн зорилго, зорилтуудыг биелүүлэх эрх зүйн орчныг бүрдүүлж хөтөлбөрийг хэрэгжүүлж эхлэх бүх талын нөхцөлийг хангах хоёрдугаар үе шат буюу 2013-2021 онд хөтөлбөрийг бүрэн хэмжээгээр хэрэгжүүлэхээр төлөвлөж байгаа юм. Манай орон стратегийн хөрөнгө оруулагчидтай ажиллахдаа төрөөс баримтлах бодлогод заасан шалгуурыг хангасан ямар ч орны аж ахуйн нэгж, хуулийн этгээдтэй хамтран ажиллах юм. Энэ дотроо сайн хөршийн харилцаатай хөрш орнууд, Япон, Франц болон бусад орнуудын хувьд цацраг идэвхт ашигт малтмалын хайгуул, олборлолт, боловсруулалт хийх чиглэл хамтран ажиллахаар манай орны зүгээс нээлттэй ажиллах бодлого барьж байна. 


Асуулт дөрөв. Дорнод аймгийн нутагт байгаа ураны орд газрууд, түүнтэй холбоотой гэрээ хэлэлцээр, хайгуулын өнөөгийн байдлын тухай мэдээллийг олон нийтэд нээлттэй болгож, ил тод хариуцлагатай уул уурхайг хөгжүүлэх талаар.


Хариулт. Монгол Улс ураны нөөц баялгаа судалж, түүнийг энхийн зорилгоор олборлогч, боловсруулагч, экспортлогч улс болох зорилт тавьж байгаа. Энэ зорилтыг хэрэгжүүлэхийн тулд Монгол Улсын нутаг дэвсгэрт ураны судалгаа, эрэл хайгуулын ажилд дотоод гадаадын хувийн хэвшлийн болон төрийн оролцоотой аж ахуйн нэгжүүдийг холбогдох хуулийн дагуу оролцуулж, түүнийг Монгол Улсын Засгийн газрын хяналт зохицуулалтын дагуу гүйцэтгэх бодлого баримталж байна. 


Ураны ордыг хэмжээнээс нь үл хамааран стратегийн ач холбогдол бүхий ордод хамааруулж ураныг хүдэр хэлбэрээр экспортлохгүй байх бодлого явуулах тухай заасан бодлогын баримт бичгийг баталсан. Мөн ураны хүдрийг олборлох, боловсруулах, баяжуулах, цөмийн түвшний үйлдвэрийг байгуулах бодлогыг үе шаттайгаар хэрэгжүүлнэ. Ураны ордыг ашиглахад стратегийн хөрөнгө оруулагчдыг татан оролцуулахдаа Монгол Улсын үндэсний аюулгүй байдалд нөлөөлөхгүй урт хугацааны гэрээ байгуулж хамтран ажиллах бодлого баримтална. Стратегийн хөрөнгө оруулагчдад техник, технологи, байгаль орчин, аюулгүй ажиллагаа, нийгмийн өмнө хүлээх хариуцлагын талаар тодорхой нөхцөл шаардлагуудыг төрөөс баримтлах бодлогод тусгасан хэмжээгээр хэрэгжүүлнэ. Энэ хүрээнд ч мэдээллийг нээлттэй байлгах, хариуцлагатай уул уурхайг эрхлэн явуулах заалт орсон. 


Дорнод аймгийн Гурванбулгийн орд газрын хайгуулийн лицензийг эзэмшдэг Канадын Western Prospector компанийн вэбсайт дээр тус компани нь өөрийн эзэмшлийн хувьцааны 73.7 орчим хувийг Хятадын цөмийн эрчим хүчний корпорацийн охин компани CNNC [China National Nuclear Corporation] компанид зарах тухай Гурванбулаг ураны төслийн эдийн засгийн нарийвчилсан үнэлгээ, техникийн үнэлгээний тайлан, мэдээллүүд нийтэд тавигдсан. Энэхүү мэдээлэлд 

Western Prospector компанийн захирлуудын зөвлөл нь компанийнхаа нийт хувьцааг 31.0 сая канад доллараар CNNC компанид зарах зөвлөмж гаргаж, хувьцаа эзэмшигчдийн албан захидал буюу саналыг 4 сарын дундуур авч 5 сарын эхээр эцэслэн шийдвэрлэхээр бэлтгэж байгаа талаар мэдээлж байсан. 


Сүүлийн үеийн мэдээгээр CNNC болон Western group 5 дугаар сарын 21-нд хамтарсан мэдэгдэл хийж CNNC International-ийн охин компани First Development Holdings Corporation Western-гийн энгийн хувьцааны үлдэгдэл хэсгийг худалдан авах үнийн саналын эцсийн хугацааг 6 сарын 29-н хүртэл сунгасан байна. 


Хятадын төрийн өмчийн оролцоотой CNNC компани нь өөрийн охин компаниар дамжуулж Western Prospector компанийн хувьцааг худалдаж авахаар 2008 оны 3 дугаар улирлаас идэвхтэй ажиллах эхэлсэн. 


Цөмийн энергийн газар, Мэргэжлийн хяналтын ерөнхий газар, Ашигт малтмалын газрын хамтарсан ажлын хэсгийн Дорнод аймаг дахь ураны орд газруудад хийсэн шалгалтын дүн, цөмийн болон цацрагын хяналтын улсын байцаагч, мэргэжлийн хяналтын улсын байцаагч нарын дүгнэлтийг үндэслэж Western Prospector компанийн Гурванбулаг дахь ураны хайгуулын лицензийг Ашигт малтмалын газраас 4 сарын 18-ны өдрөөс эхлэн 3 сарын хугацаатай түдгэлзүүлээд байна. 


CNNC-гийн удирдлагууд манай талтай уулзалт хийх хүсэлтээ Бээжин дэх Монгол Улсын Элчин сайдын яамаар дамжуулан тавьж байгаа боловч одоогоор уулзалт хийх боломжгүй байгаа юм. 


Асуулт тав. Энэ салбарт өндөр мэргэжлийн монгол инженер бэлтгэх, ажилтан сургах талаар хөгжлийн түвшин өндөр орнуудтай хамтарч ажиллаж байгаа эсэх. Цаашид Монголынхоо компаниудын хүчээр ураны хайгуул, олборлолт хийх, бусад улстай хамтран газар нутаг дээрээ баяжуулалт хийх, цөмийн эрчим хүч ашиглан эрчим хүч экспортлох чиглэлээр ямар бодлого, зорилго баримталж байгаа талаар. 


Хариулт. Стратегийн хөрөнгө оруулагч нар энэ чиглэлд хамтран ажиллана гэдгээ албан ёсоор илэрхийлж байгаа. Юуны өмнө Оросын тал Монгол Улсын цөмийн эрчим хүчний салбарт үндэсний боловсон хүчин бэлтгэх, давтан сургалтад хамруулах туслалцааг үзүүлж, жил бүр 15-аас доошгүй хүнийг сургахад бэлэн байгаагаа гэрээгээр нотолсон. 


Францын тал мөн сургалт мэргэжилтэн бэлтгэхэд бүх талаар хамтран ажиллахад бэлэн гэдгээ илэрхийлээд байна. Японы Элчин сайдын яам бол Японы олон улсын хамтын ажиллагааны агентлагийн зүгээс цөмийн эрчим хүч, цацраг идэвхт ашигт малтмал ашиглах чиглэлд боловсон хүчнийг сургах, бэлтгэх төсөл, хөтөлбөр хэрэгжүүлэхэд хамтран ажиллах бололцоотой талаар уулзалт яриа хийгдэж эхэлсэн байгаа. 


Монгол Улсын Засгийн газраас цацраг идэвхт ашигт малтмалын хүдрийг олборлох, боловсруулах, баяжуулах, цаашдаа цөмийн түлшний үйлдвэрийг байгуулах бодлогыг үе шаттайгаар хэрэгжүүлэх, нөөц нь тогтоогдсон цацраг идэвхт ашигт малтмалын ордыг ашиглахад төрийн эзэмшлийн хувь хэмжээг стратегийн ач холбогдол бүхий ордын адилаар тогтоох, цацраг идэвхт ашигт малтмалын ордыг дагалдагч ашигт малтмалын хамт нэгдсэн цогц байдлаар бүрэн ашиглах бодлого баримтална гэж үзэж байгаа. 


Цацраг идэвхт ашигт малтмалаас гаргаж авсан бүтээгдэхүүнийг Монгол Улсын болон олон улсын гэрээнд нийцүүлэн гагцхүү энхийн зориулалтаар экспортлоно. Цацраг идэвхт ашигт малтмалыг ашиглахтай холбогдсон үйл ажиллагаанаас гарах цацраг идэвхт бодис болон хаягдлыг хадгалах барилга байгууламж барих, тээвэрлэх болон бусад бүх үйл ажиллагааг олон улсын жишигт нийцсэн мэргэжлийн хяналтын доор явуулахаар бүтэц, зохион байгуулалт болон бэлтгэл ажлыг хийж байна. 


Баярлалаа. 


Н.Энхболд: - Б.Долгор сайдад баярлалаа. Асуулгад оролцож байгаа ажлын хэсгийн хүмүүсийг танилцуулъя. Эрдэс баялаг, эрчим хүчний сайд Д.Зоригт, Цөмийн энергийн газрын дэд дарга н.Дамдинсүрэн, яамны Геологийн бодлогын газар н.Оюунбаатар, Ашигт малтмалын газрын дарга н.Батхуяг, яамны ахлах мэргэжилтэн н.Тодбилэг гэсэн ийм хүмүүс орж байна. 


Одоо асуулгатай холбогдуулж асуулт асуух гишүүд нэрээ өгье. Эндээс Б.Бат-Эрдэнэ гишүүн, Л.Гүндалай, Р.Буд, Д.Оюунхорол, З.Энхболд, Д.Тэрбишдагва, Д.Энхбат, П.Алтангэрэл гэсэн нэрүүд одоогоор гарч байна. Техникээ шалгаарай ажлын албаныхан. Картаа хийгээрэй. Өөр дараад ороогүй юм байна уу? Ц.Даваасүрэн гишүүн асуух гэсэн юм уу, үгүй юу? Нэр чинь орохгүй байна уу, үгүй юу? 


За Б.Бат-Эрдэнэ, Л.Гүндалай, Р.Буд, Д.Оюунхорол, З.Энхболд, Д.Тэрбишдагва, Д.Энхбат, П.Алтангэрэл, Д.Ганхуяг, Э.Мөнх-Очир гишүүнээр асуух гишүүдийн нэрсийг хаая. 


Б.Бат-Эрдэнэ гишүүн асууя. Дэгээр 3 минут асуугаад 5 минут хариулах ёстой. Хугацаандаа багтаагаарай. 


Б.Бат-Эрдэнэ: - Би ойлгож байгаагаар энэ урантай холбоотой юм бол ер нь олон улсын хэмжээнд нэлээн нэгдсэн зохицуулалттай энэ ураныг олборлох, хайгуул олборлох ашиглахтай холбоотой асуудлыг зохицуулдаг юм байна гэж ингэж ойлгоод байгаа л даа. Тийм учраас энэ талын бэлтгэл бид бүрэн хэмжээнд хангаж чадсан гэдэг ийм итгэл байна уу? Миний санахад одоо бид энэ ерөөсөө Монголын төр одоо эрдэс баялгийн талаар баримтлах бодлого одоо би бол тодорхой биш байна гэж үзэж байгаа юм. Ялангуяа одоо энэ Ашигт малтмалын тухай хуульд өөрчлөлт оруулж байж энэ асуудлуудаа нэг мөр болгох юм биш үү? 


Өнөөдөр улсын хэмжээнд олгогдсон энэ Монгол орны газар нутгийн ихэнхийг нь одоо хайгуулын лиценз хэлбэрээр олгогдсон, ашиглалтын үйл ажиллагаа явуулж байгаа ийм үйл ажиллагаанууд байгаа. Тэгээд үүнтэй холбоотой асуудлууд чинь ингээд хуримтлагдаад байхад нэг үгээр одоо тухайлж хэлэх юм бол бид одоо энэ арван хэдэн хугацаанд алт олборлосон, зэс, нүүрс гэдэг юм уу, тийм ээ. Ийм ашигт малтмалыг олборлосон, өнөөдрийн түвшингээс харахад маш хүнд байдалд орчихоод байгаа шүү дээ. Гэтэл энэ их чухал, энэ цөмийн эрчим хүчний ийм бүр тусгай ашигт малтмалыг хайхтай, олборлохтой холбоотой, ашиглахтай холбоотой энэ ажлын бэлтгэлийг бүрэн хангасан гэхэд би нэг л итгэлтэй байж чадахгүй байгаа юм л даа.


Тийм учраас юуны өмнө Ашигт малтмалын тухай хуульд өөрчлөлт оруулаад, энэ талаар баримтлах бодлого их тодорхой болж байж энэ асуудлаа оруулахгүй юм уу? Өнөөдөр бид чинь, жишээлэх юм бол одоо энэ бодлого их сайн гараагүйгээс ямар нэгэн хөдөлгөөн хийгээд, тэгээд эцсийн дүнд нь одоо хэдэн тэрбум долларт бид унаад байна шүү дээ. Энэ алттай холбоотой гэхэд Алтан Дорнод компани одоо Монгол Улсыг тэрбум гаруй долларт унагачихсан сууж байна. Одоо бид энэ Оюу Толгойтой холбоотой асуудал байна. Энэ Оюу Толгойтой холбоотой асуудлаас болж хичнээн төлбөр ялбарт унах юм. Өнөөдөр энэ урантай холбоотой тэр Prospector гээд энэ компаниуд, энэ нөгөө хайгуулын лицензыг эзэмшиж байгаа компаниуд нь мөнгө босгодог. Энд оруулсан хөрөнгө оруулалтаа хэд дахин нэмэгдүүлдэг. Энэ чинь энд явж байна л гэж би харж байна шүү дээ. 2004-2008 оны хугацаанд 32.5 тэрбум төгрөгийн хайгуулын ажил хийсэн гээд гарчихсан. Гэтэл одоо энийг хэд дахин өсгөөд оруулаад ирэх юм. Гэх мэтчилэнгээр ийм юмнууд байх юм. Энийгээ нэг мөр цэгцлэхгүй бол бид одоо дахиад хүнд байдалд орох юм биш үү гэсэн ийм болгоомжлол надад байна. Энэ талаар тодорхой тодруулж хэлж өгөөчээ. 


Н.Энхболд: - Б.Долгор сайд хариулъя. 


Б.Долгор: - Бид ураны асуудал дээр маш их бодлоготой хандаж эхэлж байна гэж бодож байгаа л даа. Юуны өмнө энэ асуудлаар төрөөс баримтлах бодлогоо бид боловсруулаад, тэгээд бидний боловсруулсан бодлогыг маань УИХ дэмжээд өчигдөрхөн гэхэд яг одоо энэ асуудлаар төрөөс баримтлах бодлоготой болчихлоо. 


Тэгээд бид энэ төрөөс баримтлах бодлогыг та бүхний баталж өгсний дагуу энэхүү бодлогыг хэрэгжүүлэх хөтөлбөрийг бид батална. Бодлогыг хэрэгжүүлэх төлөвлөгөөг мөн одоо баталж хэрэгжүүлнэ, Засгийн газрын зүгээс. Энэ хүрээндээ бид энэ асуудлууд маань, бэлтгэл маань хангагдаад, тэгээд энэ хайгуул хийх, ашиглахтай холбогдсон бүх үйл ажиллагаа маань ямар ч байсан эхнээсээ бодлоготой, тэгээд бас тодорхой хуулийн зохицуулалттай явах ийм боломжийг бүрдүүлэхийн төлөө ажиллаж байгаа юм. 


Тийм учраас бид энэ бодлого баталсан тэр хэмжээгээр цөмийн энергийн тухай хуулийг боловсруулж өргөн мэдүүлэхэд бэлэн болоод байна. Дээр нь бид Ашигт малтмалын хуульд өөрчлөлт оруулах тухай хуулийн төслийг УИХ-д өргөн барьсан байгаа. Энэ хуулийн төсөлд тухайн цөмийн цацраг идэвхт ашигт малтмалтай холбоотой асуудлыг Ашигт малтмалын ерөнхий хуулиар зохицуулахгүйгээр зөвхөн Цөмийн энергийн хуулиар зохицуулахаар өөрчлөлт оруулахаар ийм саналыг та бүхэнд өргөн барьсан байгаа. Тэгээд энэ асуудал маань иж бүрнээрээ шийдэгдэж, энэ асуудал маань тодорхой зохицуулалттай болж, тодорхой бэлтгэлүүд хангагдаж ингэж нэлээн хяналттай, зохицуулалттай, цаашдын гарах үр ашгийг тооцсон ийм байдлаар асуудалд хандахыг хийчээж байгаа юм. 


Б.Бат-Эрдэнэ: - Тэгэхээр зэрэг би бол яг тодорхой, одоо ингээд энэ нөгөө Ашигт малтмалын ерөнхий хуулиар зохицуулаад олгогдсон энэ лицензүүдийг эргүүлээд төр мэдэлдээ авах юм байна гэж ингэж ойлгож болох уу? Би тийм ойлголт авч байна. Энэ талаар хэлж өгөөчээ. Хэрвээ ингэхгүй бол одоо бид хайгуулын лиценз эзэмшигч компани нөгөө давуу эрхээрээ одоо ашиглалтын лиценз болгож авдаг. Тэгээд энэ дээрээ гадаадын биржүүдэд хөрөнгө мөнгө босгодог. Ингээд энэ зүй зохисгүй юм чинь энд бас л мөн явж байгаа шүү дээ. Энийг одоо яг бүрэн хэмжээгээр зохицуулах юм байна гэж ойлголт авч болох уу? 


Н.Энхболд: - Б.Долгор сайд аа, гишүүдийн тавьсан асуултад яг тодорхой хариулт өгөхгүй бол ингээд дэг эвдэгдээд нэмэлт асуулт, хүн болгон гэвэл нөгөө цаг 30 минутад бусад гишүүд нь асууж амжихаа байна шүү. Товчхон их тодорхой хариулаад яваарай. 


Б.Долгор: - Сая бодлого ярилцаж байх үед энэ лицензтэй холбоотой асуултууд нэлээд гарч байсан. Хоёр эсрэг тэсрэг одоо тийм байдлаар гишүүд саналаа илэрхийлж байсан л даа. Нэг хэсэг нь болохоор бүх лицензүүдийг хурааж аваад цэгцлэх хэрэгтэй. Нөгөө хэсэг гишүүд бол та нар одоо ингэж өгсөн юмаа буцааж авч энэ хувийн хэвшил компаниудыг хохироох гэж хоёр талаас нь асууж байсан. 


Тэгэхээр бодлогыг яагаад гаргасан бэ гэвэл тэгээд дахиад энэ хуулийг яагаад оруулж ирэх гэж байгаа вэ гэвэл өнөөдрийг хүртэл ашигт малтмалын тухай хуулиар зохицуулагдаж, хайгуулын болон ашиглалтын лиценз авсан энэ компани байгууллагуудын хувьд цаашдаа ямар байдлаар үйл ажиллагаагаа явуулах вэ гэдэг дээр шинэ шаардлагууд, цөмийн энергийн хуулиар болон бодлогоор тавигдаж өгч байгаа юм. 


Тэгэхээр энэ шаардлагуудыг хангасан ийм тохиолдолд лицензийг шинэчлэн бүртгүүлэх ийм л асуудал тавигдах ийм болж байгаа юм л даа. 


Н.Энхболд: - Л.Гүндалай гишүүн асууя. 


Л.Гүндалай: - Уран гэдэг бол тоглоом биш ээ. Монгол Улсын нутаг дэвсгэрт 140 гаруй компани ураны эрэл хайгуул, ашиглалтын янз бүрийн лиценз эзэмшдэг юм байна. Тэгэхээр зэрэг 20 жил уран гэдэг юмыг бид мартсан явж байж гэж ойлгож болох уу? Уран гэдэг юмаар тоглох тийм эрхийг мэдсэн мэдээгүй, үйлдэл эс үйлдлээрээ манай засаг өөхшүүлж явжээ гэж би бодож байна. 


Ашигт малтмалын хуулиараа энэ зохицуулагдаад явсан байх. Гэхдээ манай Аюулгүй байдлын байнгын хороо, Их Хурал, манай Засгийн газар, яам нь ер нь энэ уран гэдгийг чинь ингэж тоглож болохгүй гэж удирдамж, чиглэл өгч, ураны талаар ер нь лиценз өгөх асуудал дээр төрийн бодлогыг гаргаж ирэх, хэрэгжүүлэх ийм санал сэтгэгдэл төрөхгүй өнөөдрийн хүрч байна. Баахан ураны орд газруудаа өгч өгчихөөд одоо гэнэтхэн ниргэсэн хойно нь хашгирав гэдэг шиг бүгдийг нь өгөөд тавиад туусан хойно нөхдүүд ийм бодлого оруулъя гээд явж байж болж байгаа юм уу? 


Би энэ Д.Зоригт сайдыг чинь одоо сайд болоод бараг жил гаруй боллоо. Та өөрийнхөө эрх мэдлийн хүрээнд ийм асуудал дээр бид одоо асуудлыг хойш нь тавина гэдэг хэлбэрээр ер нь хандаж байсан уу? Эсвэл за хууль нь ерөөсөө л хэн авсан, юу ч байсан, тэр нь уран ч бай, юу ч бай хэрэглэдэг гэдэг журмаар ингээд яваад бай гэж орхигдуулаад яваад байв уу? 


Ер нь цаашид энэ ураны асуудлыг зөвхөн хоёр хөрш биш өшөө олон тэр улстай хамтарч Засгийн газартай нь гэрээ хийх нь зөв зүйтэй гэж та нар бодож байна уу? Энийг яаралтай ашиглах хэрэгтэй. Тэгэхээр олгоод тавьсан лицензүүдээ буцааж авах хэрэгтэй. Ямар маягаар авдаг юм, төлбөрийг нь төлдөг юм уу. Ямар нэгэн байдлаар энэ асуудлыг ямар ч байсан Монголын төр мэддэг болох хэрэгтэй. Тэгээд энэ ураны үйлдвэрүүд энийг ашиглалтад яаралтай оруулах хэрэгтэй. Дэлхий даяар энэ энергийн асуудал маш чухал асуудал болж яригдаж байгаа энэ үед бид зүгээр л 2013 онд тэгнэ, ингэнэ гэж ярьж суух цаг байхгүй. Энэ чинь 2009 он. Хямрал гүнзгийрч байна. Ийм байж таарахгүй. Ямар юмных нь бодлого. Одоо яаралтай түргэн арга хэмжээ аваад ажиллах цаг болсон. Нэг бодлого гээд том юм гаргаад тэр дотроо мушгаад суудаг. Нарийн ширийн юм нь ерөөсөө гардаггүй ийм байж таарахгүй. Ингэж цаг алдаж болохгүй. Ингэж доороо хий эргэсээр байтал ерөөсөө Монгол урагшаа явахгүй. Бид хоцорч, ядуурч дуусаж байна. Тийм учраас энэ ашигт малтмалаа бушуухан ашиглах дээр анхаарах хэрэгтэй байна. 


Н.Энхболд: - Хариултаа сонсъё. Тэгээд хариулаагүй байхад юу тодруулах вэ? Тийм ээ. Б.Долгор гишүүн хариулъя. 


Б.Долгор: - Ер нь зүгээр олон улсын хэмжээнд ч гэсэн, манай улсын хэмжээнд ч гэсэн ер нь уран ашиглалтын асуудал бол ер нь сүүлийн жилүүдээс тийм нээлттэй болж, ер нь эрчим хүчний хамгийн үр ашигтай цэвэр ийм эх үүсвэр уран эх үүсвэр гэж үзэх боллоо л доо. Тэрний ч үндсэн дээр олон улсын хэмжээнд улс орнуудын ашиг сонирхол энэ чиглэл рүү нэлээн тийм төвлөрч ирж байна. Тийм ч учраас бид бас урьд нь бол зөвхөн ердийн ашигт малтмалтай адилхан бодлого явуулж зохицуулалт хийж байсан энэ зүйлээ бас жаахан өөр маягаар зохицуулалтаа хийе, өөр маягийн бодлого явуулъя, ашигтай болгоё гэдэг энэ үүднээсээ л асуудалд хандаж Засгийн газар асуудлуудаа оруулж ирсэн байгаа. Тэгээд энэ чиглэлээр хийгдэж байгаа гэрээ хэлэлцээрүүдийн тухай асуудлыг би түрүүн хариулахдаа маш тодорхой хариулсан. 


Н.Энхболд: - Ер нь нэг минут гэж байхгүй. Үндсэндээ дэг зөрчигдөж байна шүү гишүүд ээ. 


Л.Гүндалай: - Тэгэхээр миний асуултад тодорхой хариулсангүй л дээ. Би тэр бусад улс орнуудтай юу хийх гээд байгаа юм бэ? Яаралтай энийгээ арга хэмжээ болгож цэгцлээч гээд байгаа шүү дээ. Жишээлбэл, Айвенхоу Майнз гэдэг компани манай Оюу Толгойг авсан. Тэр Айвенхоу Майнз чинь бирж дээр 4.0, 5.0 тэрбум доллар босгосон. Тэрийгээ хуваагаад, идээд, тансаглаад дууссан. Одоо мөнгөгүй болчихоод Рио Тинто компанид өөрийнхөө хувьцааг зарсан. Рио Тинто нь бас 40.0 тэрбум долларын өрөнд орсон. Тэрийгээ төлж чадахгүй Чайналкод хандсан. Чайналко нь болохоор мөнгийг нь өгье гэсэн боловч Австралийн Засгийн газар ерөөсөө энэ өөрийн компани, Хятад хөрөнгө оруулалт хийж оролцох нь буруу юм байна гээд ингээд Би Эйч Биллитонтой нийлүүлээд энэ хоёр том компани нийлчихлээ. Одоо мөнгө нь байхгүй. Ингээд ерөөсөө Монголын Оюу Толгой гэдэг чинь мөнгөгүй нөхдүүдийн гарт орсон. Яг энэтэй адилхан ураны орд газрыг авч байгаа нөхөд зүгээр л нэг…/минут дуусав/


Н.Энхболд: - Б.Долгор сайд тодруулах зүйл байвал тодруулж өгье. 


Б.Долгор: - Түрүүн хариултад одоо жишээлбэл Орос, Франц, Канад, Япон гээд улс орнуудтай энэ чиглэлээр яриа хэлэлцээр хийж байгаа тухай, эхний хэлэлцээрүүд байгуулагдсан тухай тов тодорхой танилцуулсан. Тэгээд бид энэ ураныг ашиглах асуудал дээр тэр бодлогод заагдсан маш тодорхой заалтууд байгаа. Одоо хөрөнгө мөнгөний хувьд ч гэсэн, ер нь техник, технологийн хувьд ч гэсэн, бусад асуудлаараа бололцоотой тийм стратегийн хөрөнгө оруулагч гэж бид тодорхойлж байгаа. Энэ хөрөнгө оруулагчтайгаа хамтран ажиллаж, ажлыг эхлүүлэхийн төлөө ингэж ажиллаж байна. 


Н.Энхболд: - Д.Оюунхорол гишүүн асуултаа тавъя. 


Д.Оюунхорол: - Би хоёр зүйлийг асууя. Зүгээр ураны асуудлаар Монгол Улсын Засгийн газар бас ураныхаа бодлогыг тодорхойлоод бас хуультай болох алхмуудыг хийгээд ингээд хуульчлагдаад явж байгаа нь бас нэг алхам байхаа. Энэ зөв зүйтэй гэж ойлгож байна. 


Одоо ер нь бол Ашигт малтмалын тухай хуульд нэмэлт, өөрчлөлт орох тухай асуудлыг нэр бүхий УИХ-ын гишүүд өргөн барьсан байгаа. Ер нь энэ асуудлаар нэлээн өөрчлөлт оруулъя гэж бас Их Хурлын гишүүд ярьж байгаа. Энэ цаг үед Ашигт малтмалын лиценз олгох асуудлыг шийдвэрлэх үү, зогсоосон байдалтай байгаа юу гэж нэгдүгээрт мэдмээр байна. Яагаад гэвэл өнөөдрийн ашигт малтмалын лиценз их замбараагүй тарсан. Зарим нэг хүнд 120 гаруй лиценз байдаг, лангуун дээр бараагаа тавьж байгаа юм шиг зардаг болсон байгаа. Энэ асуудлаа Монгол Улсын Засгийн газар, Ашигт малтмалын Хэрэг эрхлэх газар энэ лиценз олгох асуудлаа хумьж зохицуулах тийм асуудлаар юу хийж байгаа вэ? Энэ олгох байх тухай асуудлаар ямар нэгэн төрийн ямар баримт бичиг гарсан бэ? Үнэхээр энэ Үндэсний аюулгүй байдалтай холбоотой ийм нөлөөлөх хэмжээний тийм том стратегийн ордуудыг ч гэсэн даже ураны лицензийг Л.Гүндалай гишүүн сая хэлж байна. Их олон хүн гартаа авсан байгаа. 


Тийм учраас ашиглаж чадахгүй, өөрт нь хөрөнгө байхгүй, өшөө хамтрагч олж чадахгүй байгаа энэ хүмүүсээс төр үнэхээр өмч нь мөн юм бол тэр лицензийг татаж хурааж авах талаар эрх зүйн зохицуулалтыг нь энэ хуульд нь хийж өгөөд. Тэнд ямар ч нөхөн төлбөр олгох шаардлага байхгүй. Яагаад гэвэл тэр өөрөө төрийн өмч, өмчийн нэг цаасыг лиценз болгоод нэрээр авсан байсан хувь хүнээс одоо газрын тухай суурь хуультай холбоод энд хуучин Ашигт малтмалын тухай хуульд байсан 2 жил уг газрыг аваад, лицензийг нь аваад эзэмшиж ашиглаж чадаагүй байгаа бол лицензийг хурааж авах эрх нь өөрөө Монголын Засгийн газар, тэр үйл ажиллагаа явуулж байгаа төрийн байгууллагуудад байх ёстой. Тийм учраас энийг ямар байдлаар зохицуулах гэж байгаа вэ гэдгийг тодруулж асуумаар байна. 


Н.Энхболд: - Б.Долгор сайд хариулах уу? Д.Зоригт сайд хариулах уу? 


Д.Зоригт: - Ер нь энэ Ашигт малтмалын Хэрэг эрхлэх газрын дарга Батхуяг ирсэн байгаа. Нэмж хариулах зүйл байвал хариулна биз. Ер нь одоо 5 мянга гаруй лиценз дээр 2006 оны 7 сард шинэ хууль батлагдсанаас хойш хайгуулийн лицензтэй бүх компаниуд хайгуулын зардлын доод хэмжээнд хөрөнгөө оруулсан эсэх тал дээр жил болгон тайлангаа өгч байх ёстой. Энэний дагуу шалгалт бүгдэд нь явагддаг. Ашиглалтийн лицензтэй компаниуд бүгд уулын ажлынхаа тайланг өгдөг ийм тогтолцоонд шилжсэн. 2 жилийн өмнө. Энэний дагуу эхний шалгалтуудыг ноднин жил хийж эхлээд одоо зарим компаниуд зарим лицензүүдийг үндсэндээ цуцалж, ер нь энэ лиценз олголтын асуудлыг цэгцлэх асуудал яригдаж орж байгаа. 


Батбаяр дарга тоо баримттайгаар энийг хэл дээ. 


н.Батбаяр: - Энэ лицензтэй олголттой холбогдуулаад олгож байгаа юу гэж асууж байна, гишүүн. Лицензийн олголтыг ажил аваад түр хоёр сар хэртэй зогсоосон. Энэ зогсоох нэг үндсэн шалтгаан нь болохоор яг таны наад энэ асуугаад байгаа асуулттай холбогдуулаад Монгол Улсын нутаг дэвсгэр дээр 47 сая га газар нийтдээ 5 мянга орчим лиценз байгаа. Энэнээс 4 мянга 77 нь хайгуул, ашиглалтын мянга гаруй. Тэгэхдээ өдөрт энэ лицензүүдийн маань тоо нааш цаашаа хөдөлж байгаа. Зогсоосны нэг шалтгаан нь юу байсан бэ гэхээр энэ ашигт малтмалын тухай хуулийн, энэ дагаж мөрдөж байгаа энэ хууль дээр эрдэсийн хуримтлалтай талбайг сонгон шалгаруулалтаар олгоно. Эрдсийн хуримтлалгүй талбайг шууд өргөдлөөр олгодог ийм хоёр заалт байна. Энэ асуудлыг шийдвэрлэхийн тулд агентлаг ажиллаад үндсэндээ газрын зураг дээр 500 мянганы зураг дээр лицензээр олгогдох талбай, өргөдлөөр олгох талбайгаа түрүүчийг нь батлаад явж байна. 


Өнгөрсөн долоо хоногт бид 47 дугаар өргөрөгөөс урагш өөрөөр хэлбэл Өмнөговь, Дорноговийн урд тал, Говь-Алтайн урд талынхыг чөлөөлөөд өргөдлөө авч эхэлсэн. Энэ дээр компаниудын өгч байгаагаар 44 орчим өргөдөл өгч байна. Харьцангуйгаар өргөдөл их багассан. Энэ долоо хоногийн, сая өнгөрсөн дөрөв дэх өдөр баруун талд 113 дахь уртрагаар бид нээсэн байгаа. Энэ нь яагаад ингэж уртраг өргөргөөр хэсэглээд байгаа юм бэ гэхээр тэр зурагтайгаа холбоотой зургийн ажлаа гарахаар ингэж гаргаад байгаа. 


Ер нь лицензийг цаашид яах бодлоготой байна вэ гэж асууж байх шиг байна. Аль болохоор олголтыг багасгая гэсэн ийм бодлого барьж ажиллаж байгаа, агентлаг дээр. Нийтдээ 47 сая га газар. Лицензийн тоог бол нэг их айхтар анхаарахгүй байгаа. хамрагдаж байгаа нутаг дэвсгэрийг их анхаарч ажиллая гэж ингэж бодож байгаа. Нийтдээ 47 сая га газар байгаа. Энийг багасгахаар ингээд ажиллаж байна. Ажил авснаас хойш урд өмнөх төлбөр, он жилүүд, 2007, 2008, 2009 оны төлбөр төлөгдөөгүй байдаг юм уу, хайгуулын зардлын доод хэмжээгээрээ тайлангаа өгөөгүй байдаг юм уу, ийм хэмжээгээр одоо агентлаг дээр 600 орчим лиценз цуцлагдахад бэлэн болоод байгаа, яг хуулийн хүрээнд. 


Нөгөө талдаа бид ашигт малтмалын газар бол хуулийг дагаж мөрдөх ийм л үүрэгтэй. Хуулийг хэрэглүүлэх л үүрэгтэй. Хууль дээр яг ямар заалт байна тэрүүгээр дагаж цуцлахгүй бол одоо цуцал, багасга гэдэг юм уу ийм бодлогоор бид явах юм бол эргээд нөхөн төлбөр, олон улсын шүүх, бас эрх зүйн хувьдаа хүндрэлтэй байгаа. Тэгэхээр цаашдаа гарах, Их Хурлаас гарах энэ бодлого дээр лиценз олголт дээр гарах энэ бодлогууд хэрхэн яаж гарах вэ, тэрнээс шалтгаалж бид ажлаа явуулна. Ер нь олголтыг эрс багасгана гэсэн ийм бодолтой байгаа. 


Н.Энхболд: - Баярлалаа. Д.Оюунхорол гишүүнд микрофон өгье. 


Д.Оюунхорол: - Лиценз олгож байгаа одоогийн шалгуур үзүүлэлтүүдээ ямар нэг байдлаар босгийг нь өндөрсгөөд, үнэхээр одоо эзэмшиж ашиглаад, тэрийгээ эдийн засгийн эргэлтэд оруулаад, үнэхээр бодит эдийн засагт тодорхой хувь нэмэр оруулж чадах тийм хүмүүст бас авч чаддаггүй ээ гээд энэ хэл ам гараад байгаа байхгүй юу. Тийм учраас лицензийг олгож байгаа шалгуураа одоогийн байдлаар өөрчилсөн үү? Энд ямар нэгэн байдлаар асуудалд хандах уу? Одоо ингээд лиценз авсан мөртлөө ашиглаж чадахгүй, тэгээд ингээд дарсан, айлын авдарт байгаа юм шиг байгаа хүнд хэрвээ одоо 2 жил газрын хугацаа нь дуусахаар хурааж авчихаад мөнгө өгнө гэсэн тийм юм бас яриад байгаа. Тэр үнэн юм уу? Нөхөн төлбөр олгох асуудлыг. 


Н.Энхболд: - Батхуяг дарга хариулъя. 


Д.Батхуяг: - Сүүлд батлагдсан Ашигт малтмалын тухай хуулиар бид сонгон шалгаруулалт олгоно гээд байгаа юм. Сонгон шалгаруулалтаар олгоно гэдэг маань нийт хуучин нөгөө түрүүлж өгсөн өргөдлөөр олгодогоо болиод эрдэсийн хуримтлал гэдэг юм уу, төсвийн хөрөнгөөр ямарваа нэгэн хайгуул хийсэн газар дээр бид сонгон шалгаруулалт авна гэдэг маань шалгуураа өндөрсгөнө гэж ингэж ойлгож байгаа. 


Хоёр дахь нэг юм нь бол нэг сонгон шалгаруулалтаар олгогдох гээд байгаа зарчим дотор юу явж байгаа гэхээр үндэсний өөрсдийн компаниудаар жаахан бодлогоор дэмжих талын ийм бодлого байхгүй бол болохгүй нь. Одоо ямарваа нэг юм гарахаар л санхүү, хөрөнгө гэдэг юм уу, аливаа нэгэн бодлогоор гадны компаниуд чинь түрүүлж орж ирчихээд байгаа юм. Тэгэхээр энэ дээр сонгон шалгаруулалтын журам ойрын үед батлагдана. Тэгэхээр тэрүүгээр таны энэ асууж байгаа асуулт нэлээн шийдэгдэх байх. 


Нөхөн төлбөр дээр бид хуульд заасан заалтаараа, хэрвээ лиценз цуцлагдах юм бол нөхөн төлбөрийг нь төлөх л үүрэгтэй. Нөгөө компани Монгол Улсад одоогийн мөрдөгдөж байгаа ашигт малтмалынхаа дагуу, хуулийн дагуу бүх юмаа хийгээд явж байдаг. Тэр дээр нь бид гэнэт цуцлах юм уу, ямарваа нэгэн шууд агентлагийн зүгээс гэдэг юм уу, бидний зүгээс цуцлах асуудал гарах юм бол нөхөн төлбөр байгаа. Төлөх ёстой. Хуулиндаа тийм заалттай. 


Н.Энхболд: - З.Энхболд гишүүн асууя. 


З.Энхболд: - Одоо энэ Д.Ганхуяг гишүүний асуулт бодлого батлагдахаас өмнө тавигдаад, тэгээд бодлого сүүлийн 2 долоо хоног хэлэлцээд олон асуултуудад нь хариулт авчихлаа л даа. Тэгээд тэр үед их тодорхойгүй байсан юманд их сайн хариулт ирүүлсэн байна гэж дүгнэж байна. 


Тэгээд энэ одоо байгаа нөөц бол манай байж болох нөөцийн жаахан хэсэг байгаа. Бодлогоор цаашид энэ лиценз олголтыг яаж байх вэ гэдгийг тодорхой, хайгуулыг тодорхой болгосон учраас цаашид энэ замбараагүй лиценз олголт зогсоод, Ашигт малтмалын хуулиас тусгаарлагдаад, уран бол өөрөө тусгай ангиллаар явах ийм юу руугаа орчихож байгаа. Одоо байгаа нөөцийн хамгийн их төвлөрөл нь бидний Мардай гэж нэрлэдэг 3 орд газар дээр төвлөрөөд байгаа юм. Хуучин концессын гэрээгээр бүр ашиглалт, олборлолт явуулж байсан уурхайнуудтай. Тэгээд тэр 3 орд газрын нэг нь буюу энэ Western Prospector-ийн авсан лиценз хүчингүй болох үндэслэлтэй байгаа. Яагаад гэхээр урд нь олборлолт явагдаж байсан буюу бараг олборлолт явуулахад бэлэн болсон “А” лицензтэй байх ёстой газар байгаа юм. 


Тэгээд тэр урьд өмнө явуулсан бүх хайгуулын данные Оросоос зарим нь ирсэн, зарим нь ирээгүй байгаа. Тэгээд ирсэн ирээгүй энэ нь өөрөө улсын мэдлийн ийм зүйл дээр хайгуулын “х” лиценз өгдөг бол одоо хууль зөрчсөн үйл явдал. Энийг улсын мэдэлд авахад ерөөсөө болохгүй гэх юм ерөөсөө харагдахгүй байгаа. Одоо жишээ нь Багануурын уурхайг ажиллаж байхад нь “х” лиценз өгөөд. “Х” лиценз авсан хүн нь Багануурын уурхайн “а” лицензийн эзэн болоод явж байгаатай яг адилхан байна шүү дээ. Тийм учраас энэ Western Prospector-ийн лиценз улсын мэдэлд очсон байхад ямар нэгэн юм ярих эрхгүй гэж үзэж байгаа. Яагаад гэвэл та нар газар дээр нь очсон улсууд мэдэж байгаа. Бүр газрын доор төмөр замтай уурхайнууд нь бэлэн байгаа байхгүй юу. Зүгээр энэ AREVA-гийн лиценз, хайгуул хийж байгаа хоосон талбай биш. Уран дотроо их олон янз байна шүү дээ. 


Тэгээд би түрүүчийн бодлого хэлэлцэж байхад энийгээ нэг ялгаж салгаачээ. Замбараагүй лиценз олгож байсан үеийг далимдуулаад “а” лиценз авах ёстой газар “х” аваад явчихсан ийм тохиолдлууд гарсан байна. Жишээ нь энэ Western Prospector гэсэн. Тэгээд энийг цэгцлээд. Энэнээс хойш лиценз олгохдоо их болгоомжтой…/минут дуусав/


Н.Энхболд: - Санал шахуу юм болчихов уу даа. Тийм боломж байна уу? Саяны хэлсэн үндэслэлээр Western Prospector-ийн лицензийг одоо. Гишүүний санал байх даа. Энэ дээр ийм боломж байна уу, юу гэж үзэж байна вэ? 


Д.Зоригт: - Ер нь Western Prospector-ийн энэ байгаа лицензтэй талбайнууд дээр нь улсын мэргэжлийн хяналтын дүгнэлт гарсан. Улсын мэргэжлийн хяналтын дүгнэлтийн дагуу одоохондоо түдгэлзүүлсэн байгаа, 3 сарын хугацаатайгаар. Түдгэлзүүлснийхээ дагуу улсын мэргэжлийн хяналтын байгууллагуудаас гаргасан авч хэрэгжүүлэх зарим арга хэмжээнүүд байгаа. Тэрний тайлан, тэрний авч хэрэгжүүлсэн арга хэмжээнийх нь үр дүнг нь харж байж цаашдаа шийднэ. 


Ер нь бол таны сая хэлсэн “х”-г “а” болгох энэ журам бол 2006 оны 7 сард батлагдсан Ашигт малтмалын тухай хуулиар явж байгаа. 2007 оны 1 сард ер нь бүх энэ лицензүүдийг шинэчлэх үйл явц явагдсан. 1 сард хүртэл байх. Энэ лицензийг шинэчлэхдээ байсан бүх лицензүүдийг шинэчлээд ер нь өргөдөл гаргаад “х” лицензтэй байсан хүмүүсийг “а” лицензтэй болгосон. Яг тэр хуулийг дагаж мөрдөх журам дээр бол сайн үзэх юм бол заавал “а”-тай байна гэсэн үг нь байхгүй байгаад байгаа юм. Тэр үедээ 2007 оны 1 сард тухайн үедээ “х” нь олгогдсон юм билээ. Гэхдээ одоо бол лиценз түдгэлзсэн байгаа. 


З.Энхболд: - Би хуучин улсын олборлож байсан юм чинь одоо “а” лиценз гэж өгдөггүй л байснаас биш ашиглалт явуулж байсан шүү дээ. Тэгэхээр “а”-гаас “х” болж хувирсан нь буруу байна. Хууль бол эхлээд “х” тэгээд “а” болдог ийм хууль байгаа шүү дээ. Эхлээд хайгуул хийж юмаа олоод, дараа нь ашиглалтаа явуулдаг. Энд болохоор эсрэгээр. Оросуудын үед ашиглаж байсан юм нь дээр “х” лиценз завсар нь хууль зөрчиж байна. Хуулийн үндсэн зарчмыг зөрчөөд байна шүү дээ. Тийм учраас хүчингүй болгоочээ гэж би хэлээд байна шүү дээ. Эсрэгээр орчихоод байгаа байхгүй юу. 


Н.Энхболд: - Баярлалаа. Гишүүн байр сууриа, өөрийнхөө юу гэж үзэж байгааг илэрхийлж байна. Энэ дээр Д.Зоригт сайд бас анхаарах, шаардлагатай бол бас ярьж болох юмаа. Д.Тэрбишдагва гишүүн асуултаа асууя. 


Д.Тэрбишдагва: - Ураны асуудал үнэхээрийн маш чухал асуудал л даа. Чухлын хажуу талаар их аюултай анхаарал татсан асуудал. Үнэхээр ураны асуудал дээр миний ойлгож байгаагаар зүүн, Дорнодын бүс нутаг, өмнөд бүс нутаг, төвийн бүс нутаг гээд ингээд ялгасан байгаа гэж ойлгож байгаа. Яг энэ дээр одоо тодорхой бодлогоор хийгдэж байгаа зүйл байна уу? Миний энэ ойлгож байгаа зөв үү? Дорнод бүс нутагт ямар улс орон орох гээд байгаа юм. Төв бүс нутагт нь ямар газрууд орох гээд байгаа, өмнөд бүсэд нь ямар газрууд орох гээд байна гэсэн. Тэрийг одоо улс орноор нь хуваарилж байгаа юм байна уу? Энийг цаашдаа ийм маягаар иж бүрнээр нь авч үзэж байгаа юм байна уу гэсэн. 


Нөгөө талаараа бас манайд ураны орд илэрц ихтэй. Одоогийн байдлаар илрээгүй байгаа бусад аймгууд гэж би ойлгож байгаа. Архангай, Булган, Хөвсгөл гээд энэ аймгууд, бусад аймгуудад байдаг гэж би сонссон. Энэ дээр ямар бодлого явуулж байгаа юм бэ гэж ийм нэг зүйл байна. 


Гуравдугаарт нь, ураны лиценз өөрөө их амаргүй. Хүн болгонд өгөөд байдаг лиценз би биш гэж ойлгодог. Одоо энэ ураныхаа лицензийг өгөхдөө үнэхээрийн ирээдүйд гарцаа байхгүй хөрөнгө оруулна гэсэн газруудыг нь тооцож үзэж урьдчилсан төлбөр авч улс тэгж ажиллахгүй юм уу? Тэгэхгүй нэг лиценз аваад бие биедээ наймаалцдаг ийм ажил одоо хийгдээд байна шүү дээ. Ийм учраас цаашдаа бодлогын хэмжээнд улс оронтой нь байдаг юм уу, том үйлдвэр, аж ахуйн газартай нь байдаг юм уу, урьдчилсан байдлаар төлбөрөө авдаг ийм үйл ажиллагаа бусад улс оронд байдаг шүү дээ. Ийм зүйл байна уу гэж. 


Түрүүн З.Энхболд гишүүн дахин дахин асуугаад байгаа зүйл тэр “а” лицензтэй, тухайлбал Мардайн орд дээр “а” лицензтэй ашигласан газар ахиад хайгуулын лиценз олгоод байна уу гэсэн тийм юм би бас бодож байсан л даа. Тэгээд энийг дахиж хэлж өгөөчээ. “а” лицензтэй юм уу, ашигласан газраа ахиад хайгуулын лиценз олгоод байгаа юм уу гэсэн нэг ийм зүйлийг тодруулж асуумаар байна. 


Н.Энхболд: - Д.Зоригт сайд хариулъя. Б.Долгор сайд юм уу? Ирээдүйн бүсүүдийн тухай асуулт байна. Тийм ээ. 


Б.Долгор: - Улс орнуудын хувьд яг юу гэдэг юм зүүн дээр нь тэд, өмнөд дээр нь тэд ч гэдэг юм уу тийм бодлого гэдэг юм уу, хэлэлцээ өнөөдөр нарийвчлан тийм хийгдсэн зүйл бол байхгүй. Ер нь яах вэ улс орнууд одоо сонирхлоо илэрхийлж, ямар нэг хэмжээнд тэнд энд гэсэн тийм хүсэл сонирхлоо илэрхийлж байгаа. Тэрийг бол тэгээд яриа хэлэлцээнийхээ дүнд шийдвэрлэж таарна. 


Бусад аймгуудад илрүүлэх талаарх бодлого гэж асуух шиг боллоо. Тэгэхээр зүгээр одоо юу гэдэг юм яг тэр тэр газруудад тийм тийм хайгуул хийх шаардлагатай гэсэн тийм нарийвчилсан бодлого бас яг гараагүй гэж хэлж болно. 


Урьдчилсан төлбөр авахын тухайд бол би санал гэж ойлгож байна. Одоогийн байдлаар бодлого дээр ч гэсэн энэ тухай асуудал хөндөгдөж тусгагдсан зүйл байхгүй. Зүгээр Цөмийн энергийн хуулийг өргөн барих явцад одоо УИХ дээр ч гэдэг юм уу, эсвэл одоо яах вэ шаардлагатай гэж үзвэл Засгийн газраас өргөн барихад тусгах ийм үндэслэл шаардлага байна гэж үзэх юм бол тусгаж болох л байх. Гол нь бас Их Хурлын гишүүд энэ асуудал дээр шийдэх байх гэж ойлгож байна. 


Ашигт малтмалын хуультай холбоотой лиценз ашиглалтын буюу хайгуулын лиценз буруу зөрүү авсантай холбогдсон ийм асуудлуудыг гишүүд ярьж байна. Үнэхээр одоо ингээд буруу зөрүү олгогдсон зүйл байвал хүчингүй болгож таарна. Тэгэхдээ яг нэг тодорхой асуудал дээр юу гэдэг юм яг тэгнэ ингэнэ гэж хэлэхэд бас бэрхшээлтэй. Ерөнхийдөө бол санал байна гэж ойлгож байна. Яг одоо энэ саяны, сүүлийн асуултын хувьд бол. 


Н.Энхболд: - Д.Зоригт сайд нэмж хариулах зүйл байвал хариулъя. 


Д.Зоригт: - Сая бас дахиад ярьж байна. Энэ Гурванбулагын ордын талаар ярьж байна л даа. Урд нь бол Мардайн орд газар дээр Оросууд концессын зарчмаар үндсэндээ Монгол хүн оролгүйгээр шууд ашиглалт явуулж байсан үндсэндээ 500 мянган тонн байхаа тийм ээ. Авч гарсан байдаг. Тэр Гурванбулаг гэж ярьж байгаа. Одоо тэр Western Prospector шиг л сая яриад байгаа энэ компани дээр байгаа тэр газар бол олборлолт ерөөсөө явагдаагүй. Газар доорхи уурхайн дэд бүтэц бэлтгэгдэж байсан. Нөөц нь Монгол Улсад ерөөсөө бүртгэгдээгүй. Тухайн үед нь Оросын байгууллагууд хийгээд л, Оростоо бүртгээд л, Оросууд аваад явсан байсан. Одоо бол манайд ямар ч нөөцийн бүртгэл байдаггүй. Наашаа материал нь шилжиж ирээгүй учраас “х” олгогдож тэнд шинээр авсан байгууллагууд нь хайгуулаа дуусгаж байж манайд нөөцөө бүртгүүлж байж ашиглалт явуулах тийм үндэслэл бүрдээд байгаа юм. Одоо эрхийг олгосон үндэслэл нь бол. 


Н.Энхболд: - Баярлалаа. Д.Энхбат гишүүн асууя. 


Д.Энхбат: - Бодлогын чанартай хоёр гурван асуулт асууя. Нэгдүгээрх нь, Монгол Улс газар нутгийнхаа 50 гаруй хувийг лицензээр олгосон байгаа. Ер нь дэлхийн орнуудад ийм харьцуулсан судалгаа ямар байдаг юм бэ? Жишээлбэл Орос тэр том нутгийнхаа хэдэн хувийг лицензээр олгосон байдаг юм. Манайх өөрөөр хэлбэл 100.0 хүртэл хувиа олгоход бэлэн үү? Нэг ийм асуулт. Өөрөөр хэлбэл өнөөдрийн хууль эрх зүйн хүрээнд 100.0 хүртэл хувь авъя гэвэл бид өгөх үү. Нэг ийм асуулт. 


Хоёрт нь, даахгүй нохой булуу хураана гэж. Тавантолгой, Оюу Толгой, маш том ордуудаа бид ашиглаж чадахгүй байгаа. Одоо ураныг бидэнд үнэхээр энийг удирдаад, менежментийг нь, тэр тусмаа олон улсын түвшинд аваад явах эскпертиз, чадал бий юу? Өөрөөр хэлбэл одоо олсон болгоноо ав гэж хэлэх үү? Монгол Улсад яг энийг зогсоох тийм өнөөдөр ямар нэгэн улс төрийн бодлого байна уу? Өөрөөр хэлбэл Монголын бүх нутагт дэлхийн 6 тэрбум хүн ирээд л ашигт малтмал олбол авч болно гэсэн хууль эрх зүйн орчин байна уу? 


Гуравдугаарт, энэ усны болон эрчим хүчний нөөцийг дэлхийн орнууд стратегийн маш хатуу байдалд оруулж байгаа. Энийг бол би түрүүн хурал дээр хэлж байсан. Монгол Улс яг ийм бодлого барих хандлага байна уу? Өөрөөр хэлбэл бид 100 жилийн дараа ч юм уу, 50 жилийн дараа эрчим хүчнийхээ асуудлыг гаднаас импортлох юм биш биз дээ. 


Дөрөвт нь, энэ хайгуулын лицензийн асуудлыг байнга ярих юм. Би энэ дээр санал маягийн юм хэлчихье. Та бүгд бол бүгдээрээ мэдэж байгаа. Лиценз гэдэг бол зүгээр л гэрээ шүү дээ. Өмч шилжиж байгаа хэлбэр биш. Бид бүгдээрээ мэднэ. Яагаад энийг ингээд эргэж буцалтгүй процесс шиг тайлбарлаад байгаа юм, манай төрийн улсууд. Лицензийн гэрээ нэгэнт олон салбарт байхгүй байгаа. Энийг яагаад шинээр хийж болохгүй байгаа юм. Яагаад шинэ бодлого гаргаад. Магадгүй хайгуулд 1 километр квадратад оруулах хөрөнгө нь төчнөөн мянган долларт хүрээгүй үед одоо лицензын татвар тэд байна гээд өнөөдөр эдийн засгийн аргаар лицензийг шахах бодлого, явуулах бодлого явуулж болох уу? 


Төгсгөлд нь нэг зүйл асууя. Энэ усны нөөцтэй холбоотой бас. Өнөөдөр яг Ашигт малтмалын хуулийн дагуу Монгол Улсын усны нөөцүүдийг гадныхан аваад эхэлбэл өгөх үү? Ямар ялгаа байгаа юм. Гүний усны нөөцүүдийг. Ийм асуудал. 


Н.Энхболд: - Уг нь асуулга маань энэ урантай холбоотой асуудал байгаа юм. Магадгүй ажлын хэсэг дотроос яг усны нөөц, усны хэтийн бодлоготой тодорхой зүйлүүд ирээгүй байж магадгүй. Хэрвээ хариулт дутуу гэж үзвэл Д.Энхбат энэ талаар асуулт тавиад бас энэ талаар сонирхож болно, тийм ээ. Асуултад хариулъя. 50 хүртэл өгч, 100 хүртэлх өгөх тийм эрх зүйн орчин бүрдсэн байна гэж ойлгож болох уу? 


Д.Зоригт: - Бүрдээгүй ээ. Тийм боломж байхгүй. Жишээлбэл наад зах нь гэхэд Монгол Улсын Их Хурлаас баталсан дархан цаазат, тусгай хамгаалалттай газрууд бол Монгол Улсын нийт газар нутгийн 14, 15 хувийн газрыг эзэлж байгаа. Тэнд жишээлбэл лиценз олгох боломж байхгүй. Аймгийн Засаг дарга нар хуулийн дагуу татгалзах эрхтэй. Сумынхаа иргэдийн төлөөлөгчдийн хурлыг хийлгээд, тэднээсээ саналаа аваад, аймгийн дарга нь хуулийн дагуу татгалзах эрхтэй. Тэгэхээр энэ дээр 100.0 хувь Монгол Улсын газар нутгийг май гээд лицензийн судалгаа, хайгуулд өгөх боломж байхгүй. 


Өнөөдөр сая хэллээ, 5 мянга гаруй лиценз олгогдсон байгаа. Манай Монгол Улсын газар нутгийн 30.0 гаруй хувь дээр лиценз олгогдсон. Үүнээс ашиглалтын лицензтэй зууны хэдэн хувь л байгаа. 0.3 орчим хувьтай л явж байгаа. Ер нь бол. Яг уул уурхайн үйл ажиллагаа явж байгаа нь 0.3 л гэсэн үг шүү дээ. Бусад нь бол цэвэр хайгуулын үйл ажиллагаа явж байгаа. Зүгээр өнөөдөр олгогдсон байгаа лиценз, урд нь олгогдсон лиценз, тэр нь эргээд ашиглалтын лиценз болж байгаа энэ үйл явцыг хараад байхад байгаа бүх тайлбайгаа ер нь ашиглалтын лиценз болгоод, тэр дээр нь бүгдэд нь ашиглалтын үйл ажиллагаа явуулна гэж байхгүй. Энэ бол нотлогдоод байгаа. 30 гаруй хувь нь лицензээ олгосон мөртлөө яг ашиглалтын лицензтэй нь 0.3 орчим хувьтай тийм явж байгаа. 


Тийм учраас 100.0 хувь юу гэдэг ч юм ашиглалтын ийм талбар болох тийм боломж байхгүй манайд, нэгд. Онолын хувьд ч байхгүй. Яагаад гэвэл тусгай хамгаалалттай газар нутаг гээд тэр чинь олгож болохгүй хориглосон гэсэн ийм хуулийн заалтууд байгаа шүү дээ. Тэгэхээр энэ нь онолын хувьд ч боломжгүй. Яагаад гэвэл хуулиар хориотой. 


Хоёр дахь асуудал бол зүгээр ураны бодлогын баримт бичгийг бол өчигдөр байхаа батлагдсан. 


Н.Энхболд: - Одоо өнөөдөр бид нар эцсийн найруулга сонсох гэж байна. 


Д.Зоригт: - Тийм. Эцсийн найруулга сонсох гэж байна. Энэ дээр таны асууж байгаа олон асуултуудад хариу байгаа л даа. Ямар орныг оруулах гэж байгаа юм. Хөрөнгө оруулагч нь ямар шалгууртай байх юм. Хүн болгоныг оруулахгүй. Ийм ийм шалгуураар хөрөнгө оруулагчийг оруулна гэсэн ийм шалгуураа тавьсан байгаа. 


Н.Энхболд: - Лицензийг эдийн засгийн аргаар шахах боломжууд хуульд бий. Тэгэхдээ тэр талаар Д.Зоригт сайд дэлгэрэнгүй хэлээд өг.


Д.Зоригт: - Лицензийн хувьд бол ийм байгаа шүү дээ. Нэг тоо хэлэхэд сүүлийн 2 жилд лицензтэй талбай 20.0 гаруй хувиар буурсан байгаа. 60 сая гаруй гектар байж байгаад одоо 47 гектар болсон. 20.0 гаруй хувиар буурсан. Энэ бол 2006 онд батлагдсан энэ хуулиар одоо энэ лицензийн төлбөр бол нэг дэх жилээсээ эхлээд 9 дэх жил хүртэл маш огцом өсдөг. Хүмүүс лицензийнхээ талбайг буцааж өгдөг. Эдийн засгийн механизм бол ажиллаж байгаа энэ дээр. Нэг талаасаа. Нөгөө талаасаа та бас асуулаа. Ер нь хайгуулын зардал гээд. Яг хайгуулын зардлын доод хэмжээ тэд байна гээд хуульд заасан байгаа. 

Өнөөдөр хайгуулын лицензтэй бүх компаниуд хайгуулынхаа тайланг жил болгон өгөх ёстой. Ингэж бид хөрөнгөө оруулсан юм. Энэ нь санхүүгийн ийм баримт бичгээр нотлогдож байгаа юм гээд. Тэрийг нэмэх шаардлага одоохондоо харагдахгүй байна. Яагаад гэвэл 2 жилийн дотор 20.0 хувиар буурлаа. Хайгуулын ажил нь. Одоо талбай нь. Нотлогдож байна. Энэ нь үр дүнгээ өгч байна гэдэг нь. Хэрэггүй талбайгаа хүмүүс буцааж эхэлж байна. Урд нь ингээд зүгээр дараад суудаг байсан бол (15:15-16:15 Ц.Алтан-Од)
Д.Зоригт: …хөрөнгө оруулагч нь ямар шалгууртай байх юм. Хүн болгоныг оруулахгүй ээ одоо ийм ийм шалгуураар хөрөнгө оруулагчийг оруулна гэсэн ийм шалгуураа тавьсан байгаа. 

Н.Энхболд: -Лицензийг эдийн засгийн аргаар шахах боломжууд хуульд бол бий. Тэгэхдээ тэр талаар Зоригт сайд дэлгэрэнгүй хэлээд өгвөл.

Д.Зоригт: -Лицензийн хувьд бол зүгээр ийм байгаа шүү дээ. Нэг тоо хэлэхэд бол сүүлийн 2 жил лицензтэй талбай 20 гаруй хувиар буурсан байгаа. 60 сая гаруй гектар байж байгаад одоо 47 гектар болсон. 20 гаруй хувиар буурсан. Энэ бол 2006 онд батлагдсан энэ хуулиар одоо энэ лицензийн төлбөр бол нэг дэх жилээс эхлээд 9 дэх жил хүртэл маш их огцом өсдөг. Хүмүүс бол лицензийнхээ талбар талбайг буцааж… Эдийн засгийн механизм бол ажиллаж байгаа энэ дээр нэг талаасаа. Нөгөө талаасаа та сая бас асуулаа. Ер нь хайгуулын зардал, яг хайгуулын зардлын доод хэмжээ төд байна аа гээд хуулин дээр заачихсан байгаа. 

Өнөөдөр хайгуулын лицензтэй бүх компаниуд хайгуулынхаа тайланг жил болгон өгөх ёстой. Ингэж бид нар хөрөнгөө оруулсан юмаа. Энэ нь санхүүгийн ийм баримт бичгээр нотлогдож байгаа юмаа гээд. Тэрийг нэмэх шаардлага бол одоохондоо харагдахгүй байна. Яагаад вэ гэвэл би хоёр жилийн дотор 20 хувиар буурлаа. Хайгуулын ажил нь, одоо талбай. Нотлогдож байна. Энэ нь бол ер нь үр дүнгээ өгч байна гэдэг нь, хэрэггүй талбайгаа хүмүүс буцааж эхэлж байна. Урд нь зүгээр ингээд дараад суудаг байсан бол нээрээ ч энэ эдийн засгийн нөлөө үзүүлээд байгаа учраас 20 хэдэн хувийг нь буцаачихсан байна хүмүүс. Бүрмөсөн энийг бас зогсоох бол эдийн засгийн хувьд бас ашиг муутай шүү дээ. Монгол Улсын газар нутгийн 40 хүрэхгүй хувь нь бол ер нь судлагдсан, эрэл хайгуулын ажил явагдсан тийм газар байгаа. Судалгаа хайгуулын ажлыг бас нөгөө талаасаа хувийн хөрөнгө оруулалтаар ч гэсэн, улсын хөрөнгө оруулалтаар ч гэсэн явуулах тодорхой хэмжээнд явуулахыг бол бид нар дэмжих ёстой. 

Сүүлийн асуултын хувьд бол зүгээр усны нөөцийн асуултыг тусдаа асуулга.

Н.Энхболд: -Та тусдаа асуулга тавьж байж, тэгэх үү.

Д.Зоригт: -Тусдаа асуулга тавьж байж, Байгаль орчны яамнаас хариулга авсан нь дээр байх аа. 

Н.Энхболд: -Баярлалаа. За Алтангэрэл гишүүн тодруулах зүйл байгаа юм байна. Бас асуулга тавьсан гишүүдийн маань нэг. Ганхуяг гишүүн дараа нь. Алтангэрэл гишүүн.

П.Алтангэрэл: -Тэгэхээр би зүгээр нөгөө журмын дагуу 5 минут үг хэлдэг асуулга тавьсан гишүүн. Тэр үгээ хэлчих үү.

Н.Энхболд: -За тэгвэл ингэе. Ганхуяг гишүүнд асуулт байна уу. За тэгвэл асуултаа асуучих. 

Д.Ганхуяг: -Баярлалаа. Түрүүн бас З.Энхболд гишүүн хэлж байсан. Энэ асуулгыг тавьснаас хойш энэ цацраг идэвхт бодистой холбоотой төрийн бодлогын асуудал орж ирсэн. Тэгэхээр бас нэлээн асуух сонирхох зүйлүүд бол бас хариулт авагдсан гэж ойлгож байгаа. Энэ асуултыг асууснаас хойш энэ ураны зарим ордуудын ашиглалтын лицензийг түр түдгэлзүүллээ гэж ингэж ойлгож байгаа. Тэгээд дараахь асуултыг асууя. 

1997 оны ч бай, 2006 оны ч бай Ашигт малтмалын тухай хуулинд хайгуул хийчихсэн газар эсвэл А лицензийг хийлгэхэд ашиглалтын лицензийг хайгуулын лиценз болгоно гэсэн хуулийн заалт байсан уу. Ашиглалтын лицензийг хайгуулын лиценз болгож хэн нэгэн хүнд өгч болно гэсэн хуулийн заалт байсан уу. Энэ дээр Багануур, Шивээ-Овоо, Мардай ийм уурхайнууд орно. Энд хариулж өгөөч ээ гэж.

Хоёрт нь, улсын төсвийн хөрөнгөөр саяны 3 орд ураны ордод хайгуул хийсэн хайгуулын зардлын дөнгөж 127.6 тэрбум төгрөг, хувийн хэвшлийн хөрөнгөөр хийсний нь 32.5 тэрбум төгрөг гэсэн байна л даа. Энэ үнэлгээний хувьд нэгдүгээрт асуудал байна. Хоёрдугаарт эрсдэл, анхны хайгуул дээр эрсдэл гэдэг юм асар өндрөөр үнэлэгддэг. Энэ тооцоо орсон уу гэж асуух байна.

Гуравт нь, ер нь бол бас буянаар 21 дүгээр зуунд хэт дулааралтай холбоотой нүүрсний давхар эсэлийг багасгах, тийм учраас ураныг цөмийн энергийн, цөмийн эрчим хүчинд ашиглах энэ чиглэл асар их гарч байна. Энэ баялаг Монгол Улсад байдаг юм байна. Нэлээн их хэмжээтэй байдаг юм байна. Энэ бодлого ойлгомжтой, тодорхой болох гэж байна л даа нэг хэсэгтээ явчих болов уу гэмээр ийм байдалтай байна. Тэгэхээр түрүүн Долгор сайд маань техник эдийн засгийн үндэслэл хийгдэж байгаа гэж ингэж ярьсан. Бас овоо олон хуулийн төсөл бас бэлтгэгдэж байгаа юм байна. Энэ сайшаалтай байна. Тэгээд… (минут дуусав)

Н.Энхболд: -За хариулъя.

Д.Зоригт: -Яг тэр лиценз олгогдсон талбайн хувьд бол дахиж хэлэхэд урд өмнө олборлолт явуулаад ашиглалт явагдаж байсан тэр Дорнодын талбай дээр одоо бол А лиценз байгаа. Ашиглалтын лицензтэй байгаа. Гурван булаг, Мардайн гол гэсэн энэ хоёр лицензтэй талбай дээр Оросууд урд нь өөрсдөө хайгуулаа хийгээд, KKZ-гээрээ өөрсдөө хамгаалаад, бүх юм нь тэндээ байдаг учраас манайх ерөөсөө мэргэжлийн эрдэс баялгийн мэргэжлийн зөвлөл тухайн үеийн тэр зөвлөлүүдээр батлагдаагүй, мэдээлэл нь ирээгүй учраас тэндээ бүх юм үлдсэн. Байнга бол хүсэлт гаргадаг аа. Ер нь бол урантай холбоотой энэ хайгуулын материал ирээгүй ээ. 

Тийм учраас бид нар Х лиценз олгож байгаа. Яагаад гэвэл манай Монгол Улсын эрдэс баялгийн зөвлөл дээр бүртгэгдэж ирсэн мэдээлэл байхгүй. Тэр зохих хэмжээний.

Н.Энхболд: -Хуулинд тийм заалт бий юу, үгүй юу гэсэн шүү дээ.

Д.Зоригт: -Хуулинд бол Х-г А болгоно уу гэхээс биш А-г Х болгоно гэсэн юм байхгүй. Хариулт бол А-тай талбай дээр нь бол А-г олгосон. Ашиглалт явж байсан талбай дээр бол ашиглалт А лицензийг нь өгсөн. Урд өмнө Оросууд хайгуул явуулж байсан талбай дээр мэдээлэл байхгүй учраас бид нар дахиж Х-г олгосон. 1997 оных нь дагуу,  хуулийн дагуу ч, 2007 оны хуулийн дагуу ч. Тэр Гурван булагийн тэр ярьж байгаа тэр уурхайн тэр дэд бүтцийг Оросууд тухайн үедээ бий болгоод орхиод явсан. Олборлолт бол явагдаагүй ээ. Мардай, Дорнодын тэр одоо ил уурхайн дээр бол олборлолт явагдаад 500 мянган тонн гэсэн байх аа, орчим тонн олборлогдоод явсан. Тэрэн дээр бол А лицензтэй байгаа.

Н.Энхболд: -За Ганхуяг гишүүн тодруулчихъя.

Д.Ганхуяг: -Баярлалаа. Хөрөнгө оруулалтын гэрээ гэдэг бол эдийн засгийн тооцоо, ордын үнэлгээ юм байгаа юм. Татвараас хэдийг авах вэ, хэдэн хувь эзэмшээд, ноогдол ашгаар ямар ашиг авах вэ гээд. Тэгээд  нэг 34, 50 гэсэн тоо оруулж ирдэг. Жишээлбэл сая Оюу толгойн ордыг 24 тэрбум доллар гэсэн үү. Зүгээр хялбарханаар тооцоход л 70 гаруй тэрбум долларын татвар төлөх юмны ашиг байгаа. Тэгэхээр энэ ураны ордууд дээр эдийн засгийн үнэлгээ хийгдэж гарсан бол бас ямар тооцоо гарах гэж байгаа бол оо гэж.

Гуравт нь ордын лицензийг дамжуулан худалдсан улсууд байгаа. Өндөр үнэтэй. Тэгээд татвараас чөлөөлсөн ч улсууд байгаа. Сая Багануур, Шивээ-Овоог би бас хэллээ. Өөрөөр хэлбэл А өгөх нь бэлэн болсон газар Х яагаад өгдөг юм бэ. 

Н.Энхболд: -За Зоригт сайд хариулъя.

Д.Зоригт: -Багануурын аль хэсгийг нь хэлээд байгаа юм бол. Багануурын уурхайтай холбоотой хэсгийг хэлж байгаа юм уу. Тэр чинь А-тай лицензтэй л талбайтай байгаа. Алийг нь хэлж байгаа юм бол доо.

Д.Ганхуяг: -Би хэлээдэхье. Ер нь Зоригт сайдыг би хаанахын төлөөлөл гэдгийг мэдэхгүй байгаа шүү. Багануур, Шивээ-Овоо. Би хоёулангий  нь хэлсэн. Проектыг нь хийгээд, хайгуул нь хийгдээд, үйлдвэр нь баригдчихаад байж байхад нөгөө нөөцийнх нь, нөөц тогтоогдсон газар нь лиценз авчихсан зөндөө л байж байгаа шүү дээ. Хувийн хувшлийн компани авчихсан, улсын төсвийн хөрөнгөөр тийм. 

Н.Энхболд: -Уран юм уу, нүүрс яриад байна уу.

Д.Ганхуяг: -Ураныг ч гэсэн бас хэлсэн. Тэгээд ерөөсөө хариулахгүй байгаа байхгүй юу. Анхлан хайгуулсан, хайгуул хийнэ гэдэг чинь эрсдэл хийж байгаа юмаа. Дараа нь нэмэлт хайгуултай энэ чинь харьцуулшгүй зүйл ээ гэдгийг хэлээд байхад өөр талаас нь хариулаад байх юм. Ямар учиртай юм бэ.

Д.Зоригт: -За би тэр 120 хэдэн сая доллар бол тухайн үедээ гарсан, шилжих рублийн тооцоог доллар руу шилжүүлсэн тооцоо. Тэр бол ерөөсөө эрсдэл энэ тэр тоолоогүй ерөөсөө л гарсан шилжих рублийн мөнгөнийх нь одоо хэмжээ. Доллар руу шилжсэн. Энэ 30 хэдэн сая ч гэсэн одоохондоо бол би хэлж байна шүү дээ. Үнэлгээ биш, энэ бол зүгээр л хайгуулын зардлынх нь одоо объемууд нь явж байгаа. 120… гэсэн. За тэр Багануур, Шивээ-Овоогийн хувьд би яг аль хэсгийг нь асууж байгаа, би уг нь энэ талаар бас мэдээлэл өгч байсан санаж байх юм. Асуулгын хувьд бол.  Шивээ-Овоо дээр бол Шивээ-Овоогийн нөөц нь ордын хэмжээ нь батлагдсан 560 сая тонны нүүрсний нөөцийг бол “Эрдэнэс МГЛ” гээд төрийн өмчит компанид лицензийг нь шилжүүлсэн аваад. Шивээ-Овоо дээр.

Ордын хэмжээ нь батлагдсан, лицензийг нь бол 2008 оны эхээр шилжүүлсэн байгаа “Эрдэнэс МГЛ”-д.

Н.Энхболд: -За урантай холбоотой асуулга гишүүд асуулт авч дууслаа. Ганхуяг гишүүн ээ, Та нүүрстэй бусад юм байвал тусдаа тодруулчих. Тиймээ дахиад.  За асуулт тавьж, хариулт авлаа гишүүд. 

Одоо дэгийн дагуу асуулга тавьсан гишүүн нэг удаа 5-аас дээшгүй минут үг хэлэх ёстой. Тэгэхээр ийм байна аа. 2 хүн байна. Нэг нь л 5 минут үг хэлэх ёстой уг нь дэгээ баривал. Би тэгээд 3, 3 минутаар та хоёр багтаагаад үгээ хэлчих ээ. Тэгэхгүй бол энэ буруу жишиг тогтох гээд байна аа Ганхуяг гишүүн ээ, Алтангэрэл гишүүн ээ. Дараа нь 10 хүн нийлээд асуулга тавьдаг, бүгдээрээ 5, 5 минут үг ярина гэвэл энэ чинь бас нэг жаахан дэг биш. Тийм бишээ. Асуулга бол нэг л утга агуулгатай, тэрэндээ таарсан үгээ өөрснөө хэлэх ёстой. За 3, 3 минутаар хэлчихье. Алтангэрэл гишүүнд үг өгье. 3 минутын дэг.

П.Алтангэрэл: -Би тэгэхээр энэ уул уурхайн мэргэжлийн хүн биш боловч энэ ураны асуудал дээр их онцгой ач холбогдол өгч байгаа юмаа. Тэгээд яагаад ач холбогдол өгөөд байна вэ гэхээр энэ ураныг бол би одоо ухаад төнхөөд, аваад зөөгөөд ашиглаад асар их мөнгө төгрөг олчихно гэхээсээ илүү ерөөсөө Монгол Улсыг бас нэг дэлхийн анхаарлын төвд авааччих ийм одоо чухал юм биш байгаа даа гэсэн ийм бодлын үүднээс л хандаад байгаа юм. Тэгэхээр энэ ураны талаар Монгол Улс хичнээн бодлогоо зөв тодорхойлно вэ, хуулиа хичнээн зөв гаргана вэ төдий чинээ ирээдүйд дэлхий одоо Монгол дэлхийг царайчилдаг биш дэлхий одоо Монголыг царайчилдаг, Монголыг хардаг, нээрээ энэ асуудлыг чинь Монголоос асуухгүй бол болохгүй шүү гэж боддог ийм хэмжээнд авааччих их чухал ач холбогдолтой түүхий эд биш юм байгаа даа гэж ингэж бодоод байгаа юм.

Тэгээд энэ асуулга тавьснаас хойш ураны талаар баримтлах бодлого батлагдсан, энэ дээр бол би бас сэтгэл хангалуун байгаа. Гол гол асуулгынхаа хариуг энүүгээр дамжуулаад авчихсан. Одоо би зүгээр юу гэж бодож байна вэ гэхээр зэрэг ерөөсөө энэ ураны талаар ойлгох ойлголтыг ард түмний дунд ч, улс төрчдийн дунд ч их шинэ түвшинд гаргах шаардлагатай байгаа юм байнаа гэж би бодоод байгаа юм. Уран гэхээр зэрэг нэг аюултай одоо цацраг идэвхт бодис ялгаруулаад, хүн ардыг хордуулаад л, бидний үеийнхээр бол нөгөө нэг Чернобылийн атомын цахилгаан станц гэдэг шиг тийм сэтгэхүй л нийт хүмүүсийн дунд яваад байгаа болохоос биш түүнээс хойш техник технологийн асар өндөр дэвшилд хүрчихсэн, уран гэдэг чинь өөрөө дэлхий нийтийн түвшинд ямар ач холбогдолтой юу болоод байгаа билээ. Эрчим хүчний гол эх үүсвэр ирээдүйд юу болох билээ гэдэг талаас нь ард түмнийхээ дунд, одоо ер нь нэлээн сайн ойлгодог… ажил бол бидний гол зорилго юм байнаа гэж ингэж бодож байгаа юм. Тийм ч учраас Их Хурлын дэргэдэх стратеги судалгааны төвөөр энэ ураны талаар би нэлээн тодорхой судалгааны ажил хийх гэж материал гаргуулж авсан. 

Олон улсын цөмийн энергийн агентлагаас олон улсын хэмжээнд баримталдаг тусгай стандартуудыг бас орчуулж авсан. Тэгэхээр зэрэг манай Улсын Их Хурлын гишүүд бол энэ бичиг баримтуудтай нэлээн нарийн танилцаад, бодлого боловсруулах, хууль батлах төвшиндөө бид бас арай жаахан өөр бодлоготой, арай өөр ойлголттой болчихсон байхгүй бол болохгүй ээ. Яагаад ингэж байна вэ гэхээр зэрэг бид нар бодлогоо маш зөв тодорхойлж, хуулиа хичнээн зөв батална вэ төдий чинээ бид ирээдүйд энэ талаар амжилт олох үндэс болноо гэж ингэж бодож байгаа юм. Тэгэхээр зэрэг энэ рүү одоо хууль батлах бодлого боловсруулах түвшний улсууд маань хүртэл ойлголтоо жаахан арай эерэг болгож, ард түмэн рүүгээ зөв мессеж өгч явбал энэ одоо Монголын ирээдүйд их ач тустай зүйл юмаа гэдэг талаас нь л би бодож энэ уран гэдэг юман дээр их ач холбогдол өгөөд байгаа юм.

Тэрнээс тэгээд тэр ураны тэр лиценз болохгүй байна, бүтэхгүй байна, одоо буцааж хурааж авъя гэдэг асуудал бол тэр ураныхаа хуулиар л зохицуулагдах асуудал байх. Ер нь бол бодлогоо зөв тодорхойлчихъё, хуулиа зөв баталчихъя, тэгээд зөв явчих юм бол энэ Монголын ирээдүйд их зөв хандлага авчирах ач холбогдолтой юм байгаа юм шүү гэдэг талаас энэ асуулгыг тавьж энэ талаар л ярьж хөрөөд байгаа юмаа. Тэгэхээр энэ бодлогоо…(минут дуусав)

Н.Энхболд: -Алтангэрэл гишүүнд баярлалаа. Ганхуяг гишүүн үг хэлье.

Д.Ганхуяг: -Баярлалаа. Тэгээд энэ урантай холбоотой асуудал бол их чухал бодлогын асуудал юмаа. Тэгэхээр тусдаа хуультай болох гэж байна. Энэ асуудал ингээд шийдэгдэх байх. Ер нь стратегийн ордууд, тэр дотроо уран бол бүр хүчтэй стратегийн асуудал. Хэдхэн орд байгаа. Энэ дээр нэг сонин үзэгдлүүд үүсчихсэн. Ямар үзэгдлүүд байдаг вэ гэхээр улсын төсвийн хөрөнгөөр хайгуул хийгээд, тэгээд тэр хайгуул хийчихсэн газарт нь хайгуулын лиценз дахиад хувийн компанид өгчихсөн нэг хувилбар. Нөгөөдөх нь хайгуулын лицензийг авсан хувийн компани эрэл хайгуул нэмээд хийчихсэн бас нэг хувилбар. Тэгээд өөр хүнд дамжуулаад худалдчихдаг. Татвараас чөлөөлүүлчихдэг. Тогтвортой байдлын гэрээ байгуулаад тэгээд цааш нь харуулчихсан ийм ордууд байгаа. 

Тийм учраас Зоригт сайд, Засгийнй газартаа хэлэхэд нэг 15-хан орд байгаа. Энэ ордуудыг бүх нөхцөл байдлыг нь тооцоод, ингээд шийдвэрлээ гэдэг бодлогыг өнөөгийн хууль эрх зүйн орчныхоо хүрээнд оруулаад ирэх бүрэн боломж бий. Тийм учраас энэ зүйлийг оруулж ирээч ээ, ураныг ч гэсэн ингэж хамруулаач ээ, 34, 50 гэсэн зохион байгуулалттай тоонд битгий баригдаач ээ. Хөрөнгө оруулалтын гэрээний амин сүнс нь бол эдийн засгийн тооцоо, ордын үнэлгээ байх ёстой. Энэ асуудлыг нэгдүгээрт хэлмээр байна.

Хоёрт нь, тэр хайгуул хийгдчихсэн, ашиглахад бэлэн болчихсон тэр газар Х гэсэн хайгуулын лиценз өгсөн асуудлууд байгаа Зоригт сайд аа. Бид буруу замаар явах гээд байна. Өнөөдөр хэд хэдэн ордыг бид нэрлэж болно. Төмөртэйн орд зөөгдөөд дууссан. За Бороо гоулдыг мэдэж байгаа. Гашуун сухайтыг мэдэж байгаа. Нарийн сухайтыг мэдэж байгаа. Бид урагшаагаа харж явмаар байна. Хэн нэгэн хүнтэй хэрүүл хийгээд баймааргүй байна. Тийм учраас өмнөх алдаагаа давтахгүйгээр урагшаа явмаар байна. Өнөөдөр буруу явчих гээд байна. Буруу явуулахын тулд өмнөхийг зохион байгуулсан улсууд энд байгаа. Энэ шударга ёсны төлөө тэмцэж байгаа, түрүүн тэрэн дээр… улсууд ч бий. 

Тийм учраас энэ Улсын Их Хурлын чуулган завсарлахаас өмнө энэ нэг 15 ордтой холбоотой бодлогыг нэг бүрчлэн Улсын Их Хуралдаа танилцуулаач ээ гэж хүсэх байна. Баярлалаа.

Н.Энхболд: -Баярлалаа. Их Хурлын гишүүн Алтангэрэл, Ганхуяг нараас Монгол Улсын Ерөнхий сайдад тавьсан асуулгын хариуг чуулганы нэгдсэн хуралдаан дээр сонслоо.

Хэдэн эцсийн найруулга батлаадахъя гишүүд ээ. Түр хүлээж байхгүй юу.

Зар сурталчилгааны тухай хуульд нэмэлт оруулах тухай болон архидан согтуурахтай тэмцэх тухай хуульд нэмэлт оруулах тухай хуулийн эцсийн найруулгыг сонсож байна. Саналтай гишүүн байна уу. Алга байна. Эцсийн найруулгыг сонслоо.

Хууль, УИХ-ын бусад шийдвэрийн төсөл боловсруулах, өргөн мэдүүлэх журмын тухай хуульд нэмэлт, өөрчлөлт оруулах тухай хуулийн эцсийн найруулгыг сонсож байна. Энэ дээр саналтай гишүүн байна уу. Алга байна. Эцсийн найруулга сонслоо. 

Иргэдээс төрийн байгууллага, албан тушаалтанд гаргасан өргөдөл гомдлыг шийдвэрлэх тухай хуульд нэмэлт, өөрчлөлт оруулах тухай хуулийн эцсийн найруулга сонсож байна. Санал байна уу. Санал алга байна. Эцсийн найруулгыг сонслоо.

УИХ-ын 2006 оны 55 дугаар тогтоолд өөрчлөлт оруулах тухай УИХ-ын тогтоолын эцсийн найруулгыг сонсож байна. Гишүүдэд санал байна уу. Алга байна. Эцсийн найруулга сонслоо.

Үндэсний статистикийн хорооны зөвлөлийн бүрэлдэхүүнийг шинэчлэн батлах тухай УИХ-ын тогтоолын эцсийн найруулга сонсъё. Саналтай гишүүд. Дараалал дээрээ юу. Байнгын хороогоор хэлэлцээд орж ирсэн дарааллаараа л батлагдсан л даа. Тэнд ач холбогдол бий юу Тамгын газраас. Ямар нэгэн тусгайлсан эрх ямба байхгүй бол тэнд нэг их ч ач холбогдол байхгүй байх л даа. Тэрийг нэг нягталъя гэхээр чинь эцсийн найруулга сонсчихсон болохгүй дээ. Тэгэхдээ за тийм. Найруулга юм даа. За З.Энхболд саналаа  хэлчих дээ.

З.Энхболд: -Зөв л дөө. Тэгэхдээ дараалал өгчихвөл зөв харагдах юм болов уу л гэж бодож байна. Найруулгын санал шиг. Юунаас эхлэх байх л даа. Монголбанкны дэд ерөнхийлөгч, дараа нь Үндэсний шинжлэх хорооны дарга чинь Засгийн газар нь томилдог бил үү. Засгийн газар нь томилдог агентлагийн дарга, тэгээд Сангийн яамны Төрийн нарийн, эдийн засгийн бодлогын зөвлөх, байнгын хорооны зөвлөх гээд ингээд явбал зөв болох байх л даа.

Н.Энхболд: -За албан тушаалын эрэмбэ дарааллыг нь тогтоочихъё.

З.Энхболд: -Эрэмбэ дараагий нь зөв дараалуулах гээд. 

Н.Энхболд: -За тэгж хийгээд эцсийн найруулгыг сонсоод Тамгын газар надаа нэг үзүүлээдэхээрэй сүүлд нь. За энэ тогтоолын эцсийн найруулгыг сонслоо. 

Монгол Улсын төрөөс цацраг идэвхт ашигт малтмал болон цөмийн энергийн талаар баримтлах бодлого батлах тухай Улсын Их Хурлын тогтоолын эцсийн найруулга сонсъё. Саналтай гишүүн байна уу, тайлбартай, саналтай. За Энхбат гишүүнийг сонсъё.

Д.Энхбат: -Эцсийн найруулгын 3.2.7 дээр нэг ийм өгүүлбэр байна л даа. Цацраг идэвхт ашигт малтмалыг олборлох, боловсруулах, ашиглах, хадгалах, хаягдлыг аюулгүй болгох гэж. Өөрөөр хэлбэл.

Н.Энхболд: -3-ын хэд ээ. 

Д.Энхбат: -3.2.7-д. Өмнөх хэлэлцүүлгийн үеэр энэ хаягдлын асуудал нэлээн яриад энийг бол 50, 50 гэдэг харьцаагаар дэмжихгүй гэж би ойлгосон юм. Гэтэл энэ дээр тойруу одоо ямар утгаар нь орж ирж байгаа юм бэ. Хаягдлыг аюулгүй болгоно гэдэг чинь энд дахиад ороод ирчихсэн байх юм.

Н.Энхболд: -За Тамгын газраас санал. Булшлах гэсэн үг ярьж байсан санаж байна тиймээ Энхбат гишүүн ээ.

Д.Энхбат: -Тийм. Тэрэн дээр түлшний хаягдлыг булшлах гэж байсан. Энэ дээр хаягдлыг аюулгүй болгох гээд өөр үгээр ороод ирчихэж байгаа юм. Энэ яагаад гэж.

Н.Энхболд: -Тэрэн дээр нь санал хураагаад юу гэж ямар хувьтай гарсан юм бэ. 50-иас дээш санал аваагүй бол тэрүүгээрээ үлдэх шахуу юм болно шүү дээ тэр чинь дэгээрээ бол.

Д.Энхбат: -Тэгсэн, 50, 50 гэж гарсан.

Н.Энхболд: -Тэгвэл булшлах гэдгээс хаягдлыг аюулгүй болгох гэдэг нь ямар ч тохиолдолд хэрэв манайх энд жишээ нь үйлдвэрлэл явууллаа гэж бодоход хаягдлыг нь аюулгүй болгох арга хэмжээ авч л таарах байх л даа тиймээ. Тэгэхээр авчирч булшлах гэснээс илүү зөөлөн болгосон утгаар тайлбарласан юм болов уу. Энэ дээр Тамгын газар тайлбараа хэлээч.

Д.Энхбат: -Энэ бол товчоор хэлбэл цөмийн түлшний хаягдлыг Монголын нутагт боловсруулах асуудлыг тойруу замаар тавьчихаж байгаа байхгүй юу. Тэгэхээр энэ чинь өөрөө бодлогын маш том асуудал л даа. Хууль биш л дээ.

Н.Энхболд: -Тийм, бодлого. Тэгэхдээ би ингэж бодож байна. Хэрэв санал хураагаад 50, 50 болсон бол хуучин санал нь хэвээрээ үлдэх ёстой. Тэрнээсээ энэ нь харин өөрийн чинь яриад, санаа зовниод байгаа зүйлийг илүү зөөлрүүлсэн ийм хувилбар болсон юм болов уу даа гэж би дотроо бодож байна. Зүгээр Тамгын газрынхан тайлбар хэлнэ гэхээр одоо л микрофон руугаа дөхөж байх шиг байна. Хэл дээ.

Д.Насанжаргал: -Энэ яахав санал нөгөө дэмжигдээгүй гэдгээр явчихсан л даа. Нэгдсэн чуулганаар энэ талаар санал хураалт явуулсан юм. Тэгээд 26, 26 бил үү, яг тоогий нь би одоо яг хэлж мэдэхгүй байна. Тэгэхдээ яг санал тэнцчихсэн юм. Тэгээд санал тэнцчихсэн тохиолдолд энэ санал олонхийн санал авч чадахгүй байна гэж үздэг байхгүй юу. Олонхийн санал болоогүй. Тэгэхээр энэ тохиолдолд юу үлдэх вэ гэхээр анх төсөл санаачлагчийн саналд тусгагдсан тэр санал хэвээрээ үлдэж байна гэж ойлгогдож байгаа.

Д.Энхбат: -Тийм л дээ. Гэхдээ тэндээс чинь бол булшлах гэдэг үг жаахан хаягдлыг аюулгүй болгох гэдгийг булшлах гэж томъёолж орж ирээд санал тэнцчихсэн шүү дээ. Тэгэхдээ Их Хурлын гишүүд бол энэ дээр нэлээн эсэргүүцсэн, одоо тэгэхээр энэ хэвээрээ, Монголын нутагт, одоо би зүгээр л товчхон ингээд асуучихъя. Монгол Улсын нутагт цөмийн түлшний хаягдлыг боловсруулах асуудлыг хуулийн хүрээнд зөвшөөрөх нь байна шүү дээ. Тогтоолоор. 

Н.Энхболд: -Хэнээс асуух нь, зүгээр надад бол тэгж харагдахгүй байна л даа. Булшлах гэснээсээ энэ нь харин илүү бидний өөрсний одоо магадгүй манай дахин боловсруулалт хийх явцад шар… гаргах явцад бас цаашид нь анхаарал тавих ёстой тийм бодисууд гардаг байх. Тэрнийг хүртэл хоргүй болгох, аюулгүй болгох энэ талын юмнууд илүү дөхөж орсон юм болов уу гэсэн ийм л бодолтой байна. 

Зүгээр яг дэгээр явбал саяын тэр Тамгын газраас тавьж байгаа, өөрөөр хэлбэл булшлах гэдэг чинь орж ирээд өөр санал орж ирээд, санал хураагдаад олонхийн санал авч чадахгүй болохоор тэр үг нь хаягдаад, орхигдоод, анхны төслийнхөө хаягдлыг аюулгүй болгох гэдэг үг нь буцаж орж ирлээ гэж ойлгож байна шүү дээ. Тэгж тайлбарласан. Зөв ойлгож байна уу бид нар. Тэр тохиолдлуудад тэгээд ингээд л.

Д.Энхбат: -Тэр тохиолдолд бол одоо би маргааш телевизээр ярьж болох нь байна шүү дээ. Монгол Улсын нутагт цөмийн түлшний хаягдлыг аюулгүй болгох үйл ажиллагааг явуулах эрх зүйн үндэс нээгдлээ гэж. 

Заалнаас микрофонгүй ярьсан. 

Д.Энхбат: -Тэгэхээр энэ яриа протоколд суух уу. Жишээлбэл суух уу.

Н.Энхболд: -Тэгж бодож байна. Жишээ нь та маргааш тэгээд тайлбарлавал өөр нэг гишүүн энэ Наранхүү гишүүн, энэ бол бид нар ингэж ойлгож байгаа гэж ярина шүү дээ. 

Д.Энхбат: -Тиймээ тийм. Үгүй ээ ер нь бол саяны тайлбар, би нөгөө төслийг оруулж ирж байгаа хүмүүсээс асууж байгаа юм. Яг энэний хоёрдмол утгыг л асууж байгаа байхгүй юу. 

Н.Энхболд: -За Тамгын газраас өгсөн тайлбарт үндэслээд ингээд Монгол Улсын төрөөс цацраг идэвхт ашигт малтмал болон цөмийн энергийн талаар баримтлах бодлого батлах тухай Улсын Их Хурлын тогтоолын эцсийн найруулгыг сонслоо. 

Өнөөдрийн хуралдаанаар хэлэлцэх асуудал дууслаа. Хуралдаан хаасныг мэдэгдье. Гишүүддээ баярлалаа.

Батхүү гишүүн асуулга тавьж байснаа асуулгаа эргүүлэн татаж байгаа юм байна. Санхүүгийн зах зээл дэх төрийн оролцоог нэмэгдүүлж, жижиг зээл авсан иргэд малчдын амьжиргааг зах зээлийн эрсдлээс хамгаалах жижиг, дунд үйлдвэрлэл, хөдөө аж ахуйн салбарын хөгжлийг дэмжих үүднээс зээл авсан жижиг, дунд үйлдвэрлэгч, малчдын зээлийн хугацааг сунгах, хүүгийн хөнгөлөлт үзүүлэхтэй холбогдуулан танай яамнаас болон холбогдох ёстой байгууллагаас удирдлага, зохион байгуулалтын ямар ямар арга хэмжээ авсан, мөн шинээр ямар ажлууд явуулахаар төлөвлөж байгаа талаар асуулга тавьсан юм байна Сангийн сайдад. Тэгээд энэ асуудлаа чуулганы нэгдсэн хуралдаанаар сонсох шаардлагагүй гэж үзэж байгаагаа уламжилжээ. Учир нь өнгөрсөн хугацаанд Монгол Улсын Засгийн газраас холбогдох бусад байгууллагаас авч явуулж байгаа арга хэмжээ болон өөрт нь ирүүлсэн мэдээллүүдийг үндэслээд ийм татаж авах тухай хүсэлтээ ирүүлсэн байна. Энийг чуулганд сонсголоо.

З.Энхболд: -Микрофонгүй ярив.

Н.Энхболд: -Юу үлдчихэв. Өчигдөр сонсчихсон. Тийм. 

За хуралдаан дууссаныг мэдэгдье. 

(16.15-16.40 Д.Энэбиш)
Хуралдаан 16 цаг 40 минутад өндөрлөв.

Соронзон хальснаас буулгасан:

